
ᐊᒃᑑᐸ 23, 2009 
 
 
ᔭᐃᒥᓯ ᐋᕆᐊᕐᒧᑦ, ᒪᓕᒐᓕᐅᖅᑎ, 
ᓄᓇᕗᑦ ᒪᓕᒐᓕᐅᕐᕕᐊᓄᑦ ᐅᖃᖅᑎ, 
ᐃᖃᓗᐃᑦ, ᓄᓇᕗᑦ 
 
 
 
ᐅᖃᖅᑎᒧᑦ, 
 
 
ᓱᓕᑦᑎᐊᕐᓂᕐᒧᑦ ᐱᖁᔭᕐᔪᐊᑉ ᐃᓗᐊᓃᑦᑐᖅ ᓈᓴᐅᑎᓕᒃ 44 ᒪᓕᒃᖢᒍ, ᑐᓐᓂᖅᑯᑎᖃᖅᐳᖓ ᐅᓂᒃᑳᓕᐊᓐᓂᒃ 
ᐱᔾᔪᑎᓕᖕᓂᒃ ᐹᓪ ᐅᑲᓕᕐᒥᒃ, ᒪᓕᒐᓕᐅᖅᑎ. 
 
 
 
ᑎᑎᕋᖅᑐᖅ, 
 
 
 
 
 
ᓄᐊᒻᒪᑦ ᐱᑭᐅᓪ 
ᐃᒻᒥᒧᑦ ᐊᒡᕕᐊᕈᑎᖃᖅᑕᐃᓕᒪᓂᕐᒧᑦ ᑲᒥᓴᓇ 
 



 
 
 
 
 

 
 
 

ᓄᓇᕗᑦ ᒪᓕᒐᓕᐅᕐᕕᐊ 
 
 
 
 
 
 
 

ᐅᖃᖅᑎᒧᑦ ᐅᓂᒃᑳᓕᐊᑦ 
 
 
 

ᐱᔾᔪᑎᓕᒃ:  ᒥᔅᑐ ᐹᓪ ᐅᑲᓕᖅ, ᒪᓕᒐᓕᐅᖅᑎ 
 
 

ᐊᒃᑑᐸ 23, 2009 
 
 
 
 
 
 
 

ᓄᐊᒪᓐ ᐱᑭᐅᓪ 
 

ᐃᒻᒥᒧᑦ ᐊᒡᕕᐊᕈᑎᖃᖅᑕᐃᓕᒪᓂᕐᒧᑦ ᑲᒥᓴᓇ 
 



 

ᐱᔾᔪᑎᓕᒃ:  ᒥᔅᑐ ᐹᓪ ᐅᑲᓕᕐᒥᒃ, ᒪᓕᒐᓕᐅᖅᑎ 
 
ᕿᒥᕐᕈᖁᔨᓂᕐᒧᑦ ᑐᒃᓯᕋᐅᑦ: 
 
ᐅᑯᐊ ᕿᒥᕐᕈᓃᑦ ᒪᓕᒃᖢᒍ ᓄᓇᕗᒻᒥ ᐃᓗᐃᑦᑑᑦᑎᐊᕐᓂᕐᒧᑦ ᐱᖁᔭᕐᔪᐊᑉ ᐃᓗᐊᓃᑦᑐᖅ ᓈᓴᑎᓕᒃ 36 (ᐅᑯᑎᒎᓇᖅ 
ᑕᐃᔭᐅᖃᑦᑕᕐᓂᐊᖅᑐᖅ “ᐃᓗᐃᑦᑑᑦᑎᐊᕐᓂᕐᒧᑦ ᐱᖁᔭᕐᔪᐊᖅ”) 
 
ᒥᔅᑐ ᕼᐊᓐᑐ ᑐᑑ ᑎᓕᓚᐅᖅᑖᖓ ᕿᒥᕐᕈᓇᒃᑕᐅᖁᓪᓗᓂᐅᒃ ᐹᓪ ᐅᖃᓕᐅᑉ ᖃᓄᐃᓕᐅᕐᓂᕆᓚᐅᖅᑕᖏᑦ 2008-ᒥ 
ᒪᓕᒐᓕᐅᖅᑎᓂᒃ ᓂᕈᐊᖅᑐᖃᕐᓂᐊᕐᓂᖓᓂ ᓂᕈᐊᖅᑕᐅᓇᓱᒃᑎᓪᓗᒋᑦ. 
 
 
ᐅᖃᐱᓘᑎᓕᒃ ᐊᒻᒪᓗ ᑭᐅᔨ: 
 
ᐅᖃᐱᓘᑎᓕᒃ, ᒥᔅᑐ ᕼᐊᓐᑐ ᑐᑐ, ᒪᓕᒐᓕᐅᖅᑎᐅᖃᑕᐅᓚᐅᖅᑐᖅ ᒪᓕᒐᓕᐅᕐᕕᖕᒧᑦ (ᐅᑯᑎᒎᓇᖅ 
ᑕᐃᔭᐅᖃᑦᑕᕐᓂᐊᖅᑐᖅ “ᒪᓕᒐᓕᐅᖅᑎ) ᑭᒡᒐᖅᑐᐃᓪᓗᓂ ᐃᖃᓗᐃᑦ ᕿᑎᐊᓂᒃ ᐊᒻᒪᓗ ᓄᓇᕗᒻᒥ ᑐᒡᓕᐊᓂ 
ᒪᓕᒐᓕᐅᖅᑎᓂ ᒪᓕᒐᓕᐅᖅᑎᑐᐃᓐᓇᐅᓚᐅᖅᓯᒪᓪᓗᓂ.  ᑕᐃᒪᐃᑦᑑᖕᒪᑦ, ᑕᐃᔅᓱᒪᓂᐅᑎᓪᓗᒍ ᓄᓇᕗᑦ 
ᒪᓕᒐᓕᐅᕐᕕᐊᓂ ᒥᓂᔅᑕᐃᑦ ᑲᑎᒪᔨᖏᓐᓄᑦ ᐃᓚᒋᔭᐅᖃᑕᐅᓚᐅᖅᓯᒪᓐᖏᑦᑐᖅ. 
 
ᑭᐅᔨ, ᒥᔅᑐ ᐹᓪ ᐅᑲᓕᖅ, ᒪᓕᒐᓕᐅᖅᑎᐅᓚᐅᖅᓯᒪᔪᖅ ᐃᖃᓗᐃᑦ ᐱᖓᖕᓇᖓᓄᑦ ᐊᒻᒪᓗ ᑐᒡᓕᐊᓂ 
ᒪᓕᒐᓕᐅᖅᑎᓂ ᓄᓇᕗᒻᒥ ᓯᕗᓕᖅᑎᐅᓚᐅᖅᓯᒪᓪᓗᓂ. 
 
ᑕᒪᒃᑮᒃ ᒥᔅᑐ ᑐᑐ ᐊᒻᒪᓗ ᒥᔅᑐ ᐅᑲᓕᖅ ᓂᕈᐊᖅᑕᐅᒃᑲᓐᓂᓚᐅᖅᓯᒪᔫᒃ ᐱᖓᔪᐊᓂ ᓂᕈᐊᕐᓂᕐᔪᐊᖅᑕᖃᖅᑎᓪᓗᒍ 
ᐊᒃᑑᐸ 27, 2008-ᒥ. 
 
 
ᐸᓯᔭᐅᔾᔪᑎᖏᑦ: 
 
ᒥᔅᑐ ᑐᑑᑉ ᐸᓯᑦᓯᔾᔪᑎᖏᑦ ᐅᖃᖅᓯᒪᕗᑦ ᒥᔅᑐ ᐅᑲᓕᖅ ᓯᖁᒥᑦᑎᓂᕋᖅᖢᓂᐅᒃ ᓈᓴᐅᑎᓕᖕᓂᒃ 4(a)-ᒥᒃ ᐊᒻᒪᓗ 
ᓈᓴᐅᑎᓕᒃ 10-ᒥᒃ ᐃᓗᐃᑦᑑᑦᑎᐊᕐᓂᕐᒧᑦ ᐱᖁᔭᕐᔪᐊᑉ ᐃᓗᓕᖏᓐᓃᑦᑐᓂᒃ. 
 
ᓈᓴᐅᑎᓕᒃ 4(a) ᐊᒻᒪᓗ (b) ᐱᖁᔭᕐᔪᐊᑉ ᐃᓗᐊᓃᑦᑐᖅ ᐃᒪᐃᓕᖓᕗᖅ: 
 

4. ᐊᑐᓂ ᒪᓕᒐᓕᐅᖅᑏᑦ ᐃᒪᐃᓕᐅᕆᐊᖃᖅᐳᑦ 
 

(a) ᑎᑎᕋᕐᕕᖕᒥ ᐃᖅᑲᓇᐃᔮᕆᔭᕆᐊᖃᖅᑕᒥᓂᒃ ᐃᖅᑲᓇᐃᔮᖃᕐᓗᓂ ᐊᒻᒪᓗ ᐃᒻᒥᒧᑦ ᑐᕌᖓᔪᑦ 
ᑲᒪᒋᔭᐅᑎᓪᓗᓂᒋᑦ ᐊᓯᒧᑦ ᑕᖅᑲᒃᑯᓄᖓ ᓇᓗᖅᑯᑎᒋᔭᐅᓕᕐᓂᐊᓐᖏᒻᒪᑦ ᐊᒻᒪᓗ 
ᑕᑎᕆᔭᐅᔪᓐᓇᕐᓂᐊᕐᒪᑦ, ᓱᓕᑦᑎᐊᕐᓗᓂ, ᑐᕌᒐᖃᕐᓗᓂ ᐊᒻᒪᓗ ᐃᓚᐃᓐᓈᖃᓐᖏᓪᓗᓂ 
ᒪᓕᒐᓕᐅᖅᑎᐅᖃᑕᐅᓂᐊᕋᒥ; 

 
(b) ᐱᔭᕆᐊᖃᓐᖏᓪᓗᓂ ᖃᓄᐃᑦᑐᑐᐃᓐᓇᕐᓂᒃ ᐊᑭᓕᐅᑎᓂᒃ, ᑕᑯᕚᕐᓂᒃ ᐅᕝᕙᓘᓐᓃᑦ 

ᐃᑲᔫᓯᐊᓂᒃ ᑕᖅᑲᒃᑯᓄᖓ ᓇᓗᖅᑯᑎᒋᔭᐅᓕᕐᓂᐊᓐᖏᒻᒪᑦ ᐊᒻᒪᓗ ᑕᑎᕆᔭᐅᔪᓐᓇᕐᓂᐊᕐᒪᑦ, 
ᓱᓕᑦᑎᐊᕐᓗᓂ, ᑐᕌᒐᖃᕐᓗᓂ ᐊᒻᒪᓗ ᐃᓚᐃᓐᓈᖃᓐᖏᓪᓗᓂ ᒪᓕᒐᓕᐅᖅᑎᐅᖃᑕᐅᓂᐊᕋᒥ, 
ᐊᒻᒪᓗ ᓇᐅᒃᑯᓕᒫᖅ ᖃᓄᐃᓕᐅᕐᓂᕐᒥᒍᑦ ᑕᖅᑲᒃᑯᓄᖓ ᕿᒥᕐᕈᓇᒃᑕᐅᓗᐊᕈᑕᐅᓇᔭᖅᑐᓂᒃ 
ᐱᓕᕆᐊᖃᕆᐊᖃᓐᖏᓪᓗᓂ; 

ᓈᓴᐅᑎᓕᒃ 10 ᐱᖁᔭᕐᔪᐊᑉ ᐃᓗᐊᓃᑦᑐᖅ ᐃᒪᓐᓇ ᐅᖃᖅᓯᒪᕗᖅ: 
10. ᒪᓕᒐᓕᐅᖅᑎ ᑎᑎᕋᕐᕕᖕᒥᓂᒃ ᐊᑐᕆᐊᖃᓐᖏᓚᖅ ᐊᓯᒥᒃᑕ ᐃᓱᒪᓕᐅᕐᓂᕕᓂᐊᓂᒃ 

ᐃᓱᒪᓕᐅᕈᑎᒋᓂᐊᖅᑕᖓᓂᓪᓘᓐᓃᑦ ᐊᓯᕈᐃᓇᓱᒡᓗᓂ, ᒪᓕᒐᓕᐅᖅᑎᐅᑉ ᐃᒻᒥᒨᖓᔪᖅ ᐱᔪᒪᔭᖓ 
ᐊᕗᖓᐅᔨᒃᑲᓐᓂᕈᓐᓇᕐᓂᐊᕐᒪᑦ, ᐅᕝᕙᓘᓐᓃᑦ ᐱᐅᓐᖏᑦᑐᒃᑯᑦ ᐊᕗᖓᐅᔨᒃᑲᓐᓂᕈᓐᓇᕐᓂᐊᕐᒪᑦ ᐊᓯᐊᑕ 
ᐱᔪᒪᔭᖏᑦ. 

 
ᒥᔅᑐ ᑐᑑᑉ ᐸᓯᑦᓯᔾᔪᑎᒋᔭᖏᑦ ᐱᔾᔪᑎᖃᖅᐳᑦ ᑮᓇᐅᔭᓂᒃ ᐱᕈᖅᓴᐃᓇᓱᖕᓂᕐᒧᑦ ᑎᑎᖅᑲᑦ ᐊᐅᓪᓚᖅᑎᑕᐅᓚᐅᖅᓯᒪᔪᑦ 
ᓄᓇᕗᑦ ᒐᕙᒪᒃᑯᖏᓐᓂ ᒥᓂᔅᑕᐃᑦ ᑐᖏᓕᖏᓐᓄᑦ, ᑖᒃᑯᐊᓗ ᑎᑎᖅᑲᑦ ᐊᐅᓪᓚᖅᑎᑕᐅᓚᐅᖅᓯᒪᓪᓗᑎᒃ ᒥᔅᑐ 
ᐅᑲᓕᐅᑉ ᓂᕈᐊᖅᑐᓕᕆᔨᖏᓐᓄᑦ ᐱᖓᔪᐊᓂ ᒪᓕᒐᓕᐅᖅᑎᓂᒃ ᓂᕈᐊᕐᓂᕐᔪᐊᖅᑕᖃᕐᓂᐊᖅᑎᓪᓗᒍ 
ᓂᕈᐊᖅᑕᐅᓇᓱᒃᑎᓪᓗᒍ. 
 
ᐃᓗᐃᑦᑑᑦᑎᐊᕐᓂᕐᒧᑦ ᐱᖁᔭᕐᔪᐊᖅᑎᒍᑦ ᕿᒥᕐᕈᓇᖁᔨᓂᖅ ᖃᓄᖅ ᐱᕙᓪᓕᐊᔾᔪᓯᖃᕐᓂᖓ 
 

ᐱᖁᔭᕐᔪᐊᑉ ᐃᓗᐊᓃᑦᑐᖅ ᓈᓴᐅᑎᓕᒃ ᑭᓇᑐᐃᓐᓇᕐᒥᒃ, ᐃᓚᓕᐅᓪᓗᒋᑦ ᒪᓕᒐᓕᐅᖅᑎ, ᐃᒻᒥᒧᑦ 
ᐊᒡᕕᐊᕈᑎᖃᖅᑕᐃᓕᒪᓂᕐᒧᑦ ᑲᒥᓴᓇᒥᒃ ᑎᓕᓯᔪᓐᓇᖅᑐᑦ ᒪᓕᒐᓕᐅᖅᑎᐅᖃᑎᒥᒃ ᖃᐅᔨᓴᖅᑕᐅᖁᔨᓗᓂ. 
 
ᐱᖁᔭᕐᔪᐊᑉ ᐃᓗᐊᓃᑦᑐᑦ ᐃᓚᖏᑦ ᐊᑐᖅᑕᐅᖅᑳᕆᐊᖃᖅᐳᑦ ᐃᒻᒥᒧᑦ ᐊᒡᕕᐊᕈᑎᖃᖅᑕᐃᓕᒪᓂᕐᒧᑦ ᑲᒥᓴᓇ 
ᑕᐃᒪᐃᑦᑐᒥᒃ ᖃᐅᔨᓴᐃᓂᕐᒥᒃ ᐱᒋᐊᖅᑎᑦᑎᓂᐊᖅᐸᑦ.  ᑐᒃᓯᕋᐅᑦ ᓯᕗᓕᖅᑎᒥᓐᖔᓐᖏᑉᐸᑦ ᐅᕝᕙᓘᓐᓃᑦ 
ᒪᓕᒐᓕᐅᕐᕕᖕᒥᓐᖔᓐᖏᑉᐸᑦ 
 

1. ᕿᒥᕐᕈᓇᖁᔨᔪᖅ ᐱᔾᔪᑎᒃᓴᖃᑦᑎᐊᕆᐊᓕᒃ ᐊᒻᒪᓗ ᐅᒃᐱᕈᓱᑦᑎᐊᕐᓗᓂ ᐱᖁᔭᕐᔪᐊᖅ 
ᓯᖁᒥᑕᐅᓚᐅᕋᓱᒋᓂᖓ; 

 

2. ᐃᒻᒥᒧᑦ ᐊᒡᕕᐊᕈᑎᖃᖅᑕᐃᓕᒪᓂᕐᒧᑦ ᑲᒥᓴᓇᒧᑦ ᕿᒥᕐᕈᓇᖁᔨᔾᔪᑦ ᑎᑎᖅᑲᑎᒎᕆᐊᓕᒃ; ᐊᒻᒪᓗ 
 

3. ᐸᓯᑦᓯᔾᔪᑏᑦ ᐃᓗᓕᖏᑦ ᑎᑎᖅᑲᑎᒎᖓᒋᐊᖃᖅᐳᑦ ᐊᒻᒪᓗ ᓇᓗᓇᐃᖅᑕᐅᓗᑎᒃ ᓱᓕᓂᖏᑦ ᑕᐃᒪᐃᑦᑐᓂᒃ 
ᐊᑎᓕᐅᕆᔪᓐᓇᖅᑐᒧᑦ.  

 
ᐱᒋᐊᕐᓂᕆᓚᐅᖅᓯᒪᔭᖓ: 
ᐊᒃᑑᐸ 30, 2008-ᖑᑎᓪᓗᒍ, ᒥᔅᑐ ᕼᐊᓐᑐ ᑐᑐ ᑎᑎᖅᑲᓂᒃ ᐅᕙᓐᓄᑦ ᐊᐅᓪᓚᖅᑎᑦᑎᓚᐅᖅᓯᒪᔪᖅ ᓱᒃᑲᔪᒃᑯᑦ.  
ᑎᑎᖅᑲᖏᑦ ᐅᐃᒍᖃᓚᐅᖅᑐᑦ ᓇᓗᓇᐃᖅᑕᐅᓯᒪᔪᓂᒃ ᓱᓕᓂᖏᓐᓂᒃ ᑕᐃᒪᐃᑦᑐᓂᒃ 
ᐊᑎᓕᐅᕆᔪᓐᓇᖅᑐᓂᓐᖔᖅᑐᓂᒃ, ᐸᑎᒻᒥᓪᓗᓂ ᓱᓕᓂᕋᖅᑕᕕᓃᑦ ᒥᔅᑐ ᑐᑐᒧᑦ ᐊᒃᑑᐸ 30, 2008-ᖑᑎᓪᓗᒍ. 
 
ᒥᔅᑐ ᑐᑑ ᑎᑎᖅᑲᖏᑦ ᐅᕙᓐᓂᒃ ᑎᓕᓯᓚᐅᖅᑐᑦ ᕿᒥᕐᕈᓇᖁᔨᓪᓗᑎᒃ “ᓯᕗᓕᖅᑎᐅᑉ 
ᖃᓄᐃᓕᐅᕐᓂᕆᓚᐅᖅᑕᖏᓐᓂᒃ, ᓯᕗᓕᖅᑎ ᐹᓪ ᐅᑲᓕᖅ.”  ᑎᑎᖅᑲᑦ ᐃᒪᓐᓇ ᐅᖃᖅᓯᒪᓚᐅᕐᒥᔪᑦ: 
 

“ᒥᔅᑐ ᐅᑲᓕᖅ ᓯᖁᒥᑦᑎᓇᓱᒋᔭᕋ ᓈᓴᐅᑎᓕᒃ 4(a)-ᒥᒃ ᐊᒻᒪᓗ (b)-ᒥᒃ, ᐊᒻᒪᓗ ᓈᓴᐅᑎᓕᒃ 10-ᒥᒃ 
(ᓱᓕᑦᑎᐊᕐᓂᕐᒧᑦ) ᐱᖁᔭᕐᔪᐊᕐᒥᒃ, ᐊᑐᕋᓱᓚᐅᕐᓂᖓᓂᒃ ᓯᕗᓕᖅᑎᐅᓂᕐᒥᓂᒃ ᑎᓕᓯᔪᓐᓇᕐᓂᕐᒥᓂᒡᓗ ᒥᓂᔅᑕᐃᑦ 
ᑐᖏᓕᖏᓐᓂᒃ, ᑐᒃᓯᕋᕐᕕᒋᓇᓱᒃᖢᓂᒋᑦ ᓂᕈᐊᕐᓂᓕᕆᓂᕐᒧᑦ ᑮᓇᐅᔭᖅᑖᕐᕕᒋᓇᓱᒃᖢᓂᒋᑦ ᒥᓂᔅᑕᐃᑦ ᑐᖏᓕᖏᑦ.” 

 
ᒥᔅᑐ ᑐᑑᑉ 11-ᓂᒃ ᐊᒡᒍᖅᑐᖅᓯᒪᔪᓕᒃ ᑎᑎᖅᑲᑎᒍᑦ ᓱᓕᓂᕋᐃᔾᔪᑎᖏᑦ ᓇᓗᓇᐃᔭᐃᓯᒪᔪᑦ ᑭᓱᓂᒃ ᐱᔾᔪᑎᖃᖅᖢᓂ 
ᕿᒥᕐᕈᖁᔨᖕᒪᖔᕐᒥ.  
 
ᓄᕕᐱᕆ 3, 2008-ᖑᑎᓪᓗᒍ, ᑎᑎᖅᑲᓂᒃ ᐊᐅᓪᓚᖅᑎᑦᑎᓚᐅᖅᓯᒪᔪᖓ ᒥᔅᑐ ᐅᑲᓕᕐᒧᑦ, ᐅᐃᒍᓕᖅᖢᒋᑦ ᒥᔅᑐ ᑐᑑᑉ 
ᑎᑎᖅᑲᑎᒍᑦ ᓱᓕᓂᕋᐃᔾᔪᑎᖏᑦ.  ᒥᔅᑐ ᐅᑲᓕᐅᑉ ᐊᐱᕆᓚᐅᖅᑖᖓ ᑎᑎᕋᖅᓯᒪᔪᑎᒍᑦ ᑭᐅᖁᓪᓗᓂᖓ ᒥᔅᑐ ᑐᑑᑉ 
ᐸᓴᒍᓱᒍᑎᒋᔭᖏᓐᓅᖓᔪᓂᒃ. 

ᒥᔅᑐ ᐅᑲᓕᖅ ᑭᐅᓪᓗᓂ ᑎᑎᕋᕐᖓᓚᐅᖅᓯᒪᔪᖅ ᓄᕕᐱᕆ 11, 2008-ᖑᑎᓪᓗᒍ.  ᑭᖑᓪᓕᖅᐹᑦ ᓱᓕᔪᕐᓇᐅᑏᑦ ᒥᔅᑐ 
ᐅᑲᓕᓕᕆᔪᑦ ᐱᓚᐅᖅᓯᒪᔭᒃᑲ ᐊᒃᑑᐸ 15, 2009-ᖑᑎᓪᓗᒍ.  ᒪᓕᒐᕐᓂᐊᖅᑎᖓᑕ ᓴᒡᕙᖅᑕᖏᑦ ᐅᕙᓐᓄᑦ 
ᐊᐅᓪᓚᖅᑎᑕᐅᓚᐅᖅᓯᒪᔪᑦ ᐊᒃᑑᐸ 17, 2009-ᖑᑎᓪᓗᒍ. 
 
ᕿᒥᕐᕈᓇᒃᑎᓪᓗᖓ, ᐅᑯᓂᖓ ᑐᓴᐅᒪᔾᔪᑎᓂᒃ ᐱᓚᐅᖅᑐᖓ - ᐃᓚᖏᑦ ᐅᖃᐅᓯᒃᑰᖅᓗᑎᒃ, ᐃᓚᖏᑦ 
ᑎᑎᖅᑲᑎᒎᖅᖢᑎᒃ - ᐅᑯᓇᓐᖔᖅᑐᑦ: 
 
 ᒥᔅᑐ ᕼᐊᓐᑐ ᑐᑐ   - ᐅᖃᐱᓘᑎᓕᒃ 
 

 ᒥᔅᑐ ᐹᓪ ᐅᑲᓕᖅ  - ᕿᒥᕐᕈᓇᒍᑕᐅᔪᖅ  
 

ᒥᔅᑐ ᐱᐅᓪ ᑲᓚᐃ - ᒥᔅᑐ ᐅᑲᓕᕐᒧᑦ ᑎᑎᕋᖅᑎᒋᔭᐅᓚᐅᖅᑐᖅ 
ᓯᕗᓕᖅᑎᐅᓱᖓᖅᖢᓂ 

 

 ᒥᔅᑐ ᐹᑐᕆᒃ ᐅᐊᕐ  - ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᒪᓕᒐᕐᓂᐊᖅᑎᖓᑦ 
 

ᒥᔅ ᓇᑏᑦ ᓯᑰᓐ - ᐹᓪ ᐅᑲᓕᕐᒧᑦ ᑮᓇᐅᔭᓕᕆᔨᐅᓚᐅᖅᑐᖅ 
ᓂᕈᐊᖅᑕᐅᓇᓱᒃᑎᓪᓗᒋᑦ 

 

 ᒥᔅ ᐋᓐ ᑯᕌᕗᑦ   - ᒥᔅᑐ ᐅᑲᓕᕐᒧᑦ ᒪᓕᒐᕐᓂᐊᖅᑎ 
 
 
ᓂᕈᐊᖅᑕᐅᓇᓱᒃᑎᓪᓗᒋᑦ ᐱᔪᓐᓇᕐᓂᖅᑖᖅᑎᑕᐅᓯᒪᓂᖓ: 
 

T ᐹᓪ ᐅᑲᓕᐅᑉ ᖃᓄᐃᓕᐅᕐᓂᕆᓚᐅᖅᑕᖓ ᐱᔾᔪᑕᐅᓪᓗᓂ ᕿᒥᕐᕈᓇᖁᔭᐅᓕᓚᐅᖅᓯᒪᔪᖓ ᓯᑎᐱᕆ 23, 2008 
ᑭᖑᓂᐊᓂ ᐊᒻᒪᓗ ᐊᒃᑑᐸ 27, 2008 ᑐᖔᓂ.  ᐊᓯᐊᒍᖔᖅ ᐅᖃᕐᓗᒍ, ᓂᕈᐊᖅᑕᐅᓇᓱᑲᑕᓕᖅᑎᓪᓗᒋᑦ ᑕᒪᑐᒥᖓ 
ᑎᓕᔭᐅᓚᐅᖅᓯᒪᔪᖓ ᐊᒃᑑᐸ 27, 2008-ᒥ ᓂᕈᐊᕐᓂᖅᑕᖃᕐᓂᐊᖅᑎᓪᓗᒍ. 
 
ᒥᔅᑐ ᑐᑑᑉ ᐸᓯᑦᓯᔾᔪᑎᖏᑦ ᑭᐅᒋᐊᖅᖢᓂᒋᑦ, ᒥᔅᑐ ᐅᑲᓕᖅ ᐅᕙᓐᓂᒃ ᐊᔭᐅᖅᑐᐃᓇᓱᓚᐅᖅᓯᒪᔪᖅ ᓱᓕᑦᑎᐊᕐᓂᕐᒧᑦ 
ᐱᖁᔭᕐᔪᐊᖅ ᐃᒻᒥᒧᑦ ᐊᑐᓐᖏᓐᓂᕋᖅᖢᓂᐅᒃ ᓂᕈᐊᖅᑕᐅᓇᓱᑲᑕᒃᑎᓪᓗᒋᑦ, ᑕᒪᓐᓇᓗ ᐱᔾᔪᑎᒋᓪᓗᒍ 
ᐱᔪᓐᓇᕐᓂᖅᑖᖅᑎᑕᐅᓯᒪᓐᖏᓐᓂᕋᖅᖢᓂᖓ ᕿᒥᕐᕈᓂᕐᒥᒃ ᑕᐃᒪᐃᑦᑐᓕᕆᔪᓂᒃ. 
 
ᓱᓕᑦᑎᐊᕐᓂᕐᒧᑦ ᐱᖁᔭᕐᔪᐊᖅ ᐊᑐᕈᓐᓇᖅᑐᖅ ᑭᓯᐊᓂ ᒪᓕᒐᓕᐅᖅᑎᓄᑦ.  ᐊᑐᓐᖏᑦᑐᖅ ᐃᓄᖕᒧᑦ 
ᒪᓕᒐᓕᐅᖅᑎᐅᓐᖏᑦᑐᒧᑦ. 
 
ᐊᒻᒪᓗᒃᑲᓐᓂᖅ, ᐃᒻᒥᒧᑦ ᐊᒡᕕᐊᕈᑎᖃᖅᑕᐃᓕᒪᓂᕐᒧᑦ ᑲᒥᓴᓇᐅᓪᓗᖓ, ᐊᑐᖅᖢᒍ ᓱᓕᑦᑎᐊᕐᓂᕐᒧᑦ ᐱᖁᔭᕐᔪᐊᖅ 
ᐱᔪᓐᓇᕐᓂᖅᑖᖅᑎᑕᐅᓯᒪᔪᖓ ᑲᒪᔪᓐᓇᖅᑎᑕᐅᓪᓗᖓ ᑭᓯᐊᓂ ᒪᓕᒐᓕᐅᖅᑎᓂᒃ.  ᕿᒥᕐᕈᔪᓐᓇᓐᖏᑦᑐᖓ ᐃᓅᑉ 
ᖃᓄᐃᓕᐅᖅᑕᕕᓂᖏᓐᓂᒃ ᑖᓐᓇ ᐃᓄᒃ ᒪᓕᒐᓕᐅᖅᑎᐅᓐᖏᑉᐸᑦ. 
 
ᓯᑎᐱᕆ 18, 2008-ᖑᑎᓪᓗᒍ, ᑐᒡᓕᐊᓂ ᒪᓕᒐᓕᐅᖅᑏᑦ ᑎᓴᒪᖓᓐᓂ ᑲᑎᒪᕐᔪᐊᕐᓂᖓᑦ ᐃᓱᓕᓚᐅᖅᓯᒪᔪᖅ.  
ᑭᓯᐊᓂᓗ ᓂᕈᐊᕐᓂᐅᓂᐊᖅᑑᑉ ᖃᖓᐅᓂᐊᕐᓂᖓ ᓇᓗᓇᐃᖅᑕᐅᓕᑕᐃᓐᓇᓚᐅᖅᓯᒪᓪᓗᓂ ᓯᑎᐱᕆ 22, 2008-
ᖑᓕᖅᑎᓪᓗᒍ ᑭᓯᐊᓂ.  ᑕᐃᒪᐃᑦᑑᓂᖓᓄᑦ ᒪᓕᒐᓕᐅᖅᑎᐅᓚᐅᖅᓯᒪᔪᓕᒫᑦ ᓯᑎᐱᕆ 18, 2008-ᒥ 
ᒪᓕᒐᓕᐅᖅᑎᐅᖏᓐᓇᓚᐅᖅᑐᑦ ᓯᑎᐱᕆ 22, 2008-ᒧᑦ ᑎᑭᖢᒍ. 

ᑕᐃᒪᐃᒃᑲᓗᐊᖅᑎᓪᓗᒍ, ᒪᓕᒐᓕᐅᖅᑎᑐᐃᓐᓇᓕᒫᑦ ᒪᓕᒐᓕᐅᖅᑎᐅᔪᓐᓃᓚᐅᖅᓯᒪᔪᑦ ᓯᑎᐱᕿ 23, 2008-ᒥ.  
ᓄᓇᕗᒻᒥ ᒪᓕᒐᓕᐅᖅᑎᑐᐃᓐᓇᖅᑕᖃᓚᐅᖅᓯᒪᓐᖏᑦᑐᖅ ᓯᑎᐱᕆ 23, 2008-ᒥᑦ, ᑭᓯᐊᓂ ᓂᕈᐊᐊᕐᓂᖅᑕᖄᓂᖕᒪᑦ 
ᐊᒃᑑᐸ 27, 2008-ᒥ. 
 
ᑕᐃᒪᐃᓐᓂᖓᓄᑦ,  ᒥᔅᑐ ᐅᑲᓕᖅ ᒪᓕᒐᓕᐅᖅᑎᑐᐃᓐᓇᐅᓐᓂᖅᐸᑦ ᑐᒡᓕᐊᓂ ᒪᓕᒐᓕᐅᖅᑏᑦ ᐃᓕᓯᒪᑎᓪᓗᒋᑦ, 
ᕿᒥᕐᕈᓇᒍᓐᓇᕋᔭᓐᖏᑦᑐᖓ ᖃᓄᐃᓕᐅᕐᓂᕆᓚᐅᖅᑕᖓᓂᒃ ᓂᕈᐊᖅᑕᐅᓇᓱᖕᓂᖅ ᐊᑐᖅᑎᓪᓗᒍ. 
  
ᑭᓯᐊᓂ ᑕᒪᓐᓇ ᐊᑐᖅᑎᓪᓗᒍ ᒥᔅᑐ ᐅᑲᓕᖅ ᓄᓇᕗᒻᒥ ᓯᕗᓕᐅᖅᑎᐅᓚᐅᖅᓯᒪᔪᖅ ᑐᒡᓕᐊᓂ ᒪᓕᒐᓕᐅᖅᑏᑦ 
ᐃᓕᓯᒪᑎᓪᓗᒋᑦ.  ᒪᓕᒐᓕᐅᖅᑏᑦ ᐊᒻᒪᓗ ᐊᐅᓚᑦᓯᔨᑦ ᑲᑎᒪᔨᖏᑦᑕ ᐱᖁᔭᕐᔪᐊᖓᓐᓂ, S.Nu 2002, ᓈᓴᐅᑎᓕᒃ 5 
ᐃᓚᖓ ᐃᒪᓐᓇ ᐅᖃᖅᓯᒪᔪᖅ: 
 

ᓈᓴᐅᑎᓕᒃ 60(1) “ᓄᓇᕗᒻᒥ ᐊᐅᓚᑦᓯᔨᓂᒃ ᑲᑎᒪᔨᑕᖃᕐᓂᐊᖅᐳᖅ ᐅᑯᓂᖓ ᐃᒃᓯᕚᕐᕕᐅᔪᒥᒃ 
 

(a) ᓯᕗᓕᖅᑎ ᒪᓕᒐᓕᐅᖅᑎᓂᑦ ᒪᓕᒐᓕᐅᖅᑎᓄᑦ ᓂᕈᐊᖅᑕᐅᓯᒪᔪᖅ; …” 
 

ᓈᓴᐅᑎᓕᒃ 63(2) “ᓯᕗᓕᖅᑎᐅ ᐃᓂᖓᓄᑦ ᐃᓕᔭᐅᓯᒪᔪᖅ ᒪᓕᒐᓕᐅᖅᑏᑦ ᐃᓱᓕᑎᓪᓗᒋᑦ 
ᓄᖑᑎᑕᐅᑎᓪᓗᒋᓪᓘᓐᓃᑦ ᓯᕗᓕᖅᑎᐅᖏᓐᓇᕐᓂᐊᖅᐳᖅ ᑭᓯᐊᓂ ᑐᒡᓕᖏᑦ 
ᒪᓕᒐᓕᐅᖅᑏᑦ ᓯᕗᓪᓕᖅᐹᒥ ᑲᑎᒪᕐᔪᐊᓕᖅᑎᓪᓗᒋᑦ ᓂᕈᐊᖅᖠᖅᐸᑕ 
ᓯᕗᓕᖅᑎᒋᓂᐊᖅᑕᒥᖕᓂᒃ.” 

 
ᑕᐃᒪᐃᓐᓂᖓᓄᑦ, ᓇᓗᓇᐃᖅᓯᕗᖓ ᓯᕗᓕᖅᑎ ᒪᓕᒐᓕᐅᖅᑎᐅᖅᐳᖅ ᓯᕗᓕᖅᑎᐅᖏᓐᓇᓚᐅᖅᖢᓂᓗ ᑭᓯᐊᓂ 
ᓂᕈᐊᕐᓂᖅᑕᖄᓂᒃᑎᓪᓗᒍ ᓂᕈᐊᖅᖠᕐᒪᑕ ᓯᕗᓕᖅᑎᒃᓴᒥᖕᓂᒃ.  ᑕᐃᒪᐃᓐᓂᖓᓄᑦ, ᓱᓕᑦᑎᐊᕐᓂᕐᒧᑦ ᐱᖁᔭᕐᔪᐊᖅ, 
ᐃᓚᓕᐅᖢᒍ ᕿᒥᕐᕈᓇᖕᓂᕐᒧᑦ ᑐᕌᖓᔪᑦ, ᐊᑐᖅᑕᐅᔪᓐᓇᖅᐳᑦ ᓯᕗᓕᖅᑎᒧᑦ ᓂᕈᐊᖅᑕᐅᓇᓱᐊᕐᓂᖅ ᐊᑐᖅᑎᓪᓗᒍ. 
 
ᐊᓯᐊᑦᑕᐅᖅ ᒪᓕᒃᑕᐅᔭᕆᐊᖃᕐᒥᔪᖅ ᑕᐃᓐᓇ ᖃᓄᐃᓕᐅᕐᓂᕆᓚᐅᖅᑕᖓᓄᑦ ᖃᐅᔨᓴᕆᐊᖃᖅᑕᕋ 
ᒪᓕᒐᓕᐅᖅᑎᐅᔭᕆᐊᖃᖅᑐᖅ ᕿᒥᕐᕈᓇᖕᓂᕋ ᐊᑐᖅᑎᓪᓗᒍ.  ᒥᔅᑐ ᐅᑲᓕᖅ ᓂᕈᐊᖅᑕᐅᒃᑲᓐᓂᓚᐅᕐᓂᖓ ᐱᖓᔪᐊᓂ 
ᓂᕈᐊᕐᓂᕐᔪᐊᕐᓂᖃᖅᑎᓪᓗᒋᑦ ᐊᒃᑑᐸ 27, 2008-ᒥ ᐱᔾᔪᑎᒋᓪᓗᒍ, ᐱᔪᓐᓇᕐᓂᖅᑖᖅᑎᑕᐅᓯᒪᕗᖓ 
ᖃᓄᐃᓕᐅᕐᓂᕆᓚᐅᖅᑕᖓ ᓂᕈᐊᖅᑕᐅᓇᓱᒃᑎᓪᓗᒋᑦ ᕿᒥᕐᕈᓇᒍᓐᓇᖅᖢᒍ.  ᑕᐃᒪᐃᑦᑐᓐᓇᕋᔭᓚᐅᓐᖏᑦᑐᖓ ᒥᔅᑐ 
ᐅᑲᓕᖅ ᓵᓚᐅᓐᓂᖅᐸᑦ ᐊᒃᑑᐸ 27, 2008-ᒥ. 
 
ᐱᔾᔪᑖ: 
ᑕᒪᓐᓇ ᕿᒥᕐᕈᓇᖕᓂᖅ ᐊᑐᖅᐳᖅ ᓇᓗᓇᐃᖅᓯᔪᓐᓇᕐᓂᐊᕋᑦᑕ ᒥᔅᑐ ᐅᑲᓕᖅ ᓯᖁᒥᑦᑎᓚᐅᕐᒪᖔᖓ ᓱᓕᑦᑎᐊᕐᓂᕐᒧᑦ 
ᐱᖁᔭᕐᔪᐊᕐᒥᒃ ᐹᓪ ᐅᑲᓕᖅ ᓂᕈᐊᖅᑕᐅᓇᓱᒍᑎᒃᓴᓂᒃ ᑮᓇᐅᔭᓂᒃ ᑐᒃᓯᕌᖃᖅᑎᓪᓗᒍ ᓄᓇᕗᑦ ᒐᕙᒪᒃᑯᖏᑦᑕ 
ᒥᓂᔅᑕᖏᑦᑕ ᑐᖏᓕᖏᓐᓂᑦ. 
 
ᐊᒃᓱᕉᓴᖕᓂᖅ ᐊᒻᒪ ᐱᐅᓂᖓ ᓇᓗᓇᐃᖅᓯᔾᔪᑎᐅᑉ: 
ᐃᒪᐃᒐᔪᒃᑐᖅ ᑭᓇᑐᐃᓐᓇᖅ ᒪᓕᒐᓕᐅᖅᑎᒥᒃ ᓯᖁᒥᑦᑎᓂᕋᐃᒃᐸᑦ ᐱᖁᔭᕐᔪᐊᓂᒃ ᓴᖅᑭᑦᑎᔭᕆᐊᖃᖅᑐᖅ 
ᑕᐃᒪᐃᑦᓱᕆᔭᖏᓐᓂᒃ ᓇᓗᓇᐃᖅᓯᒪᑦᑎᐊᕐᓗᑎᒃ ᐊᒻᒪ ᐅᒃᐱᕐᓇᕐᓗᑎᒃ ᓇᓗᓇᐃᖅᓯᔾᔪᑎᒋᔭᖏᑦ.  ᑖᒃᑯᓄᖓ 
ᐱᐅᓂᖓ ᓇᓗᓇᐃᖅᓯᔾᔪᑎᑦ ᖁᕝᕙᓯᒃᑐᒻᒪᕆᐅᕗᖅ.  
 
ᐊᐃᕙᐅᑕᐅᖏᑦᑐᑦ ᖃᓄᐃᓐᓂᐅᔪᑦ: 
ᖃᓄᐃᓐᓂᐅᔪᑦ ᐊᖏᖃᑎᒌᒍᑕᐅᓯᒪᔪᑦ. ᐅᑯᐊᖑᕗᑦ: 
 

1. ᒥᔅᑕ ᐅᑲᓕᖅ ᒪᓕᒐᓕᐅᖅᑎᐅᓯᒪᓕᖅᑐᖅ ᐃᖃᓗᐃᑦ ᐱᖓᖕᓇᖓᓄᑦ ᐄᑉᐳ 1, 1999-ᒥᓂᑦ. 

2. ᒥᔅᑕ ᐅᑲᓕᖅ ᓯᕗᓕᖅᑎᐅᓚᐅᖅᑐᖅ ᓄᓇᕗᒧᑦ ᒪᕐᕈᐊᖅᑎ ᓂᕈᐊᖅᑕᐅᓯᒪᔪᓄᑦ, ᐱᒋᐊᕐᖢᓂ ᐄᑉᐳ 1, 1999 
ᑎᑭᓪᓗᒍ ᓄᕕᐱᕆ  19, 2008. 

 

3. ᒥᔅᑕ ᐅᑲᓕᖅ ᓂᕈᐊᒐᒃᓴᐅᓚᐅᖅᑐᖅ ᐃᖃᓗᐃᑦ ᐱᖓᖕᓇᖓᓄᑦ ᓂᕈᐊᑯᒡᔪᐊᖅᑎᓪᓗᒋᑦ ᐊᒃᑑᕙ 27, 2008-
ᖑᑎᓪᓗᒍ. 

 

4. ᓯᕗᓕᖅᑎ ᓯᕗᓕᖅᑎᐅᖏᓐᓇᖃᑦᑕᖅᑐᖅ  ᒪᓕᒐᓕᐅᖅᑎᑦ ᑲᑎᒪᔨᖏᑦ ᓄᖑᑎᑕᐅᒐᓗᐊᖅᑎᓪᓗᒋᑦ ᑎᑭᓪᓗᒍ 
ᓂᕈᐊᕐᓂᕆᔭᖏᑦ ᑭᖑᓪᓕᐅᓕᖅᑐᑦ ᒪᓕᒐᓕᐅᖅᑎᑦ ᑲᑎᒪᔨᖏᑦ. 

 

5. ᑕᐃᑦᓱᒪᓂ ᓂᕈᐊᕐᔪᐊᕐᓇᐅᑎᓪᓗᒍ ᒥᔅᑕ ᐅᑲᓕᖅ ᑐᓴᖅᑎᑦᑎᓚᐅᖅᑐᖅ ᐱᖓᔪᖓᓐᓂ ᓂᕈᐊᕐᔪᐊᓚᐅᖅᑎᓪᓗᒋᑦ 
ᓂᕈᐊᖅᑕᐅᓇᓱᐊᒃᑲᓐᓂᕐᓂᐊᕐᓂᖓᓂᒃ ᓯᕗᓕᖅᑎᐅᓂᕐᒧᑦ. 

 

6. ᓄᓇᕗᑦ ᒐᕙᒪᒃᑯᖏᑦ ᐊᒡᒍᖅᑐᖅᓯᒪᖕᒪᑕ ᐱᓕᕆᕝᕕᖏᑎᒍᑦ, ᐊᑐᓂᓗ ᓂᕈᐊᖅᑕᐅᓯᒪᖏᑦᑐᒥᒃ 
ᓯᕗᒃᑲᖅᑕᖅᑎᖃᕐᖢᑎᒃ ᑐᖏᓕᖓᓂᒃ ᒥᓂᔅᑕᐅᑉ. 

 

7. ᑐᖏᓕᖏᑦ ᒥᓂᔅᑕᐃᑦ ᑎᒃᑯᐊᖅᑕᐅᖃᑦᑕᖅᑐᑦ ᓯᕗᓕᖅᑎᒧᑦ ᐊᒻᒪ ᑎᒍᒥᐊᖃᑦᑕᖅᑐᑦ ᐃᖅᑲᓇᐃᔮᒥᓂᒃ 
ᐃᓱᒪᖅᓱᕈᑎᒋᓪᓗᓂᐅᒃ ᓯᕗᓕᖅᑎᐅᑉ. 

 

8. ᑐᖏᓕᕆᔭᐅᔪᑦ ᒥᓂᔅᑕᓄᑦ ᐊᕐᕌᒍᑕᒫᓐ ᐃᖅᑲᓇᐃᔭᕐᓂᖏᑦ ᕿᒥᕐᕈᓇᒃᑕᐅᕙᒃᐳᑦ ᑕᐃᑦᓱᒪᓂᐅᓕᕌᖓᑦ 
ᖃᐅᔨᓴᐃᖃᑦᑕᖅᑐᑦ ᑐᖏᓕᕆᔭᐅᔪᑦ ᒥᓂᔅᑕᓄᑦ ᐃᖅᑲᓇᐃᔭᕐᓂᖏᓐᓄᑦ ᖁᔭᓐᓇᒦᕈᓯᐊᕐᓂᐊᕐᒪᖔᑕ. 

 

9. ᐊᖓᔪᖅᑲᐅᑎᐅᔪᑦ ᐃᖅᑲᓇᐃᔭᖅᑎᑦ ᐊᑐᓕᖁᔭᓕᐅᖃᑦᑕᖅᑐᑦ ᓯᕗᓕᖅᑎᒧᑦ ᐃᖅᑲᓇᐃᔭᕐᓂᖏᓐᓄᑦ 
ᖁᔭᓐᓇᒦᕈᓯᐊᕐᓂᐊᕐᒪᖔᑕ. 

 

10. ᓯᕗᓕᖅᑎ ᑖᓐᓇᑐᐊᖅ ᑭᓯᕐᖔᕐᓗᓂ ᐃᓱᒪᓕᐅᕈᓐᓇᖅᑐᖅ ᒪᓕᖕᓂᐊᖓᕐᒪᖔᒋᑦ ᐊᑐᓕᖁᔭᓕᐊᕆᔭᐅᔪᑦ 
ᐊᖓᔪᖅᑲᐅᑎᐅᔪᓄᑦ ᐅᕝᕙᓗ ᐊᓯᔾᔨᕐᓂᐊᕐᒪᖔᒍ. 

 

11. ᓂᕈᐊᕐᓇᐅᑎᓪᓗᒍ ᓂᕈᐊᖅᑕᐅᔪᒪᔾᔪᑎᑎᒍᑦ, ᑎᑎᖅᑲᓂᒃ ᐊᐅᓪᓚᖅᑎᑦᓯᓚᐅᖅᑐᖅ ᑮᓇᐅᔭᑎᒍᑦ 
ᐃᑲᔪᖅᑕᐅᔪᒪᓪᓗᓂ ᓂᕈᐊᖅᑕᐅᒃᑲᓐᓂᕈᒪᓪᓗᓂ ᐸᐅᓪ ᐅᑲᓕᖅ ᐊᐅᓪᓚᖅᑎᑕᐅᓪᓗᑎᒃ ᐅᓄᑲᓪᓚᒃᑐᓄᑦ 
ᐃᓄᑐᐃᓐᓇᕐᓄᑦ ᐊᒻᒪ ᑲᒻᐸᓂᐅᔪᓄᑦ. 

 

12. ᐊᑐᓂᓗ ᑮᓇᐅᔭᓂᒃ ᐱᕈᖅᓴᐃᔾᔪᑎᓄᑦ ᑎᑎᖅᑲᑦ ᐊᐅᓪᓚᖅᑎᑕᐅᓪᓗᑎᒃ ᐃᓄᖕᒧᑦ ᐊᑎᖃᐅᕐᖢᑎᒃ 
ᑐᕌᖓᑎᑕᐅᓪᓗᑎᒃ. 

 

13. ᐊᑐᓂᓗ ᑮᓇᐅᔭᓂᒃ ᐱᕈᖅᓴᐃᓂᕐᒧᑦ ᑎᑎᖅᑲᐃᑦ ᐊᑎᓕᐅᖅᑕᐅᓯᒪᓪᓗᑎᒃ ᓈᑎᐊ ᓯᑰᓐᒧᑦ, ᑖᓐᓇ 
ᑮᓇᐅᔭᓕᕆᔨᒋᓚᐅᖅᑕᖓ ᓂᕈᐊᖅᑕᐅᓇᓱᐊᖅᑎᓪᓗᒍ ᐸᐅᓪ ᐅᑲᓕᖅ (ᑎᑎᖅᑲᐃᑦ ᑕᒻᒪᖅᓯᒪᒐᓗᐊᕐᖢᑎᒃ 
“ᐃᓕᓴᕆᔭᐅᓯᒪᔪᒃᑯᑦ ᑭᒡᒐᖅᑐᐃᔨᐅᓂᕋᖅᑕᐅᓪᓗᓂ ᐸᐅᓪ ᐅᑲᓕᕐᒧᑦ”). 

 

14. ᐃᓚᖏᑦ ᐃᓄᐃᑦ ᑮᓇᐅᔭᓂᒃ ᐱᓇᓱᐊᕐᕕᐅᔪᑦ ᐸᐅᓪ ᐅᑲᓕᖅ ᓂᕈᐊᖅᑕᐅᓇᓱᐊᖅᑎᓪᓗᒍ ᑐᖏᓕᕆᓚᐅᖅᑕᖏᑦ 

ᒥᓂᔅᑕᐃᑦ ᓄᓇᕗᑦ ᒐᕙᒪᒃᑯᖏᓐᓄᑦ. 
 

15. ᒥᔅᑕ ᐅᑲᓕᖅ ᖃᐅᔨᒪᓚᐅᖅᑐᖅ ᑮᓇᐅᔭᓂᒃ ᑐᒃᓯᕋᖅᑐᓂᒃ ᑎᑎᖅᑲᓂᒃ ᐊᐅᓪᓚᖅᑎᑦᓯᖃᑦᑕᓚᐅᕐᒪᑕ 
ᓂᕈᐊᒐᒃᓴᐅᑎᓪᓗᒍ ᐃᑲᔪᖅᑎᒋᔭᖏᑦ ᑐᖏᓕᖏᓐᓄᑦ ᒥᓂᔅᑕᐃᑦ, ᓇᖕᒥᓂᖅ ᑎᑎᖅᑲᓂᒃ 
ᐊᐅᓪᓚᖅᑎᑦᓯᖏᒃᑲᓗᐊᖅᑎᓪᓗᒍ. 

 

16. ᑎᑎᕋᖅᓯᒪᓂᖓᓂ 1-ᖓᓂ ᐊᒻᒪ 2-ᖓᓂ ᑎᑎᖅᑲᓂ ᐊᐅᓪᓚᖅᑎᑕᐅᓚᐅᖅᑐᓂ ᑐᖏᓕᖏᓐᓄᑦ ᒥᓂᔅᑕᐅᑉ 
ᐃᒪᐃᓕᖓᓪᓗᑎᒃ: 

“ᐅᓪᓗᒥ ᑎᑎᕋᓕᖅᑐᖓ ᑭᒡᒐᖅᑐᕐᖢᒍ ᓂᕈᐊᒃᑲᓐᓂᕈᒃ ᐸᐅᓪ ᐅᑲᓕᖅ ᐱᓕᕆᔭᐅᓂᖓ. ᖃᐅᔨᒪᔪᒃᓴᐅᒐᕕᑦ 
ᐸᐅᓪ ᓂᕈᐊᖅᑕᐅᒃᑲᓐᓂᕈᒪᓕᕐᒪᑦ ᐃᖃᓗᐃᑦ ᐱᖓᖕᓇᖓᓂᕐᒥᐅᓄᑦ ᐊᒻᒪ ᓄᓇᕗᒥᐅᓕᒫᓄᑦ ᑲᔪᓯᑎᖁᓪᓗᒍ 
ᐱᒻᒪᕆᐅᔪᖅ ᐃᖅᑲᓇᐃᔭᖅᓯᒪᔭᖓ ᓄᓇᕗᑦ ᐱᕙᓪᓕᐊᑎᑕᐅᖁᓪᓗᒍ.” 
 
“ᓯᕗᓕᖅᑎᐅᖃᑕᐅᑎᓪᓗᖓ ᐱᕙᓪᓕᐊᑎᑕᐅᑎᓪᓗᒍ ᐊᒻᒪ ᐊᑐᓕᖅᑎᑕᐅᕙᓪᓕᐊᑎᓪᓗᒋᑦ ᑭᓇᒃᑯᑐᐃᓐᓇᕐᓄᑦ 
ᐊᑐᐊᒐᐅᔪᑦ ᑖᓐᓇ ᓂᕈᐊᒃᑲᓐᓂᕈᒃ ᐸᐅᓪ ᐅᑲᓕᕐᒧᑦ ᐱᓕᕆᓂᐅᔪᖅ ᐊᐱᖅᓱᖅᐳᑦ ᐃᓕᖕᓂᒃ ᑮᓇᐅᔭᑎᒍᑦ 
ᐃᑲᔪᖅᑕᐅᔪᒪᓪᓗᓂ ᐃᑲᔪᖅᑕᐅᓂᐊᕐᒪᑦ ᐸᐅᓪ ᐅᑲᓕᖅ ᑲᔪᓯᖁᓪᓗᒍ ᐃᖅᑲᓇᐃᔭᖅᓯᒪᔭᖓ ᐊᒃᓱᕈᕐᖢᑎᒃ 
ᐱᓕᕆᓯᒪᖕᒪᑕ ᐱᔭᕇᖅᑕᐅᖁᓪᓗᒋᑦ ᐱᓕᕆᐊᒃᓴᐃᑦ.” 

 
17. ᒥᔅᑕ ᐅᑲᓕᖅ ᓂᕈᐊᖅᑕᐅᒃᑲᓐᓂᓚᐅᖏᑦᑐᖅ ᓯᕗᓕᖅᑎᐅᓂᕐᒧᑦ ᐱᖓᔪᖓᓐᓂ ᒪᓕᒐᓕᐅᖅᑎᑦ 

ᓂᕈᐊᖅᑕᐅᑎᓪᓗᒋᑦ. 
 
 
ᖃᓄᐃᓐᓂᐅᔪᑦ ᐊᐃᕙᐅᑕᐅᔪᑦ: 
ᐊᑕᐅᓯᕐᒥᒃ ᑭᓯᐊᓂ ᐱᔾᔪᑕᐅᔪᒥᒃ ᐊᖏᖃᑎᒌᒃᓯᒪᖏᒻᒪᑕ ᑖᒃᑯᐊ. 
 
ᒥᔅᑕ ᑐᑐ ᐃᒪᐃᓕᖓᓂᕋᐃᔪᖅ ᑎᑎᕋᖅᓯᒪᓂᖓᓂ 9-ᖓᓂ ᓱᓕᓂᕋᕈᒻᒧᑦ ᐊᑐᓂ ᑎᑎᖅᑲᐃᑦ 
ᐊᐅᓪᓚᖅᑎᑕᐅᓚᐅᖅᑐᑦ ᒥᓂᔅᑕᐃᑦ ᑐᖏᓕᖏᓐᓄᑦ ᐊᔾᔨᒋᓐᖏᐊᕐᔪᓚᐅᕐᒪᒋᑦ ᐱᓪᓗᒍ ᑎᑎᖅᑲᐃᑦ ᑖᒃᑯᐊ 
ᑕᖅᑲᒃᑯᓄᖓ ᑕᑯᔭᐅᒃᐸᑕ, ᐊᐅᓪᓚᖅᑎᑦᓯᓚᐅᖅᑐᖅ ᑎᑎᖅᑲᓂᒃ ᖃᐅᔨᒪᒐᔭᕐᒪᑦ ᑭᓇ “ᓴᖅᑭᑦᑎᖕᒪᖔᑦ” ᑎᑎᖅᑲᓂᒃ.  
ᑖᓐᓇᑐᐊᖅ ᐱᔾᔪᑕᐅᓚᐅᖅᑐᖅ ᑎᑎᕋᖅᓯᒪᓂᖓᓂ 9-ᖓᓂ. 
 
ᒥᔅᑕ ᐅᑲᓕᐅᑉ ᐅᖃᐅᑎᓚᐅᕌᖓ ᖃᐅᔨᒪᓚᐅᖏᓐᓂᕋᕐᖢᓂ ᐃᓗᓕᖏᓐᓂᒃ ᑎᑎᖅᑲᐃᑦ. 
 
ᒥᔅ ᓈᑎᐊ ᓯᑰᓐ ᑐᓂᔭᐅᓚᐅᖅᑐᖅ ᐊᔾᔨᖓᓂᒃ ᒥᔅᑕ ᑐᑐᑉ ᓱᓕᓂᕋᕈᑎᖏᑕ.  ᐱᖓᓱᐊᖅᑎ ᐱᕕᒃᓴᖃᓚᐅᖅᑐᖅ 
ᓴᖅᑭᑦᑎᕕᒃᓴᓂᒃ ᓱᓕᓂᕋᕈᑎᒥᓂᒃ ᐊᑭᓴᖅᑐᕆᐊᕐᓗᒍ ᒥᔅᑕ ᑐᑐᑉ ᐸᓯᒃᓯᕈᑎᖏᓐᓄᑦ ᑎᑎᕋᖅᓯᒪᓂᖓᓂ 9-ᖓᓂ.  
ᑖᒃᑯᐊ ᒪᕐᕉᒃ ᓯᕗᓪᓖᒃ ᐱᕕᒃᓴᕆᓚᐅᖅᑕᖏᑦ ᐊᑐᕐᓗᒋᑦ ᑐᓂᓯᓚᐅᖅᑐᖅ ᐅᕙᓐᓄᑦ ᑐᓴᒐᒃᓴᓂᒃ ᓯᑎᐱᕆ 16-
ᖑᑎᓪᓗᖑ ᐊᒻᒪ 29-ᖑᑎᓪᓗᒍ, 2009-ᒥ.  ᑕᐃᑦᓱᒪᓂ ᒥᔅᑕ ᐅᑲᓕᖅ ᒪᓕᒐᕐᓂᐊᖅᑎᑖᕐᖢᓂ ᐸᕐᓇᒃᐸᓪᓕᐊᓪᓗᑎᒃ 
ᐊᑐᕐᓗᑎᒃ ᒪᓕᒐᖅᑎᒍᑦ ᓇᓗᓇᐃᖅᓯᔾᔪᑎᒃᓴᖏᓐᓂᒃ ᒥᔅ ᓯᑰᓐ ᓱᓕᓂᐊᕐᓂᕋᕐᖢᓂ ᐊᖏᕈᑎᖃᓚᐅᖅᑐᖅ ᐊᒃᑑᕙ 15, 
2009-ᖑᑎᓪᓗᒍ.  ᑖᒃᑯᐊ ᓱᓕᓂᕋᕈᑎᒧᑦ ᑎᑎᖅᑲᐃᑦ, ᐃᓗᓕᖃᖅᑐᑦ 15-ᓂᒃ ᑎᑎᕋᖅᓯᒪᓂᕐᓂᒃ 
ᓇᓗᓇᐃᖅᑎᖅᓯᒪᑦᓯᐊᖅᑐᑦ.  ᐃᓗᐊᓂ ᓱᓕᓂᖃᕈᑎᖓᑕ, ᒥᔅ ᓯᑰᓐ ᐃᒪᓐᓇ ᐅᖃᖅᓯᒪᕗᖅ:  
 

 “ᑎᑎᖅᑲᑦ ᐱᖃᓯᐅᑎᓯᒪᔪᑦ ᐃᓗᐊᓂ ᓇᓗᓇᐃᖅᓯᔾᔪᑎᑦ “A”-ᒥ ᒥᔅᑕ ᑐᑐᑉ ᐅᓐᓂᕐᓗᒃᓴᕈᑎᖏᑦ 
ᐊᑎᓕᐅᖅᑕᐅᓚᐅᖅᑐᑦ ᐅᕙᓐᓄᑦ, ᑭᓯᐊᓂᓕ ᓇᓗᓇᐃᖅᓯᒪᖏᑦᑐᑦ ᐃᓚᒋᔭᐅᑐᐃᓐᓇᖅᑑᔭᕐᖢᑎᒡᓗ 
ᐊᓯᖏᓐᓄᑦ ᑎᑎᖅᑲᓄᑦ ᐊᐅᓪᓚᖅᑎᑕᐅᓚᐅᖅᑐᓄᑦ.  ᐅᖃᕈᓐᓇᖏᑦᑐᖓ ᑎᑎᖅᑲᑦ 
ᐊᐅᓪᓚᖅᑎᑕᐅᓐᓂᕐᒪᖔᑕ ᑐᖏᓕᖏᓐᓄᑦ ᒥᓂᔅᑕᐃᑦ ᐊᐅᓪᓚᖅᑎᑕᐅᓐᓂᖏᒻᒪᖔᑕᓗ.  
ᐊᑎᓕᐅᕆᓚᐅᖅᑐᖓ ᐅᕝᕙᓘᓐᓃᑦ ᐊᐅᓪᓚᖅᑎᑕᐃᓐᓇᕆᓚᐅᖅᖢᒋᑦ ᓂᕈᐊᖅᑕᐅᓇᓱᖕᓂᕐᒧᑦ ᑮᓇᐅᔭᓂᒃ 
ᑐᒃᓯᕋᐅᑏᑦ, ᑭᓯᐊᓂᓕ ᑎᑎᕋᓚᐅᓐᖏᑕᒃᑲ ᐊᒻᒪᓗ ᐅᓄᖅᓯᑎᑕᐃᓐᓇᕆᓚᐅᓐᖏᖢᒋᑦ.  ᐊᔾᔨᐸᓗᖏᓐᓂᒃ 
ᑎᑎᖅᑲᖅᑕᖃᐅᓚᐅᖅᑐᖅ ᐊᔾᔨᖏᓐᓂᒃ ᑎᑎᕋᕐᕕᒃᓴᖏᑦ ᓇᓗᓇᐃᒃᑯᑕᖃᖅᖢᑎᒃ ᐊᒻᒪᓗ ᐊᓯᖏᓐᓄᑦ 
ᑮᓇᐅᔭᓂᒃ ᑐᒃᓯᕋᐅᑎᓂᒃ ᐊᐅᓪᓚᖅᑎᑦᑎᔪᖃᓚᐅᕆᓪᓗᓂ, ᐃᓚᓕᐅᖢᒋᑦ ᐃᓄᖕᓂᒃ ᑕᐃᓯᓯᒪᔪᑦ 
ᑯᐊᐳᕇᓴᓂᒃ ᐊᒻᒪᓗ ᐊᓯᖏᑦ ᐃᓄᖕᓄᑦ ᑕᐃᓯᒪᔪᓅᖅᖢᑎᒃ ᑲᑉᐸᓂᖏᑦ ᑕᐃᔭᐅᓯᒪᓐᖏᖢᑎᒃ, 
ᑕᐃᒫᑐᐃᓐᓇᖅ ᐅᑯᐊ ᑎᑎᖅᑲᑦ ᐋᖅᑭᒃᑕᐅᓯᒪᓚᐅᕐᒪᑕ.”     
 

ᑕᐃᒪᐃᒃᑲᓗᐊᖅᑎᓪᓗᒍ, ᒥᔅ ᓯᑰᓐ ᓱᓕᓐᖏᓐᓂᕋᐃᓪᓚᕆᓚᐅᓐᖏᑦᑐᖅ ᒥᔅᑐ ᑐᑑᑉ ᐸᓯᔾᔪᑎᖏᓐᓂᒃ, ᐃᓱᒪᓚᐅᕋᒪ 
ᓱᓕᓐᖏᓐᓂᕋᐃᔪᓐᓇᑦᑎᐊᓚᐅᕐᓂᖓᓂᒃ ᐊᒡᒍᖅᑐᖅᓯᒪᓂᖓᓂ 9, ᓱᓕᓐᖏᓐᓂᖅᐸᑕ ᐸᓯᑦᓯᔾᔪᑎᖏᑦ. 

ᐅᒃᐱᕈᓱᒃᑐᖓ ᒥᔅᑐ ᑐᑑᑉ ᐅᖃᓚᐅᖅᑕᖏᓐᓂᒃ ᐊᒡᒍᖅᑐᖅᓯᒪᓂᖓᓂ 9-ᒦᑦᑐᓂᒃ ᓱᓕᓂᕋᐃᔾᔪᑎᖏᓐᓂ.  
ᑕᐃᒪᐃᓐᓂᖓᓄᑦ, ᓱᓕᔫᑎᑉᐸᒃᑲ ᑎᑎᖅᑲᑦ ᐊᐅᓪᓚᖅᑎᑕᐅᓚᐅᖅᑐᑦ ᒥᓂᔅᑕᐃᑦ ᑐᖏᓕᖏᓐᓄᑦ 
ᐋᖅᑭᒃᑕᐅᓚᐅᖅᓯᒪᓂᖏᓐᓂᒃ ᒥᓂᔅᑕᐃᑦ ᑐᖏᓕᖏᑦ ᑕᖅᑲᐅᓐᖓᐃᓐᓂᖅᐸᑕ ᑎᑎᖅᑲᓂᒃ, ᒥᔅ ᓯᑰᓐ 
ᖃᐅᔨᒪᓇᔭᖅᑐᖅ ᑭᓇᐅᓚᐅᕐᒪᖔᖓ. 
 
 
ᒥᓂᔅᑕᐃᑦ ᑐᖏᓕᖏᑦ: 
 
ᓄᓇᕗᑦ ᒐᕙᒪᒃᑯᑦ, ᑕᐃᒫᑐᐃᓐᓇᖅ ᐊᓯᒥᑎᑐᑦ ᐅᑭᐅᖅᑕᖅᑐᒥ ᐊᒻᒪᓗ ᐊᕕᒃᑐᖅᓯᒪᔪᑦ ᒐᕙᒪᖃᕐᕕᖏᓐᓂ ᑲᓇᑕᒥ, 
ᑎᒥᖁᑖ ᐱᑐᐃᓐᓇᐅᓐᖏᑦᑐᖅ ᐊᒻᒪᓗ ᐊᐅᓚᑕᐅᓪᓗᓂ ᐊᔾᔨᒌᓐᖏᑦᑐᑦ ᐱᓕᕆᕝᕖᑦ ᐊᖅᑯᑕᐅᓪᓗᑎᒃ.  ᒐᕙᒪᒃᑯᑦ 
ᐱᓕᕆᕝᕕᖏᑦ ᓄᓇᕗᒻᒥ ᐅᑯᐊᖑᕗᑦ ᐃᓚᖏᑦ, ᓄᓇᓕᖕᓂ ᒐᕙᒪᒃᑯᓂᓪᓗ ᐱᔨᑦᑎᕋᖅᑎᒃᑯᑦ, ᐃᓕᖅᑯᓯᓕᕆᔨᒃᑯᑦ, 
ᐃᓕᓐᓂᐊᖅᑐᓕᕆᔨᒃᑯᑦ, ᒐᕙᒪᓕᕆᔨᒃᑯᑦ, ᑮᓇᐅᔭᓕᕆᔨᒃᑯᑦ, ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ, 
ᒪᓕᒐᓕᕆᔨᑦ, ᐊᕙᑎᓕᕆᔨᒃᑯᑦ ᐊᒻᒪᓗ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔾᔪᑎᓕᕆᔨᒃᑯᓪᓗ. 
 
ᐊᑐᓂ ᒐᕙᒪᒃᑯᑦ ᐱᓕᕆᕝᕕᖁᑎᖏᑦ ᒥᓂᔅᑕᐅᑉ ᑐᖏᓕᖓᓂᒃ ᐱᑕᖃᖅᑐᐃᓐᓇᐅᖕᒪᑕ.  ᑐᖏᓕᖓ ᒥᓂᔅᑕᐅᑉ 
ᐊᖓᔪᖅᑳᕆᔭᐅᔪᖅ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᑲᒪᒋᔭᖃᕐᖢᑎᒃ ᐱᓕᕆᕝᕕᖕᒥᒃ ᐊᖓᔪᖅᑳᖃᕐᖢᑎᒃ ᒥᓂᔅᑕᐃᑦ 
ᑲᑎᒪᔨᖏᓐᓂᒃ.  ᐃᓚᖓᑦ ᐱᓕᕆᐊᒃᓴᖓᑦ ᒥᓂᔅᑕᐃᑦ ᑐᖏᓕᖏᑕ ᑖᒃᑯᐊ ᐱᓕᕆᕝᕕᖁᑎᖏᑦ ᐱᓕᕆᐊᖃᖁᓪᓗᒋᑦ 
ᑎᓕᔭᐅᓯᒪᔾᔪᑎᒋᔭᖏᓐᓂᒃ. 
 
ᓄᓇᕗᒥ, ᑐᖏᓕᕆᔭᐅᔪᑦ ᒥᓂᔅᑕᒧᑦ ᑎᒃᑯᐊᖅᑕᐅᖃᑦᑕᕐᒪᑕ ᓯᕗᓕᖅᑎᖓᓐᓄᑦ ᓄᓇᕗᑦ.  (ᑖᒃᑯᐊ ᑕᐃᔭᐅᕙᒃᑐᑦ 
ᑎᒃᑯᐊᖅᑕᐅᓂᕋᖅᑕᐅᓪᓗᑎᒃ ᑲᒥᓴᓇᒧᑦ ᐊᐅᓚᑦᓯᔨᑦ ᑲᑎᒪᔨᖏᓐᓄᑦ ᐊᑐᖅᑕᐅᓪᓗᓂ ᐊᑐᓕᖁᔭᓕᐊᖓ ᓯᕗᓕᖅᑎᐅᑉ 
 
ᐊᑭᓕᖅᓱᐃᓂᖅ, ᐃᖅᑲᓇᐃᔭᕐᓂᖏᓐᓄᑦ ᐊᒻᒪ ᓄᖅᑲᖅᑎᓪᓗᒋᑦ ᑐᖏᓕᖏᑦ ᒥᓂᔅᑕᐃᑦ ᐃᓱᒪᖅᓱᕈᑎᒋᖕᒥᔭᖓ 
ᓯᕗᓕᖅᑎᐅᑉ. 
 
ᑖᒃᑯᐊ ᑐᖏᓕᖏᑦ ᒥᓂᔅᑕᐃᑦ ᑐᖏᓕᕆᔭᐅᖃᑦᑕᖅᑐᑦ ᐊᑐᖅᑕᐅᔪᒪᓂᓕᒫᖏᓐᓂ ᓯᕗᓕᖅᑎᒧᑦ, ᑐᖏᓕᖓ 
ᒥᓂᔅᑕᐅᑉ ᒐᕙᒪᓕᕆᓂᖅ ᐊᑐᕐᓗᒍ ᑎᒃᑯᐊᖅᑕᐅᑐᐃᓐᓇᖅᐸᖏᑦᑐᑦ.  ᐃᖅᑲᓇᐃᔭᖅᑎᓪᓗᒋᑦ, 
ᓂᕆᐅᒋᔭᐅᕝᕕᖃᖃᑦᑕᖅᑐᑦ ᖁᕝᕙᓯᒃᑐᒃᑯᑦ ᐱᓕᕆᔨᐅᓪᓗᑎᒃ ᐃᓕᓴᕆᔭᐅᓯᒪᓪᓗᑎᒃ ᐊᖓᔪᖅᑳᕆᔭᐅᓪᓗᑎᒡᓗ ᐊᒻᒪ 
ᑲᒪᔨᐅᓪᓗᑎᒃ ᐊᖓᔪᖅᑳᐅᓪᓗᑎᒃ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ. 
 
 
ᓄᓇᕗᒥ ᓂᕈᐊᖅᑐᓕᕆᓂᕐᒧᑦ ᐱᖁᔭᕐᔪᐊᖅ: 
 
ᓂᕈᐊᒃᑲᓐᓂᕈᒃ ᐸᐅᓪ ᐅᑲᓕᖅ ᓂᕈᐊᖅᑐᓕᕆᔨᐅᔪᑦ ᒪᓕᒃᓯᔪᐃᓐᓇᐅᓚᐅᖅᑐᑦ ᒪᓕᒐᕐᓂᒃ ᓇᓗᓇᐃᖅᑕᐅᓯᒪᔪᓂᒃ 
ᐃᓗᐊᓂ ᓄᓇᕗᒥ ᓂᕈᐊᖅᑐᓕᕆᓂᕐᒧᑦ ᐱᖁᔭᕐᔪᐊᑦ (ᑕᐃᔭᐅᕙᒃᑐᓂ “ᓂᕈᐊᖅᑐᓕᕆᓂᕐᒧᑦ ᐱᖁᔭᕐᔪᐊᖅ”). 
 
ᐅᖃᐅᔾᔭᐅᓯᒪᔪᖓ ᒥᔅᑕ ᐹᑐᕆᒃ ᐅᐊᒧᑦ, ᒪᓕᒐᓕᕆᔨᐅᔪᖅ ᓄᓇᕗᒻᒥ ᓂᕈᐊᖅᑐᓕᕆᔨᒃᑯᓐᓄᑦ, ᑕᐃᒃᑯᐊ 
ᑎᑎᖅᑲᐅᔪᑦ ᐊᐅᓪᓚᖅᑎᑕᐅᓚᐅᖅᑐᑦ ᒥᓂᔅᑕᐃ ᑐᖏᓕᖏᓐᓄᑦ ᓂᕈᐊᒃᑲᓐᓂᖁᔨᔪᑦ ᐹ ᐅᑲᓕᕐᒥᒃ 
ᓯᖁᒥᑦᑎᓚᐅᓐᖏᒻᒪᑕ ᓂᕈᐊᕐᓂᕐᒧᑦ ᐱᖁᔭᕐᒥᒃ. ᐅᖃᒃᑲᓂᕐᓗᒍ, ᑮᓇᐅᔭᑎᒍᑦ ᐃᑲᔪᖅᑕᐅᔪᒪᓂᖅ ᐃᓄᓐᓂᒃ ᓲᕐᓗ 
ᒥᓂᔅᑕᐃᑦ ᑐᖏᓕᖏᓐᓂᒃ ᓯᖁᒥᑦᑎᖏᑦᑐᖅ ᓂᕈᐊᖅᑐᓕᕆᓂᕐᒧᑦ ᐱᖁᔭᕐᒥᒃ. 
 
ᓂᕈᐊᖅᑕᐅᓇᓱᒃᑎᓪᓗᒋᑦ ᑮᓇᐅᔭᑎᒍᑦ ᐃᑲᔪᖅᑐᒥᓂᕐᒧᑦ ᑎᑎᕋᖅᓯᒪᔪᑦ ᐹᓪ ᐅᑲᓕᕐᒧᑦ ᑕᑯᒃᓴᐅᑎᑕᐅᔪᖅ, ᐊᒻᒪ 
ᐊᓯᖏᑕ ᓂᕈᐊᖅᑕᐅᓇᓱᒃᑎᓪᓗᒋᑦ ᑮᓇᐅᔭᑎᒍᑦ ᐃᑲᔪᖅᑐᒥᓂᐅᔪᑦ ᐊᓯᖏᑕ ᓂᕈᐊᖅᑕᐅᓇᓱᐊᓚᐅᖅᑐᑦ, ᑕᕝᕙᓂ 
ᓄᓇᕗᒻᒥ ᓂᕈᐊᖅᑐᓕᕆᓂᕐᒧᑦ ᖃᕋᓴᐅᔭᒃᑯᑦ ᑐᑭᓯᒋᐊᕐᕕᖓᓂ. ᖃᓪᓗᓈᑎᑑᖓᔪᖅ ᒥᔅᑕ ᐅᑲᓕᐅᑉ 
ᓂᕈᐊᖅᑕᐅᓇᓱᐊᕐᓂᖓᓄᑦ ᑎᑎᕋᖅᑕᐅᓯᒪᔪᑦ ᐅᕙᓂ ᓇᓂᔭᐅᔪᓐᓇᖅᑐᑦ: 



 8

http://www.elections.nu.ca/i18n/docs/returns/pokalik-web.pdf 
ᑎᑎᕋᖅᓯᒪᔪᑦ ᑲᒻᐸᓂᐅᔪᑦ ᐊᒻᒪ ᐃᓄᐃᑦ ᐃᓛᒃᑯᑦ ᐃᑲᔪᓚᐅᖅᑐᑦ ᒥᔅᑕ ᐅᑲᓕᐅᑉ ᓂᕈᐊᖅᑕᐅᑲᓐᓂᕈᒪᓂᖓᓄᑦ 
ᑕᑯᔭᒃᓴᐅᔪᑦ ᒪᒃᐱᒐᖅ 4 ᐊᒻᒪ 5 ᑕᐃᒃᑯᓇᓂ ᑎᑎᕋᖅᓯᒪᔪᓂᒃ. 
 
ᓂᕈᐊᖅᑕᐅᔪᒪᓂᕐᒧᑦ ᐱᔪᒪᓂᖅ ᐊᒻᒪ ᐃᒻᒥᓄᑦ ᐱᔪᒪᓂᖅ: 
 
ᒥᔅᑕ ᐅᑲᓕᖅ ᑎᓕᐅᖅᓯᒪᒻᒪᖓ ᕿᓂᖁᓪᓗᖓ ᑕᕝᕙᓂ ᒪᑐᐃᓐᖓᑦᑎᐊᕐᓂᕐᒧᑦ ᐱᖁᔭᖅ ᐊᑐᓐᖏᒻᒪᑦ ᑐᒃᓯᕋᕐᓂᕐᒧᑦ 
ᓂᕈᐊᖅᑕᐅᔪᒪᓂᕐᒧᑦ ᑮᓇᐅᔭᑎᒍᑦ ᐃᑲᔪᖅᑕᐅᔪᒪᓂᕐᒧᑦ, ᐃᒫᒃ ᐅᖃᖅᓯᒪᒻᒪᑦ, “ᓂᕈᐊᖅᑕᐅᑲᓐᓂᕐᓂᖅ 
‘ᓂᕈᐊᖅᑕᐅᔪᒪᓂᕐᒧᑦ’ ᐱᔪᒪᓂᐅᒻᒪᑦ ‘ᐃᒻᒥᒧᑦ’ ᐱᔪᒪᓂᐅᓐᖏᒻᒪᑦ.” ᐅᖃᖅᓯᒪᓪᓗᓂ ᑐᒃᓯᕋᕐᓂᖅ ᐊᒻᒪ ᐊᑐᓂᖅ 
ᒪᓕᒐᖃᖅᑎᑕᐅᒻᒪᑦ ᓂᕈᐊᕐᓂᕐᒧᑦ ᒪᓕᒐᕐᒥ ᐊᒻᒪ ᐱᓗᐊᖅᑐᒥ ᓂᕈᐊᖅᑐᓕᕆᓂᕐᒧᑦ ᐱᖁᔭᕐᒥ. 
 
ᐊᖏᖃᑎᒋᔭᕋ ᑮᓇᐅᔭᑦ ᐊᒻᒪ ᐊᓯᖏᑦ ᐃᑲᔪᕈᑕᐅᔪᑦ ᓂᕈᐊᖅᑕᐅᓇᓱᐊᖅᑐᖃᖅᑎᓪᓗᒋ ᐊᐅᓚᑕᐅᒻᒪᑕ 
ᓇᓗᓇᐃᔭᖅᓯᒪᑦᑎᐊᖅᑐᑎᒃ ᑕᕝᕙᓂ ᓂᕈᐊᖅᑐᓕᕆᓂᕐᒧᑦ ᐱᖁᔭᕐᒥ. 
 
ᐊᖏᖃᑎᒋᒻᒥᔭᕋ ᑮᓇᐅᔭᓂᒃ ᐱᕈᖅᓴᐃᓂᖅ ᓂᕈᐊᕐᓂᕐᒧᑦ ᐃᒪᐃᑦᑑᒐᔪᒻᒪᑦ “ᓂᕈᐊᖅᑕᐅᔪᒪᓂᕐᒧᑦ ᐱᔪᒪᓂᖅ” 
ᐃᒪᐃᑦᑑᓇᓂ “ᐃᒻᒥᓄᑦ ᐱᔪᒪᓂᕐᒧᑦ.” 
 
ᒪᑐᐃᖓᔪᑦ ᐊᒻᒪ ᑕᑯᒃᓴᐅᑎᐊᖅᑐᑦ ᓂᕈᐊᕐᓂᐅᔪᑦ ᐱᒋᐊᕈᑕᐅᒻᒪᑦ ᐃᓱᒪᖅᓱᕐᓗᑎᒃ ᒐᕙᒪᖃᕐᓂᕐᒧᑦ. ᓂᕈᐊᕐᓂᐅᔪᑦ 
ᑮᓇᐅᔭᖅᑐᕐᒪᑕ. ᓂᕈᐊᖅᑕᐅᓇᓱᐊᖅᑐᑦ ᑮᓇᐅᔭᑎᒍᑦ ᐃᑲᔪᖅᑕᐅᓗᑎᒃ ᑐᒃᓯᕋᖅᐸᖏᑉᐸᑕ 
ᓂᕈᐊᖅᑕᐅᓇᓱᐊᖅᑎᓪᓗᒋᑦ, ᑭᓯᐊᓂ ᑕᒪᒃᑯᐊ ᑮᓇᐅᔭᓕᐊᓗᐃᑦ ᑭᓯᐊᓂ ᓂᕈᐊᖅᑕᐅᓇᓱᐊᕈᓐᓇᕋᔭᖅᑐᑦ. 
 
ᒪᓕᒐᓕᐅᖅᑎᐅᔪᓕᒫᑦ ᑲᓇᑕᒥ, ᐱᖃᓯᐅᑎᓪᓗᒍᑦᑕᐅᖅ ᓄᓇᕗᑦ, ᐱᔨᑦᑎᖅᑕᐅᑦᑎᐊᕈᓐᓇᕐᒪᑕ ᑕᒪᒃᑯᐊ ᓂᕈᐊᖅᑕᐅᔪᑦ 
ᓇᑭᑐᐃᓐᓈᖅᓯᒪᒃᐸᑕ ᐊᒻᒪ ᐊᔾᔨᒌᓐᖏᑦᑐᓂ ᐃᖅᑲᓇᐃᔮᖃᖅᓯᒪᔪᑦ ᐃᓕᖅᑯᓯᕆᖏᓪᓗᑦ. ᑕᐃᒪᓕ, ᑕᒪᒃᑯᐊ 
ᓂᕈᐊᖅᑕᐅᓇᓱᐊᖅᑐᑦ ᑮᓇᐅᔭᓂᒃ ᐱᕈᖅᓴᐃᔭᕆᐊᖃᖅᐳᑦ ᐃᓄᓐᓂᒃ, ᑯᐊᐳᕇᓴᐅᔪᓂᒃ ᐊᒻᒪ ᐊᓯᖏᓐᓂᒃ 
ᑲᑐᔾᔨᖃᑎᒌᓂᒃ. ᐃᓛᒃ, ᑎᓕᐅᒃᑲᓐᓂᑐᐃᓐᓇᖅᐸᒃᑲ ᐃᓄᐃᑦ ᐊᒻᒪ ᑎᒥᐅᔪᑦ ᑮᓇᐅᔭᑎᒍᑦ ᐃᑲᔪᖅᑐᐃᖃᑦᑕᖁᓪᓗᒋᑦ 
ᓂᕈᐊᒐᒃᓴᐅᖁᔭᒥᓄᑦ ᐊᑕᐅᓯᕐᒧᑦ ᐊᑕᐅᓯᐅᓐᖏᑦᑐᒧᓪᓗ. 
 
ᐊᔾᔨᒌᓐᖏᓂᕆᔭᖏᑦ ᑕᒪᒃᑯᐊ “ᓂᕈᐊᖅᑕᐅᔪᒪᓂᕐᒧᑦ ᐱᔪᒪᓂᖅ” ᐊᒻᒪ “ᐃᒻᒥᓄᑦ ᐱᔪᒪᓂᖅ” ᐱᒻᒪᕆᒻᒧᑦ. ᑕᐃᒪᓕ 
“ᓂᕈᐊᖅᑕᐅᔪᒪᓂᕐᒧᑦ ᐱᔪᒪᓂᖅ” ᑕᐃᒪᐃᑦᑐᑐᐃᓐᓇᐅᑉᐸᑦ, ᐅᖃᖅᓯᒪᔪᑦ ᑕᕝᕙᓂ ᒪᑐᐃᖓᑦᑎᐊᓂᕐᒧᑦ ᐱᖁᔭᕐᒦᑦᑐᑦ 
ᐊᑐᓐᖏᓚᑦ. 
 
1997-ᒥ ᐃᓱᒪᑖᕆᔭᐅᓚᐅᖅᑐᒥ ᐊᓪᐳᑕᒥ ᓯᕗᓕᖅᑎᐅᔪᖅ ᕋᐅᓪᕝ ᒃᓚᐃᓐ, ᐊᓪᐴᑕᒥ ᐱᑦᑎᐊᕆᐊᖃᕐᓂᕐᒧᑦ ᑲᒥᓯᓇ, 
ᕌᐳᑦ ᓯ. ᑲᓛᒃ, ᐅᑯᓂᖓ ᐅᖃᐅᓯᖃᓚᐅᖅᑐ: 
 

“Act ᓂᕈᐊᖅᑕᐅᓇᓱᐊᕐᓗᓂ ᑲᑎᒪᔨᐅᓂᕐᒧᑦ ‘ᐃᒻᒥᓐᓂᓐᓇᖅ ᐱᓇᓱᐊᕈᒪᓂᐅᕙ’ ᐊᑖᒍᑦ (ᐃᐅᓪᐳᑕᒥ ᐃᒻᒥᒧᑦ 
ᐊᒃᑐᐊᓂᖃᓗᐊᕐᓂᕐᒧᑦ) ᐱᖁᔭᕐᔪᐊᑎᒍᑦ? … ᐱᔾᔪᑎᖃᓪᓗᐊᓐᖑᑕᕋᔭᖅᑐᖅ ᓂᕈᐊᖅᑕᐅᒐᓱᐊᕐᓂᖅᐸᑦ 
ᒪᓕᒐᓕᐅᖅᑎᐅᓂᕐᒧᑦ ᓯᕗᒧᐊᒃᑎᑦᑐᒪᓗᓂᐅᒃ ‘ᐃᒻᒥᒧᑦ ᐊᒃᑐᐊᓂᖃᕐᓂᖓ’. 

 
“ᐃᓱᒫᓗᒍᑎᖏᑦ ᑲᒥᓴᓇ ᐸᑰᑉ ᐃᓱᒫᓗᒍᑎᒋᕙᒃᑲᑦᑕᐅᖅ ᐅᒃᐱᕈᓱᖏᓐᓂᕆᔭᖏᑦ [ᐅᖃᐅᑕᐅᓯᒪᔪᖅ 1993 
ᓯᓐᑭᓕᐅ ᓯᑎᕙᓐᔅ ᐃᖅᑲᖅᑐᖅᑕᐅᓂᕕᓂᖓ] ᓂᕈᐊᖅᑕᐅᓇᓱᐊᕐᓂᕐᒪᖔᑦ ᓯᕗᒧᐊᒃᑎᓐᓇᓱᐊᕐᓗᒍ 
ᓂᕈᐊᖅᑕᐅᓯᒪᓂᖓᓂ ᐃᒻᒥᒧᑦ ᐊᒃᑐᐊᓗᐊᕐᓂᕆᔭᖓ.  ᑕᐃᒪᓕ ᓂᕈᐊᖅᑕᐅᓯᒪᔪᓄᑦ ᒐᕙᒪᓕᕆᓂᕐᒧᑦ 
ᐱᔪᒪᓂᖏᑦ, ᐱᓗᐊᖅᑐᒥ ᓵᓚᒃᓴᕈᒪᓂᖓ ᓂᕈᐊᖅᑐᖃᖅᑎᓪᓗᒍ, ‘ᐃᒻᒥᒧᑦ ᐊᒃᑐᐊᓂᖃᕐᓂᐅᕗᖅ’, 
ᑭᓱᑐᐃᓐᓇᑦᑎᐊᑦ ᒪᓕᒐᓕᐅᖅᑎᓄᑦ ᐱᓕᕆᔭᐅᔪᑦ ᓯᖁᒥᑦᓯᓂᐅᒐᔭᕐᒪᑕ ᐱᖁᔭᕐᔪᐊᓂᒃ ᐱᔾᔪᑎᒋᓪᓗᒍ 
ᐃᓗᓐᓇᖏᑦ ᐱᓕᕆᔭᐅᔪᑦ ᓂᕈᐊᖅᑕᐅᓯᒪᔪᓄᑦ ᐃᓗᓕᖃᕐᒪᑕ ᐃᑲᔪᖅᑕᐅᒃᑲᓐᓂᕈᒪᓂᕐᒧᑦ ᐊᒻᒪ 
ᐃᑲᔪᖅᑕᐅᑲᓐᓂᕐᓗᓂ ᓂᕈᐊᖅᑕᐅᒃᑲᓐᓂᕋᓱᐊᖅᑎᓪᓗᒍ.” 

 “ᐅᒃᐱᕈᓱᖏᑦᑐᖓ ᑖᒃᑯᐊ (ᐃᐅᓪᐳᑕ) ᒪᓕᒐᓕᐅᖅᑎᖏᑦ ᐃᒪᐃᓐᓇᓱᖕᓂᕐᒪᖔᑕ ᐃᒻᒥᒧᑦ 
ᐊᒡᕕᐊᕈᑎᖃᕐᓂᕐᒧᑦ ᐱᖁᔭᕐᔪᐊᖅ ᐊᒻᒪ ᐱᑦᑎᐊᕆᐊᖃᕐᓂᕐᒧᑦ ᑲᒥᓴᓇᐅᔪᖅ ᓄᖅᑲᖓᑎᑎᑦᓯᒐᓱᐊᖏᒻᒪᑕ 
ᒪᓕᖓᓕᐅᖅᑎᐅᖃᑕᐅᔪᓂᒃ ᑕᐃᒪᐃᓕᐅᖅᑎᓪᓗᒋᑦ ᐅᒃᐱᕆᔭᒥᖕᓂᒃ ᑕᖅᑲᒃᑯᓄᖓ ᐊᖏᖅᑕᐅᓯᒪᔪᓂᒃ 
ᐱᓕᕆᓇᓱᐊᖅᑎᓪᓗᒋᑦ ᓯᕗᒧᐊᒃᑎᒐᓱᐊᕐᓗᒋᑦ ᓂᕈᐊᖅᑕᐅᒃᑲᓐᓂᕐᓂᕆᓂᐊᖅᑕᖓᑦ.” 

 
ᑕᐃᒪᐃᒻᒪᑦ ᐃᓱᒪᒋᕙᕋ ᑖᒃᑯᐊ ‘ᐃᒻᒥᒧᑦ ᐊᒃᑐᐊᖃᓗᐊᕐᓂᑦ’, ᑕᐃᔭᐅᓂᖓ ᒪᓕᒃᓗᒍ (ᐃᐅᓪᐳᑕᒥ) ᐃᒻᒥᒧᑦ 
ᐊᒃᑐᐊᓂᖃᓗᐊᕐᓂᕐᒧᑦ ᐱᖁᔭᕐᔪᐊᖅ ᐱᖃᓯᐅᔾᔨᓯᒪᖏᒻᒪᑦ ᓂᕈᐊᖅᑕᐅᒃᑲᓐᓂᕈᒪᓂᕐᒧᑦ ᓂᕈᐊᖅᑕᐅᓯᒪᓕᕈᓂ 
ᓯᕗᓕᖅᑎᐅᖃᑕᐅᔪᓄᑦ ᐃᓚᐅᓂᐊᖅᑎᓪᓗᒍ.” 

 
ᐊᕐᕌᒍᐊᓂ 2000, ᓂᐅᐳᕋᓐᓱᕕᒃ ᐃᒻᒥᒧᑦ ᐊᒡᕕᐊᕈᑎᖃᖅᑕᐃᓕᓂᕐᒧᑦ ᑲᒥᓴᓇ, ᓂᕈᐊᖅᑕᐅᓯᒪᔪᖅ ᓯᑐᕋᑦ G. 
ᓯᑐᕌᑕᓐ, ᐃᒪᐃᑦᑐᓂᒃ ᐅᖃᐅᓯᖃᓚᐅᖅᓯᒪᔪᖅ ᐱᓕᕆᐊᕆᔭᐅᑎᓪᓗᒍ ᒥᓂᔅᑕ ᒪᑯᕋᑦ ᐋᓐ ᐸᓚᐃᓂ, 
ᒥᓂᔅᑕᕆᔭᐅᑎᓪᓗᒍ ᐃᖏᕐᕋᔾᔪᑎᓕᕆᓂᕐᒧᑦ: 
 

“… ᐊᖏᖃᑎᖃᖅᐳᖓ … ᑕᐃᔭᐅᔾᔪᓯᖅ ‘ᐃᒻᒥᒧᑦ ᐱᔪᒪᓂᖃᕐᓂᖅ’ ᐊᑐᖅᑕᐅᓯᒪᕗᖅ ᐃᓗᐊᓂ 
(ᓂᐅᐳᕋᓐᓱᕕᖕᒥ) ᑲᑎᒪᔨᐅᖃᑕᐅᔪᑦ ᐃᒻᒥᒧᑦ ᐊᒡᕕᐊᕈᑎᖃᕐᓂᕐᒧᑦ ᐱᖁᔭᕐᔪᐊᖓᑦ ᑕᐃᒪᐃᓕᖓᖏᒻᒪᑦ, 
ᑕᕝᕙᓂᓕ, ᐱᖃᓯᐅᔾᔨᓯᒪᖕᒪᑕ ᓂᕈᐊᖅᑕᒍᓂ ᐱᔪᒪᔭᖏᓐᓂᒃ ᐅᕝᕙᓗ, ᐱᓗᐊᖅᑐᒥᒃ, ᑮᓇᐅᔭᑎᒍᑦ 
ᐃᑲᔪᖅᑕᐅᔪᒪᓪᓗᓂ ᓂᕈᐊᖅᑕᐅᒍᓂ ᐅᕝᕙᓗ ᓂᕈᐊᖅᑕᐅᒃᑲᓐᓂᕈᓂ ᒐᕙᒪᓕᕆᓂᕐᒧᑦ…. ᐃᓱᒪᒋᔭᕋᓕ 
ᓯᖁᒥᑦᓯᓂᕋᖅᑕᐅᔪᓐᓇᕐᓂᖏᓐᓂᒃ ᑲᑎᒪᔨᐅᖃᑕᑦ ᐃᒻᒥᒧᑦ ᐊᒃᑐᐊᓗᐊᕐᓂᖃᕐᓗᓂ ᐱᖁᔭᕐᔪᐊᖏᓐᓂ, 
‘ᐃᒻᒥᒧᑦ ᐱᔪᒪᓂᖃᕐᓂᖃᕆᐊᖃᖅᑐᖅ, ‘ᒐᕙᒪᓕᕆᓂᕐᒧᑦ ᐱᔪᒪᓂᓐᖏᖔᕐᓗᓂ, 
ᑕᐃᒪᐃᑦᑐᖅᑕᖃᕆᐊᖃᖅᐳᖅ.  ᓴᖅᑭᑦᑎᓂᖅ ᓂᕈᐊᖅᑕᐅᓇᓱᐊᖅᑎᓪᓗᒋᑦ ᑮᓇᐅᔭᓂᒃ ᐱᓇᓱᐊᕐᓂᖅ, 
ᐅᕙᓐᓄᑦ ᐃᓱᒪᒋᔭᒃᑯᑦ, ‘ᒐᕙᒪᓕᕆᓂᕐᒧᑦ ᐱᔪᒪᓂᐅᖕᒪᑦ’ ᐅᓇᐅᓐᖏᖔᕐᖢᓂ ‘ᐃᒻᒥᒧᑦ 
ᐱᕙᓪᓕᐊᑎᑦᓯᓂᕐᒧᑦ’.” 

  
ᐊᕐᕌᒍᐊᓂ 2001, ᑖᓐᓇᑦᓴᐃᓐᓇᖅ ᑲᒥᓴᓇ ᓯᑐᕌᑕ ᓂᐅᐳᕋᓐᓱᕕᖕᒥᐅᑕᖅ ᐃᒪᓐᓇ ᐅᖃᓪᓚᓚᐅᖅᑐᖅ 
ᐱᓕᕆᐊᖃᖅᑎᓪᓗᒋᑦ ᔨᓇᑦ ᕙᓪᐸᐃᒥᒃ, ᒥᓂᔅᑕᖓᑦ ᓄᓇᒥᐅᑕᓕᕆᔨᒃᑯᑦ ᐊᒻᒪ ᐆᒻᒪᖅᑯᑎᓕᕆᔨᒃᑯᑦ: 
 

“ᑕᐃᒪᓐᖓᑦ ᑎᑎᕋᖅᑕᐅᓚᐅᖅᑎᓪᓗᒋᑦ [ᑖᑦᓱᒪ ᐸᓚᐃᓂ ᐃᓱᒪᓕᐊᖏᓐᓂ – ᐅᖃᐅᑕᐅᓯᒪᔪᖅ ᖁᓛᓂ], I 
ᑕᑯᓚᐅᕋᒪ ᐃᓱᒪᒃᓴᖅᓯᐅᕈᑕᐅᓯᒪᔪᒥᒃ ᐊᒻᒪ ᐱᔾᔪᑎᖃᑦᓯᐊᖅᑐᒥᒃ [1993] ᐃᓱᒪᓕᐅᕈᑎᖓ [ᑲᒥᓴᓇ ᕼᐃᐅᔅ 
ᐱᓕᕆᐊᖃᖅᑎᓪᓗᒋ ᕌᐱᓐ ᐱᓕᓐᑯ – ᐅᖃᐅᑕᐅᓯᒪᕗᖅ ᐊᑖᓂ] …” 

 
“…ᐊᖏᖃᑎᖃᖅᐳᖓ ᑮᓇᐅᔭᓂᒃ ᐱᕈᖅᓴᐃᑎᑦᓯᒐᓱᐊᕐᓂᖅ ᐱᒻᒪᕆᐅᓂᖓᓂᒃ ᐊᒻᒪ 
ᐃᓚᒋᔭᐅᓪᓚᕆᖕᓂᖓᓂᒃ ᓂᕈᐊᖅᑕᐅᓇᓱᐊᖅᑐᓄᑦ ᒐᕙᒪᓕᕆᔨᐅᓂᕐᒧᑦ ᐊᒻᒪ ᑮᓇᐅᔭᓂᒃ ᐱᕈᖅᓴᐃᓂᖅ 
ᒐᕙᒪᓕᕆᓂᖅ ᐱᔾᔪᑎᒋᓪᓗᒍ ᓯᖁᒥᑦᓯᓂᐅᖏᒻᒪᑦ ᒪᓕᒐᓕᐅᖅᑎᐅᑉ ᐃᒻᒥᒧᑦ ᐊᒃᑐᐊᓂᖃᓗᐊᕐᓂᕐᒧᑦ 
ᐱᖁᔭᕐᔪᐊᖓᓐᓂᒃ ᐱᑕᖃᒐᔪᖏᓐᓂᖓᓄᑦ ᐃᒻᒥᒧᑦ ᐱᕙᓪᓕᐊᑎᑦᓯᓇᓱᑐᐃᓐᓇᕐᓂᕐᒧᑦ ᐱᔪᒪᓂᕐᒥᒃ.” 

 
“ᐅᒃᐱᕈᓱᓕᖅᑎᑕᐅᒐᒪ ᐱᑐᐃᓐᓇᐅᖏᑦᑐᒃᑯᑦ ᖃᓄᐃᓐᓂᖅᑕᖃᕐᓂᖓᓂᒃ ᐊᑐᖅᑕᐅᔪᓐᓇᖅᓯᓪᓗᓂ 
(ᓂᐅᐳᕋᓐᓱᕕᖕᒥ ᒪᓕᒐᓕᐅᖅᑎᑦ ᐃᒻᒥᒧᑦ ᐊᒃᑐᐊᓂᖃᓗᐊᓂᕐᒧᑦ) ᐱᖁᔭᕐᔪᐊᖓᓐᓂᒃ.  ᐃᓚᖓᑦ 
ᐆᒃᑐᑎᒋᔪᓐᓇᖅᑐᖅ ᐱᑐᐃᓐᓇᐅᖏᑦᑐᒃᑯᑦ ᖃᓄᐃᓐᓂᐅᔪᓄᑦ, ᐱᕐᔪᐊᖅᑐᒃᑯᑦ ᐊᐱᖅᑯᑎᖃᓕᕋᒪ ᐃᓱᒪᒃᑯᑦ 
ᐱᓕᕆᓯᒪᔭᖓᓂ ᒥᓂᔅᑕᐅᑉ ᓂᕈᐊᖅᑕᐅᓯᒪᕕᒋᔭᖓᓂ ᑐᕌᒐᖃᕐᖢᑎᒃ ᐱᓕᕆᕝᕕᒻᒪᕆᖕᓂᒃ ᐅᕝᕙᓗ 
ᓇᓗᓇᐃᖅᑕᐅᓯᒪᔪᓂᒃ ᑭᓇᒃᑯᑐᐃᓐᓇᕐᓂᑦ ᒐᕙᒪᓕᕆᓂᕐᒧᑦ ᐱᓪᓗᑎᒃ ᑮᓇᐅᔭᓂᒃ ᐱᓇᓱᐊᕐᓂᖅ 
ᐱᓕᕆᕝᕕᒻᒪᕆᐅᔪᑦ ᐅᕝᕙᓗ ᑭᓇᒃᑯᑐᐃᓐᓇᐃᑦ ᐱᓕᕆᖃᑎᖃᖃᑦᑕᖅᑎᓪᓗᒋᑦ ᒥᓂᔅᑕᐅᑉ 
ᐱᓕᕆᕝᕕᖁᑎᖓᓐᓄᑦ.  ᑐᕌᒐᖃᖅᑎᓪᓗᒋᑦ ᐱᓕᕆᕝᕕᒻᒪᕆᖕᒥᒃ ᐅᕝᕙᓗ ᑭᓇᒃᑯᑐᐃᓐᓇᕐᓂᒃ 
ᑕᐃᒪᐃᓕᐅᖅᑎᓪᓗᒋᑦ ᐃᒪᐃᑦᑐᓐᓇᖅᑐᖅ, ᐃᓱᒪᒋᔭᒃᑯᑦ, ᓯᕗᒧᐊᒃᑎᓐᓇᓱᐊᕐᓗᒋᑦ ᒥᓂᔅᑕᐅᑉ ᐃᒻᒥᒧᑦ 
ᐊᒃᑐᐊᓂᖃᕐᓂᕆᔭᖓ ᐱᔾᔪᑎᒋᓪᓗᒍ ᐃᒪᐃᓕᑎᑦᑎᔪᓐᓇᕐᒪᑦ ᒥᓂᔅᑕ ᐅᖃᖃᑎᖃᕈᓐᓇᕋᔭᕐᒪᑦ 
ᐃᑲᔪᖅᑕᐅᔾᔪᑎᒃᓴᖓᓄᑦ ᐅᕝᕙᓗ ᐃᑲᔪᕈᑎᒃᓴᕆᓂᐊᖅᑕᖓᓐᓄᑦ ᑕᐃᒃᑯᓄᖓ ᑮᓇᐅᔭᓂᒃ ᑐᓂᓯᓯᒪᔪᓄᑦ.” 

 “…ᑕᐃᒪᐃᑦᑐᓂᒃ ᐱᔾᔪᑎᖃᖅᑐᑦ ᐱᔭᕐᓂᖏᒻᒪᑕ, ᐃᓱᒪᒋᔭᒃᑯᓪᓗ, ᐋᖅᑭᒡᑕᐅᔪᓐᓇᖃᑦᑕᖅᑐᑦ ᑭᓯᐊᓂ ᐊᑐᓂ 
ᐱᓕᕆᔭᐅᓚᐅᖅᑎᓪᓗᒋᑦ ᐊᑐᓂ ᐱᓂᐊᕐᓂᐅᔪᑦ.” 

 
ᑖᓐᓇᓴᐃᓐᓇᖅ ᑲᒥᓴᓇ ᓯᑐᕋᑕᓐ ᓂᐅᐳᕋᓐᓱᕕᖕᒥᐅᑕᖅ ᐃᒪᐃᑦᑐᓂᒃ ᐅᖃᐅᓯᖃᓚᐅᖅᓯᒪᕗᖅ 2003-ᒥ 
ᐱᓕᕆᐊᖃᖅᑎᓪᓗᒋᑦ ᒥᔅᑕ ᒪᐃᑯ ᒫᓕᒥᒃ, ᓂᐅᐳᕋᓐᓱᕕᖕᒥ ᒪᓕᒐᓕᐅᖅᑎᐅᔪᒥᒃ: 
 

“…ᐱᑦᑎᐊᕐᓗᓂ ᑮᓇᐅᔭᓂᒃ ᐱᕈᖅᓴᐃᓇᓱᐊᕐᓂᖅ ᐱᒻᒪᕆᐅᖕᒪᑦ ᐊᒻᒪ ᐱᔾᔪᑎᖃᑦᑎᐊᖅᑐᖅ ᐃᓚᒋᔭᐅᑎᓪᓗᒍ 
ᒐᕙᒪᓕᕆᓂᐅᑉ ᐃᖏᕐᕋᓂᖓᑕ ᐊᒻᒪᓗ…ᑮᓇᐅᔭᓂᒃ ᐱᕈᖅᓴᐃᓂᓕᖅ ᒐᕙᒪᓕᕆᓂᖅ ᐱᓪᓗᒍ 
ᐃᒪᐃᒐᔪᖏᒻᒪᑦ ᓯᖁᒥᑦᑎᓗᓂ ᐱᖁᔭᕐᔪᐊᒥᒃ ᐃᒻᒥᒧᑦ ᐃᑲᔪᕋᓱᐊᕐᓗᓂ ᓯᕗᒧᐊᒍᑎᒋᓂᐊᕐᓗᒍ 
ᐱᑕᖃᒐᔪᖏᓐᓂᖓᓄᑦ.  ᐅᕙᓂᓕ ᐱᓕᕆᔭᐅᔪᖅ ᑕᐃᔭᐅᔪᓐᓇᖅᐳᖅ ᒐᕙᒪᓕᕆᓂᕐᒧᑦ ᐊᒃᑐᐊᓂᖃᕐᓗᓂ 
ᐱᔪᒪᓂᕐᒥᒃ’.” 

 
ᑕᐃᓐᓇ ᑲᒥᓴᓇᐅᓚᐅᖅᓯᒪᔪᖅ E.N. (ᑎᐊᑦ) Hᐃᐅᔅ, ᑲᒥᓴᓇᕆᔭᐅᔪᖅ ᐃᒻᒥᒧᑦ ᐊᒃᑐᐊᓂᖃᓗᐊᕐᓂᕐᒧᑦ 
ᐳᑎᓯᑲᓚᒻᐱᐊᒥ ᐃᒪᓐᓇ ᐅᖃᓚᐅᖅᓯᒪᔪᖅ 1993-ᒥ ᐃᓱᒪᓕᐅᕈᑎᒋᔭᖓᓄᑦ ᐱᔾᔪᑎᖃᖅᑎᓪᓗᒋᑦ ᕌᐸᓐ ᐱᓕᐊᓐᑯᒥᒃ, 
ᒥᓂᔅᑕᖓᓐᓂᒃ ᓄᓇᓕᖕᓄᑦ, ᐱᓐᖑᐊᖅᑐᓕᕆᓂᕐᒧᑦ ᐊᒻᒪ ᐃᒡᓗᓕᕆᓂᕐᒧᑦ ᐃᒪᐃᓕᓪᓗᓂ: 
 

“ᓂᕈᐊᖅᑕᐅᓇᓱᐊᖅᑐᓄᑦ ᑮᓇᐅᔭᑎᒍᑦ ᐃᑲᔪᕈᑎᑦ … ᐃᒪᐃᑦᑐᓐᓇᖅᑐᑦ, … ᐃᓚᖏᑎᒍᑦ ᖃᓄᐃᓐᓂᐅᔪᓂ 
ᑕᐃᔭᐅᔪᓐᓇᖅᐳᑦ ‘ᐃᒻᒥᒧᑦ ᐱᕚᓪᓕᖅᑎᑦᓯᒐᓱᐊᕐᓂᕐᒧᑦ’.” 

 
“ᐊᑐᓂ ᐱᓂᐊᕐᓂᐅᔪᑦ ᕿᒥᕐᕈᓇᒃᑕᐅᔭᕆᐊᖃᖃᑦᑕᕐᒪᑕ (ᐊᒻᒪᓗ) ᐃᓗᓐᓇᖏᑦ ᖃᓄᐃᓐᓂᐅᔪᑦ 
ᐃᓱᒪᒋᔭᐅᖃᓯᐅᑎᓗᑎᒃ.” 

 
ᑕᐃᑲᓂ ᐱᓕᓐᑯ ᐱᓕᕆᔭᐅᑎᓪᓗᒍ, ᑲᒥᓴᓇ ᕼᐃᐅᔅ ᐃᓱᒪᒃᓴᖅᓯᐅᕈᑎᖃᓚᐅᖅᑐᖅ ᐅᓄᑲᓪᓚᒃᑐᓂᒃ ᐱᔾᔪᑎᐅᔪᓂᒃ 
ᖃᐅᔨᓇᓱᐊᖅᑎᓪᓗᒍ “ᒐᕙᒪᓕᕆᓂᕐᒧᑦ ᐱᔪᒪᓂᐅᔪᖅ” ᐃᒪᐃᑦᑑᖕᒪᖔᑦ “ᐃᒻᒥᒧᑦ ᐱᔪᒪᓂᕐᒧᑦ ᐱᓂᐊᕐᓂᖅ”.  ᑖᒃᑯᐊ 
ᐱᔾᔪᑎᐅᔪᑦ (ᑎᑎᕋᓚᐅᖅᑕᖏᑦ ᑭᖑᓪᓕᖅᐹᖅᓯᐅᑎᐅᓗᑎᒃ ᐃᓱᒪᓕᐅᕈᑎᐅᖏᑦᑐᑦ ᐅᕝᕙᓗ ᐃᓗᐃᑦᑑᖏᑦᑐᑦ) 
ᐃᒪᐃᑦᑑᓚᐅᖅᑐᑦ: 
 
1. ᖃᖓᐅᓂᖓ ᑮᓇᐅᔭᓂᒃ ᐃᑲᔪᖅᓯᔾᔪᑎᖃᕐᓂᖅ (ᒪᑐᕕᒃᓴᖓᓄᑦ ᖃᓂᓐᓂᖅᓴᐅᓕᖅᐸᑦ, 

ᓇᓗᓇᖏᓐᓂᖅᓴᐅᒐᔭᖅᑐᖅ); 
 

2. ᐱᒻᒪᕆᐅᓂᖓ ᐃᑲᔪᖅᓯᔾᔪᑕᐅᔪᑦ ᐊᒃᑐᐊᓂᖃᖅᑐᑦ ᑕᒪᕐᒥᒃ ᓂᕈᐊᖅᑕᓇᓱᐊᖅᑐᒧᑦ ᐊᒻᒪ ᐃᑲᔪᖅᓯᔪᒧᑦ 
ᑮᓇᐅᔭᑎᒍᑦ;  

 

3. ᐱᔾᔪᑎᖓ ᑮᓇᐅᔭᑎᒍᑦ ᐃᑲᔪᖅᓯᓂᖓᑕ  ᑕᑯᔭᐅᔪᓐᓇᖅᐸᑦ; 
 

4. ᑖᓐᓇ ᓂᕈᐊᖅᑕᐅᓇᓱᐊᖅᑐᖅ ᖃᐅᔨᒪᓐᓂᕐᒪᖔᑦ ᐃᑲᔪᖅᓯᔾᔪᑎᒋᔭᐅᔪᓂᒃ ᑮᓇᐅᔭᑎᒍᑦ ᓯᕗᕐᖓᒍᑦ 
ᐱᓕᕆᓚᐅᖅᑎᓐᓇᒍ ᓂᕈᐊᒐᒃᓴᐅᔪᖅ ᐊᑭᓴᖅᑐᖅᑕᐅᒋᐊᖅᑎᓪᓗᒍ ᓴᓐᖏᓂᕆᔭᖓ ᓂᕈᐊᖅᑕᐅᓯᒪᑎᓪᓗᒍ, 
ᐱᓕᕆᐊᒃᓴᖓ ᐅᕝᕙᓗ ᐊᐅᓚᑕᖓᓄᑦ; ᐊᒻᒪᓗ 

 

5. ᑖᓐᓇ ᐊᑭᓴᖅᑐᖅᑕᐅᒋᐊᖅᓯᒪᔪᖅ ᐃᓱᒪᓕᐅᕈᑕᐅᔪᖅ ᐱᖃᓯᐅᔾᔨᓯᒪᖕᒪᖔᑦ ᐱᓕᕆᔭᐅᓂᑯᓂᒃ ᓂᕈᐊᒐᒃᓴᐅᔪᒧᑦ 
ᑭᒡᒐᖅᑐᐃᓪᓗᓂ ᓂᕈᐊᖅᑎᒋᓯᒪᔭᖏᓐᓂᒃ. 

 
ᑕᑯᓐᓇᕐᓗᒋᑦ ᖃᓄᐃᓐᓂᐅᔪᑦ ᐱᓂᐊᕐᓂᕆᓚᐅᖅᑕᖏᑦ ᒥᔅᑕ ᐅᑲᓕᐅᑉ ᐊᒻᒪ ᐃᓱᒪᒋᖃᓯᐅᑎᓪᓗᒋᑦ ᑎᑎᕋᖅᓯᒪᔪᑦ 
ᖁᓛᓂ, ᐃᒪᐃᑦᑐᓂᒃ ᐅᔾᔨᕈᓱᒃᓯᒪᕗᖓ: 

1. ᑎᑎᖅᑲᑦ ᐊᐅᓪᓚᖅᑎᑕᐅᓚᐅᖅᑐᑦ ᑐᖏᓕᖏᓐᓄᑦ ᒥᓂᔅᑕᐃᑦ ᑐᒃᓯᕋᖅᓯᒪᓪᓗᑎᒃ ᑮᓇᐅᔭᓂᒃ 
ᐃᑲᔪᖅᑕᐅᔪᒪᓪᓗᑎᒃ ᓂᕈᐊᒐᒃᓴᐅᓂᖓᓄᑦ ᐊᐅᓪᓚᖅᑎᑕᐅᓚᐅᖅᑐᑦ ᓂᕈᐊᒐᒃᓴᐅᑎᓪᓗᒋᑦ. 

 

2. ᒥᔅᑕ ᐅᑲᓕᖅ ᑕᐃᑦᓱᒪᓂ ᓯᕗᓕᖅᑎᐅᓚᐅᖅᓯᒪᔪᖅ ᑎᑎᖅᑲᑦ ᐊᐅᓪᓚᖅᑎᑕᐅᑲᑕᒃᑎᓪᓗᒋᑦ. 
 

3. ᐱᔪᒪᓐᓂᕈᓂ, ᒥᔅᑕ ᐅᑲᓕᖅ ᓄᖅᑲᖅᑎᑦᓯᔪᓐᓇᓚᐅᖅᑐᖅ ᓇᓕᐊᖕᓂᑐᐃᓐᓇᖅ ᑐᖏᓕᖓᓂᒃ ᒥᓂᔅᑕᐃᑦ 
ᑕᐃᑦᓱᒪᓂ ᓂᕈᐊᒐᒃᓴᐅᑎᓪᓗᒋᑦ. 

 

4. ᒥᔅᑕ ᐅᑲᓕᖅ ᐱᔪᒪᓂᕐᒥᓂᒃ ᓇᓗᓇᐃᖅᓯᓚᐅᖅᑐᖅ ᖃᐅᔨᒃᑲᐃᓪᓗᓂ ᐱᖓᔪᖓᓐᓂ ᓯᕗᓕᖅᑎᒋᔭᐅᔪᒪᓪᓗᓂ 
ᓂᕈᐊᖅᑕᐅᒃᑲᓐᓂᑐᐊᕈᓂ ᒪᓕᒐᓕᐅᖅᑎᐅᓂᕐᒧᑦ. 

 

5. ᑕᐃᒪᓐᖓᑦ ᒥᔅᑕ ᐅᑲᓕᖅ ᓂᕈᐊᖅᑕᐅᓚᐅᖅᑎᓪᓗᒍ ᓯᕗᓕᖅᑎᐅᓂᕐᒧᑦ ᓯᕗᓪᓕᕐᒥ ᒪᓕᒐᓕᐅᖅᑎᓄᑦ ᐊᒻᒪ 
ᑐᒡᓕᐊᓂ ᓂᕈᐊᖅᑕᐅᓯᒪᔪᓄᑦ ᒪᓕᒐᓕᐅᖅᑎᓄᑦ ᓄᓇᕗᒥ, ᐃᓱᒪᒋᔭᐅᖃᑦᑕᓚᐅᕐᒪᑦ 
ᓂᕈᐊᖅᑕᐅᒃᑲᓐᓂᕐᓂᐊᕆᐊᖓᓂᒃ ᓯᕗᓕᖅᑎᐅᓂᕐᒧᑦ ᐱᖓᔪᖓᓐᓂ ᓂᕈᐊᖅᑕᐅᓯᒪᔪᓄᑦ ᒪᓕᒐᓕᐅᖅᑎᓄᑦ.  

 

6. ᐊᓯᖏᑦ ᓂᕈᐊᒐᒃᓴᐅᔪᑦ ᓄᓇᕗᒥ ᒪᓕᒐᓕᐅᖅᑎᒃᓴᓄᑦ ᓂᕈᐊᑯᒡᔪᐊᖅᑎᓪᓗᒋᑦ ᓴᓐᖏᓂᖃᓚᐅᖅᑐᑦ 
ᓂᕈᐊᕐᓇᐅᑎᓪᓗᒍ ᓄᖅᑲᖅᑎᑦᓯᔭᕆᐊᒃᓴᖅ ᐃᖅᑲᓇᐃᔭᖅᑎᐅᔪᒥᒃ ᑐᖏᓕᕆᔭᐅᔪᒥᒃ ᒥᓂᔅᑕᒧᑦ. 

 

7. ᐊᑕᐅᓯᖅ ᒪᓕᒐᓕᐅᖅᑎᐅᔪᒥᒃ - ᑭᓇᐅᒐᓗᐊᖅᐸᑦ ᓯᕗᓕᖅᑎᒥᒃ ᓂᕈᐊᖃᑦᑕᕐᒪᑕ - ᓴᓐᖏᓂᕐᒥᒃ 
ᑎᒍᒥᐊᖅᓯᒐᔭᕐᓗᓂ ᓄᖅᑲᖅᑎᑦᓯᓂᕐᒥᒃ ᐅᕝᕙᓗ ᐊᓯᐊᒍᑦ ᐊᒃᑐᐃᓂᕐᒥᒃ ᑐᖏᓕᕆᔭᐅᔪᒥᒃ ᒥᓂᔅᑕᒧᑦ 
ᑭᖑᕐᖓᒍᑦ ᓂᕈᐊᕕᒡᔪᐊᓚᐅᖅᑎᓪᓗᒋᑦ.  ᑕᐃᒪᐃᒻᒪᑦ, ᑕᒪᓐᓇ ᒪᓕᒐᓕᐅᖅᑎᑐᐃᓐᓇᕐᓄᑦ, ᐅᕝᕙᓗ 
ᒥᓂᔅᑕᐅᖃᑕᐅᔪᒧᑦ - ᐊᓯᖏᑦ ᓯᕗᓕᖅᑎᐅᔪᑦ - ᐱᓕᕆᖃᑎᖃᕈᓐᓇᖏᒻᒪᑕ ᑭᒡᒐᖅᑐᐃᓗᑎᒃ 
ᓂᕈᐊᖅᑎᒋᓯᒪᔭᒥᖕᓂᒃ. 

 

8. ᐱᔾᔪᑎᒋᓪᓗᒍ ᒥᔅᑕ ᐅᖃᓕᖅ ᐊᑎᓕᐅᕆᐊᖃᓚᐅᕐᒪᑦ ᓂᕈᐊᖅᑕᓇᓱᐊᖅᑎᓪᓗᒍ ᑮᓇᐅᔭᓕᕆᔾᔪᑎᓂᒃ, 
ᖃᐅᔨᒪᒐᔭᓚᐅᖅᑐᖅ ᐊᑎᖏᓐᓂᒃ ᑭᓇᒃᑰᖕᒪᖔᑕ ᑮᓇᐅᔭᑎᒍᑦ ᐃᑲᔪᖅᓯᔾᔪᑎᖃᓚᐅᖅᑐᓂᒃ 
ᓂᕈᐊᖅᑕᐅᓇᓱᐊᒃᑲᓐᓂᖅᑎᓪᓗᒍ, ᐊᒻᒪ ᖃᐅᔨᒪᒐᔭᓚᐅᖅᑐᖅ ᖃᑦᓯᑖᓚᓂᒃ ᑐᓂᔭᐅᖕᒪᖔᑦ. 

 

9. ᐃᓘᓐᓇᖏᑦ ᑐᖏᓕᖏᑦ ᒥᓂᔅᑕᐃᑦ ᖃᐅᔨᒪᒐᔭᓚᐅᖅᑐᑦ ᖁᓛᓂ ᑎᑎᕋᖅᑕᓐᓂᒃ. 
 
ᒪᓕᒡᓗᒍ ᑕᒪᓐᓇ, ᖃᐅᔨᕗᖓ ᐊᐅᓪᓚᖅᑎᑦᑎᖃᑦᑕᕐᓂᖅ ᑎᑎᖅᑲᓂᒃ ᑐᖏᓕᖏᓐᓄᑦ ᒥᓂᔅᑕᐃᑦ ᓂᕈᐊᒐᒃᓴᐅᑎᓪᓗᒍ 
ᐃᑲᔪᖅᑎᖏᓐᓂ ᓂᕈᐊᒃᑲᓐᓂᕈᒃ ᐸᐅᓪ ᐅᑲᓕᖅ ᑮᓇᐅᔭᓂᒃ ᕿᓂᓚᐅᖅᑐᑦ ᓂᕈᐊᖅᑕᐅᓇᓱᐊᕐᓂᖓᓄᑦ 
ᐅᖓᑖᓄᐊᖅᓯᒪᕗᑦ “ᒐᕙᒪᓕᕆᓂᕐᒧᑦ ᐱᔪᒪᓂᐅᑉ” ᐊᒻᒪ ᐃᒪᐃᑦᑐᓐᖑᕐᖢᓂ “ᐃᒻᒥᒧᑦ ᐱᔪᒪᓂᕐᒧᑦ”.  ᑕᐃᒪᐃᑎᓪᓗᒍ, 
ᒫᓐᓇ ᖃᐅᔨᓴᕆᐊᖃᓕᖅᐳᖓ ᐊᐅᓪᓚᖅᑎᑦᑎᖃᑦᑕᕐᓂᖅ ᑎᑎᖅᑲᓂᒃ ᓯᖁᒥᑦᑎᓂᐅᖕᒪᖔᑦ ᓱᓕᑦᑎᐊᕆᐊᖃᕐᓂᕐᒧᑦ 
ᐱᖁᔭᕐᔪᐊᓂᒃ. 
 
ᑕᐃᒪᐃᓕᓚᐅᖅᑎᓪᓗᖓ, ᐅᖃᕋᓱᖏᑦᑐᖓ ᓇᓗᓇᐃᖅᓯᔾᔪᑎᑕᖃᕐᓂᖓᓂᒃ ᒥᔅᑕ ᐅᑲᓕᖅ ᐊᑐᕐᓂᕐᒪᖔᑦ ᐅᕝᕙᓗ 
ᐊᑐᕋᔭᕐᓂᕐᒪᖔᑦ ᓴᓐᖏᓂᕐᒥᒃ ᑎᒍᒥᐊᖅᑕᖓᓂᒃ ᓯᕗᓕᖅᑎᐅᑎᓪᓗᒍ ᓄᖅᑲᖅᑎᑦᓯᓗᓂ ᐃᖅᑲᓇᐃᔭᖅᑎᒥᒃ ᐅᕝᕙᓗ 
ᐃᓂᖅᑎᕆᓗᓂ ᑐᖏᓕᖓᓂᒃ ᒥᓂᔅᑕᐅᑉ ᖃᖓᑐᐃᓐᓇᖅ ᐃᑲᔪᖅᓯᖏᑦᑐᒥᒃ ᓂᕈᐊᖅᑕᐅᒃᑲᓐᓂᕋᓱᐊᕈᑎᖓᓄᑦ. 
 
ᓱᓕᑦᑎᐊᕆᐊᖃᕐᓂᕐᒧᑦ ᐱᖁᔭᕐᔪᐊᖅ: 
ᐅᖃᕇᓚᐅᕋᒪ ᒪᒃᐱᒐᖅ 1-ᖓᓂ ᐅᓂᒃᑳᑦ ᑖᒃᑯᐊ, ᒥᔅᑕ ᐅᑲᓕᖅ ᐸᓯᒃᓯᕐᒪᑦ ᒥᔅᑕ ᐅᑲᓕᖅ ᓯᖁᒥᑦᑎᓚᐅᕐᓂᖓᓄᑦ 
ᓇᓴᐅᑎᖏᓐᓂᒃ 4(a) ᐊᒻᒪ (b) ᐊᒻᒪᓗ ᓇᓴᐅᑎᖓᓂᒃ 10 ᓱᓕᑦᑎᐊᕆᐊᖃᕐᒧᑦ ᐱᖁᔭᕐᔪᐊᒥᒃ.  (ᐅᖃᐅᓯᖅᑕᖏᑦ 
ᐅᑯᐊ ᑎᑎᕋᖅᓯᒪᔪᑦ ᓇᓗᓇᐃᖅᑕᐅᓯᒪᕗᑦ ᒪᒃᐱᒐᖓᓂ 1-ᒥ ᐊᒻᒪ 2-ᖓᓂ ᐅᑯᓇᓂ ᐅᓂᒃᑳᓕᐊᓂ.) 
 
ᑎᑎᖅᑲᓂ ᑐᓂᔭᖏᓐᓂ ᑭᒡᒐᖅᑐᕐᓗᒍ ᒥᔅᑕ ᐅᑲᓕᖅ, ᒥᔅ ᐋᓐ ᑯᕌᕗᑦ ᑕᒻᒪᕋᓂ ᐃᒪᐃᑦᑐᓂᒃ ᓇᓗᓇᐃᖅᓯᓯᒪᕗᖅ: 
1. ᓂᕈᐊᖅᑐᓕᕆᓂᕐᒧᑦ ᐱᖁᔭᕐᔪᐊᖅ ᐊᖅᑯᑎᒋᔭᐅᓪᓗᓂ ᐊᒻᒪᓗ ᐃᓗᓕᖏᑦ ᐊᑐᖅᑕᐅᔪᓐᓇᖅᖢᑎᒃ 

ᒪᓕᒐᓕᐅᖅᑏᑦ ᑮᓇᐅᔭᖅᑖᖅᑎᑕᐅᓂᐊᖅᐸᑕ, ᑮᓇᐅᔭᓂᒃ ᐊᑐᕐᓂᐊᖅᐸᑕ ᐊᒻᒪᓗ ᐅᓂᒃᑲᐅᓯᖃᕆᐊᖃᖅᐳ 

ᑕᒪᒃᑮᒃ ᑐᓐᓂᕐᕈᓯᐊᖅᑖᖅᑎᑕᐅᓂᕕᓂᕐᒥᓂᒃ ᐊᒻᒪᓗ ᑮᓇᐅᔭᑦ ᖃᓄᖅ ᐊᑐᖅᑕᐅᓚᐅᕐᒪᖔᖏᑦ.  ᒪᓕᒐᓕᐅᖅᑎ 
ᐅᓂᒃᑲᐅᓯᖃᖃᑦᑕᓐᖏᓚᖅ ᓂᕈᐊᕐᓂᓕᕆᓂᕐᒧᑦ ᐊᑐᖅᑐᒃᓴᓂᒃ ᑮᓇᐅᔭᓂᒃ ᑐᓐᓂᕐᕈᓯᐊᖅᑖᖅᑎᑕᐅᓂᕐᒧᑦ 
ᑐᕌᖓᔪᓂᒃ ᑕᑕᑎᕆᐊᓕᖕᓂᒃ ᓈᓴᐅᑎᓕᒃ 13(3)-ᒦᑦᑐᓂᒃ ᓱᓕᑦᑎᐊᕐᓂᕐᒧᑦ ᐱᖁᔭᕐᔪᐊᖅ, ᖃᔅᓯᐅᒐᓗᐊᖅᐸᑕ 
ᐱᔭᕕᓂᖏᑦ.  

 

2. ᖃᓄᐃᑦᑐᑐᐃᓐᓇᐃᑦ ᑮᓇᐅᔭᑦ ᐱᔭᐅᔪᑦ ᒪᓕᒐᓕᐅᖅᑎᒧᑦ ᓂᕈᐊᖅᑕᐅᓇᓱᒃᑎᓪᓗᒋᑦ ᓇᓗᓇᐃᖅᓯᓗᑎᒃ ᑭᓇᒥᑦ 
ᑮᓇᐅᔭᖅᑖᖅᑎᑕᐅᓚᐅᕐᒪᖔᖓ ᐊᒻᒪᓗ ᖃᔅᓯᓂᒃ ᖃᐃᑦᑎᔭᐅᓚᐅᕐᒪᖔᖅ ᓂᕈᐊᒐᒃᓴᑦ 
ᓂᕈᐊᖅᑕᐅᓇᓱᒍᑎᕕᓂᖏᑦᑕ ᑮᓇᐅᔭᑦ ᐅᓂᒃᑳᖏᑦᑎᒍᑦ. 

 
ᓱᓕᑦᑎᐊᕐᓂᕐᒧᑦ ᐱᖁᔭᕐᔪᐊᖅ ᓴᖅᑭᔮᕈᑎᖃᖅᐳᖅ ᒪᓕᒐᖅᑎᒍᑦ ᓇᓗᓇᐃᖅᓯᔪᓐᓇᕐᓂᐊᕐᒪᑕ ᐊᑐᓂ ᒪᓕᒐᓕᐅᖅᑏᑦ 
ᓂᕈᐊᖅᑕᐅᓯᒪᔪᑦ ᐊᖏᖅᓯᒪᑦᑎᐊᕐᓂᖏᓐᓂᒃ, ᐱᔨᑦᑎᕐᓗᑎᒡᓗ ᓄᓇᕗᒻᒥᐅᑦ ᐱᖅᑯᓯᑐᖃᖏᑦ 
ᐃᓱᒪᑦᑎᐊᕆᐊᖃᕐᓂᕐᒨᖓᔪᑦ ᒪᓕᒡᓗᒋᑦ, ᐊᒻᒪᓗ ᓄᓇᕗᒻᒥᐅᑦ ᐅᒃᐱᕆᔭᖏᑦ ᐃᓱᒪᖅᓱᕐᓂᕐᒥᒡᓗ ᑐᓐᖓᕕᖃᕐᓂᖏᑦ. 
 

ᓱᓕᑦᑎᐊᕐᓂᕐᒧᑦ ᐱᖁᔭᕐᔪᐊᖅ ᑐᓐᖓᕕᖏᑦ ᐃᒪᓐᓇ ᐃᓚᖓᒍᑦ ᐅᖃᖅᓯᒪᕗᑦ: 
 
1. ᓱᓕᑦᑎᐊᕐᓂᖅ ᓯᕗᓪᓕᖅᐸᐅᔾᔭᐅᓗᓂ ᐊᒻᒪᓗ ᖁᑦᑎᖕᓂᖅᐹᖑᑎᑕᐅᓗᓂ ᓂᕈᐊᖅᑕᐅᓯᒪᔫᑉ ᐃᓕᓯᒪᓂᖓᓂ; 
 

2. ᓂᕈᐊᖅᑕᐅᓯᒪᔪᑦ ᐃᖅᑲᓇᐃᔮᒥᓂᒃ ᐃᖅᑲᓇᐃᔮᖃᕐᓗᑎᒃ ᐊᒻᒪᓗ ᐃᒻᒥᒧᑦ ᑐᕌᖓᔪᑦ ᐋᖅᑭᒃᓱᖅᓯᒪᓗᓂᒋᑦ 
ᑕᖅᑲᒃᑯᓄᖓ ᓇᓗᖅᑯᑎᒋᔭᐅᓕᕐᓂᐊᓐᖏᒻᒪᑕ ᓇᐅᒃᑯᑐᐃᓐᓇᖅ; ᐊᒻᒪᓗ 

 

3. ᓂᕈᐊᖅᑕᐅᒪᔪᑦ ᑕᖅᑲᒃᑯᓄᖓ ᑐᕌᖓᔪᑦ ᐱᓕᕆᐊᒃᓴᖅᑖᕆᓯᒪᔭᖏᑦ ᐊᒻᒪᓗ ᐃᒻᒥᒧᑦ ᑐᕌᖓᔪᑦ 
ᑲᒪᒋᔭᐅᔭᕆᐊᖃᖅᐳᑦ ᒪᑐᐃᖓᑦᑎᐊᕐᓗᑎᒃ, ᑐᕌᒐᖃᕐᓗᑎᒃ ᐊᒻᒪᓗ ᐃᓚᐃᓐᓈᕆᔭᖃᓐᖏᓪᓗᑎᒃ. 

 
ᐊᓯᐊᒍᖔᖅ ᐅᖃᐅᑎᒋᒋᐊᕐᓗᒍ, ᓱᓕᑦᑎᐊᕐᓂᕐᒧᑦ ᐱᖁᔭᕐᔪᐊᖅ ᐊᖅᑯᑕᐅᓗᓂ ᑕᖅᑲᒃᑯᓄᖓ 
ᓇᓗᖅᑯᑎᒋᔭᐅᓕᕐᓂᐊᓐᖏᒻᒪᑕ ᐊᒻᒪᓗ ᓱᓕᑦᑎᐊᕐᓂᖏᑦ ᒐᕙᒪᒃᑯᑦ ᓂᕈᐊᖅᑕᐅᓯᒪᔪᓪᓗ 
ᓇᓗᖅᑯᑎᒋᔭᐅᓕᕐᓂᐊᓐᖏᒻᒪᑦ. 
 
ᐊᒡᒍᖅᑐᖅᓯᒪᓂᖓ 8-ᒥ ᓱᓕᓂᕋᐃᓂᕐᒧᑦ ᓇᓗᓇᐃᖅᓯᔾᔪᑎᖏᓐᓂ, ᓈᑎᐊ ᓯᑰᓐ ᐃᒪᓐᓇ ᐅᖃᓚᐅᖅᑐᖅ: 
 

“ᓂᕈᐊᖅᑕᐅᓇᓱᖕᓂᕐᒧᑦ ᐊᑐᖅᑐᒃᓴᓂᒃ ᑮᓇᐅᔭᓂᒃ ᑐᒃᓯᕋᕐᖓᕆᐊᓚᐅᖅᓯᒪᔪᖅ ᑎᑎᖅᑲᑎᒍᑦ ᐊᒻᒪᓗ 
ᖃᕆᓴᐅᔭᒃᑯᑦ, ᐃᓚᖏᑦ ᐅᖄᓚᕕᒋᔭᐅᓪᓗᑎᒃ.  ᓂᕈᐊᖅᑕᐅᓇᓱᖕᓂᕐᒧᑦ ᐃᑲᔪᖅᑕᐅᔪᒪᔾᔪᑏᑦ 100-
ᖏᓐᓃᓪᓗᐊᓚᐅᖅᑐᑦ, ᐃᓚᓕᐅᖢᒋᑦ ᐊᐅᓪᓚᖅᑎᑕᐅᔪᕕᓃᑦ ᑎᑎᖅᑲᑎᒍᑦ, ᖃᕆᓴᐅᔭᕐᖁᒃ ᐊᒻᒪᓗ 
ᑐᒃᓯᕌᖃᕐᓂᖅ ᑭᓱᓂᒃ ᐃᑲᔫᑕᐅᒃᑲᓐᓂᕈᓐᓇᖅᑐᓂᒃ ᑮᓇᐅᔭᓂᒡᓘᓐᓃᑦ.” 

 
ᑕᐃᒪᐃᓐᓂᖓᓄᑦ, ᑎᑎᖅᑲᑦ ᒥᓂᔅᑕᐃᑦ ᑐᖏᓕᖏᓐᓄᑦ ᐊᐅᓪᓚᖅᑎᑕᑦ 10 ᐳᓴᓐᑎᖏᓐᓃᓪᓗᐊᓚᐅᖅᑐᑦ 
ᑲᑎᓕᒫᕐᓗᒋᑦ ᑐᒃᓯᕋᐅᑏᑦ ᐊᐅᓪᓚᖅᑎᑕᐅᓚᐅᖅᑐᑦ.  (ᒥᔅᑐ ᑐᑐ ᐅᖃᐅᓯᖅᑕᕐᒥᒃ “ᒥᓂᔅᑕᐃᑦ ᑐᖏᓕᖏᓐᓂᒃ” 
ᐊᑐᓚᐅᖅᑐᖅ, ᐊᑐᓐᖏᖔᖅᖢᓂ “ᑎᒥᓐᖑᖅᑎᑕᐅᓯᒪᔪᓄᑦ ᑐᖏᓖᑦ”, ᓱᓕᓂᕋᐃᔾᔪᑎᒥᒍᑦ.  
ᒪᓕᒐᓕᐅᖅᑎᐅᓚᐅᖅᓯᒪᒐᒥ ᓄᓇᕗᒻᒥ ᑐᒡᓕᐊᓂ ᒪᓕᒐᓕᐅᖅᑎᓂ, ᐅᔾᔨᕈᓱᑦᑎᐊᓚᐅᖅᑐᖅ ᖃᓄᖅ ᑖᒃᑯᐊ 
ᐅᖃᐅᓯᖅᑕᑦ ᑐᑭᖃᕐᒪᖔᖏᑦ.  ᑕᐃᒪᐃᓐᓂᖓᓄᑦ, ᐃᓱᒪᒋᖃᓯᐅᑎᓚᐅᓐᖏᑕᒃᑲ ᐊᓯᖏᑦ ᑎᒥᓐᖑᖅᑎᑕᐅᓯᒪᔪᓄᑦ 
ᑐᖏᓖᑦ, ᓲᕐᓗ ᑐᖏᓕᕆᔭᐅᔪᑦ ᓄᓇᕗᒻᒥ ᒐᕙᒪᒃᑯᑦ ᑎᒥᓐᖑᖅᑎᓯᒪᔭᖏᑦᑕ ᑎᒥᖁᑎᖏᑦ.) 
 

ᐅᔾᔨᕈᓱᑦᑎᐊᕐᒥᔪᑦ ᑲᒥᓴᓇ ᔅᑐᕌᑕᓐ ᐃᓱᒪᓕᐅᕈᑎᒋᓚᐅᖅᑕᖏᓐᓂᒃ ᕘᓪᐸᐃ ᐱᔾᔪᑎᒋᔭᐅᑎᓪᓗᒍ (ᖁᓛᓂ 
ᑕᐃᔭᐅᓯᒪᔪᖅ) ᐊᒻᒪᓗ ᕿᒥᕐᕈᓇᒃᑕᐅᑎᓪᓗᒋᑦ ᑐᒃᓯᕋᕈᑏᑦ ᑎᑎᖅᑲᑦ ᖃᔅᓯᐅᓂᖏᑦ ᐊᐅᓪᓚᖅᑎᑕᐅᔪᕕᓃᑦ 
ᕿᔪᓕᕆᓂᕐᒧᑦ ᑲᑐᔾᔨᖃᑎᒌᖏᓐᓄᑦ ᐊᒻᒪᓗ ᐃᓄᖕᓄᑦ, ᑖᒃᑯᐊᓗ ᐊᑐᖅᖢᒋᑦ ᐊᔾᔨᒌᓕᖅᑎᓚᐅᖅᖢᑎᒃ ᑲᑎᓕᒫᖅᖢᒋᑦ 
ᑐᒃᓯᕋᐅᑏᑦ ᑎᑎᖅᑲᑦ ᐊᐅᓪᓚᖅᑎᑕᐅᓚᐅᖅᑐᑦ.  ᕿᔪᓕᕆᓂᕐᒧᑦ ᑲᑐᔾᔨᖃᑎᒌᑦ 23 ᐳᓴᓐᑎᖏᓐᓃᑐᐃᓐᓇᓚᐅᕐᓂᖏᑦ 
ᐱᔾᔪᑎᒋᓪᓗᒋᑦ, ᑲᒥᓴᓇ ᔅᑐᕌᑕᓐ ᐃᓱᒪᓕᐅᓕᓚᐅᖅᓯᒪᔪᖅ ᕿᔪᓕᕆᓂᕐᒧᑦ ᑲᑐᔾᔨᖃᑎᒌᑦ 
ᓵᓐᖓᔭᐅᓐᖏᓐᓂᕋᖅᖢᓂᒋᑦ.  ᑲᒥᓴᓇ ᔅᑐᕌᑕᓐ ᑭᖑᓂᐊᒍᑦ ᐃᒪᐃᓕᓕᓚᐅᖅᓯᒪᔪᖅ: 



 13 

 “…ᑕᐃᒪᐃᑦᑐᒪᓐᖏᒃᑲᓗᐊᖅᖢᖓ ᐃᓱᒪᓕᐅᖅᐳᖓ ᑮᓇᐅᔭᓂᒃ ᑐᒃᓯᕋᐅᑏᑦ ᒥᓂᔅᑐ ᕘᓪᐸᐃ 
ᓂᕈᐊᖅᑕᐅᓯᒪᕕᖓᓂ ᕿᔪᓕᕆᓂᕐᒧᑦ ᑲᑐᔾᔨᖃᑎᒌᓅᖓᔪᑦ ᐃᓄᖕᓄᓪᓗ, ᑕᒪᑐᒪᓂ, ᓯᖁᒥᑦᑎᓐᖏᓚᑦ … 
[ᓂᐅ ᐳᕋᓐᓱᕕᐅᑉ ᒪᓕᒐᖠᐅᖅᑏᑦ ᐃᒻᒥᒧᑦ ᐊᒡᕕᐊᕈᑎᖃᕐᓂᕐᒧᑦ] ᐱᖁᔭᕐᔪᐊᕐᒥᒃ.  ᓱᓕᓂᕋᐅᑏᑦ ᓵᓐᓃᑦᑐᑦ, 
ᐅᕙᖓ ᐃᓱᒪᖓᒍᑦ, ᐱᔾᔪᑎᒃᓴᖃᓐᖏᓗᐊᕐᓂᕐᒧᑦ ᐃᓱᒪᓕᐅᕆᐊᖃᖅᑐᖓ ᐅᓄᖅᑐᑦ ᕿᔪᓕᕆᓂᕐᒧᑦ 
ᑲᑐᔾᔨᖃᑎᒌᑦ ᐃᓄᐃᓪᓗ ᓵᑕᐅᓯᒪᓚᐅᓐᖏᓐᓂᖏᓐᓂᒃ ᑐᒃᓯᕋᐅᓯᐅᖅᑏᑦ ᓂᕈᐊᕐᕕᖓᑕ ᑲᑐᔾᔨᖃᑎᒌᖏᑦᑕ 
ᐊᐅᓪᓚᖅᑎᑕᖏᓐᓄᑦ.” 

 
ᑕᐃᒪᐃᒻᒪᑦ, ᒥᔅᑐ ᐅᑲᓕᖅ ᐱᔾᔪᑎᒋᓪᓗᒍ, ᓄᓇᕗᑦ ᐃᓗᐊᓃᑦᑐᓂᒃ ᐊᑎᖃᓐᖏᑦᑐᓂᒃ ᐅᖃᐅᓯᖃᑐᐃᓐᓇᓐᖏᑦᑐᒍᑦ.  
ᐅᖃᐅᓯᖃᖅᑐᒍᑦ ᒐᕙᒪᐃᑦ ᐃᓗᐊᓂ ᐃᖅᑲᓇᐃᔭᖅᑎᓂᒃ ᐊᖓᔪᖅᑲᐅᑕᐅᐅᓂᖅᐹᖑᔪᓂᒃ. 
 
ᒥᔅ ᓯᑰᓐ ᓱᓕᓂᕋᐃᕈᑎᑦ ᓇᓗᓇᐃᖅᓯᔾᔪᑎᖏᓐᓂ ᐃᒪᐃᓕᓚᐅᖅᑐᖅ: 
 

“ᖃᐅᔨᒪᓚᐅᖅᑐᖓ ᒥᓂᔅᑕᐃᑦ ᑐᖏᓕᖏᑦ ᓄᓇᕗᒻᒥᐅᓂᑦ ᑮᓇᐅᔾᔭᒃᓴᕐᓂᖅᓴᐅᓂᖏᓐᓂᒃ.” 
 

“ᖃᐅᔨᒪᓐᖏᑦᑎᐊᖅᑐᖓ ᒪᓕᒐᖅᑕᖃᕋᓗᐊᕐᒪᖔᖓ ᒪᓕᒋᐊᖃᖅᑐᖃᕋᓗᐊᕐᒪᖔᓪᓗ 
ᐃᖅᑲᓇᐃᔭᖅᑎᒃᓴᖅᓯᐅᕐᓗᓂ ᒥᓂᔅᑕᐃᑦ ᑐᖏᓕᒃᓴᖏᓐᓂᒃ ᐅᕝᕙᓘᓐᓃᑦ ᖃᔅᓯᓂᒃ 
ᑮᓇᐅᔾᔭᒃᓴᖃᑦᑕᕐᒪᖔᖏᓐᓂᒃ.” 
 
“ᐹᓪ ᐅᑲᓕᖅ ᓂᕈᐊᖅᑕᐅᓇᓱᖕᓂᕐᒧᑦ ᑮᓇᐅᔭᓂᒃ ᐱᕈᖅᓴᐃᓂᕐᒥᒃ ᐅᖃᐅᓯᖃᖅᑎᓪᓗᑕ 
ᐃᓚᐅᖃᑦᑕᓚᐅᖅᑐᖅ ᐊᒻᒪᓗ ᐊᑎᕐᓂᒃ ᐃᓚᖏᓐᓂᒃ ᑕᐃᓯᓚᐅᖅᖢᓂ ᐃᑲᔪᑐᐃᓐᓇᕆᐊᓕᖕᓂᒃ… ᐅᕙᓐᓄᑦ 
ᑕᐃᓯᓚᐅᓐᖏᑦᑐᖅ ᒥᓂᔅᑕᐃᑦ ᑐᖏᓕᖏᑦᑕ ᐊᑎᖏᓐᓂᒃ.” 
 
“ᐹᓪ ᐅᑲᓕᖅ ᐅᕙᓐᓂᒃ ᑐᓴᖅᑎᑦᑎᓚᐅᓐᖏᑦᑐᖅ ᐃᓚᐅᖃᑦᑕᓚᐅᓐᖏᖢᓂᓗ ᑮᓇᐅᔭᓂᒃ ᑐᒃᓯᕋᖁᔨᓂᕐᒥᒃ 
ᒥᓂᔅᑕᐃᑦ ᑐᖏᓕᖏᓐᓂᒃ ᐱᔾᔪᑎᓕᖕᓂᒃ….” 

 
ᓇᑏᓐ ᓯᑰᓐ ᐅᖃᖅᑕᓕᒫᖏᑦ ᓱᓕᒃᐸᑕ, ᓱᖕᒪᓪᓕ ᒥᓂᔅᑕᐃᑦ ᑐᖏᓕᖏᓐᓅᖅᑐᑦ ᑎᑎᖅᑲᑦ 
ᐋᖅᑭᒃᓱᖅᑕᐅᓯᒪᓚᐅᖅᐸᑦ, ᓇᓕᐊᑐᐃᓐᓇᖅ ᒥᓂᔅᑕᐅ ᑐᖏᓕᖓ ᑕᖅᑲᐅᖓ ᓴᖅᑭᑦᑎᒃᐸᑦ ᑎᑎᖅᑲᓂᒃ, ᒥᔅ ᓯᑰᓐ 
ᖃᐅᔨᓇᔭᕐᒪᖔᖓ ᑭᓇ ᑕᖅᑲᐅᓐᖓᖅᓯᓚᐅᕐᒪᖔᖓ? 
 
ᑐᑭᓯᕗᖓ ᒥᓂᔅᑕᐃᑦ ᑐᖏᓕᖏᑦ ᓵᓐᖓᔭᐅᓪᓗᐊᓚᐅᕐᓂᖏᓐᓂᒃ ᑐᒃᓯᕋᖅᑐᓄᑦ ᑎᑎᖅᑲᓄᑦ ᐊᐅᓪᓚᖅᑎᕕᐅᓚᐅᕐᒪᑕ.  
ᑐᑭᓯᖕᒥᔪᖓ ᐹᓪ ᐅᑲᓕᖅ ᓂᕈᐊᒃᑲᓐᓂᕈᖕᒥ ᐃᖅᑲᓇᐃᔭᖅᑐᑦ ᖃᐅᔨᒪᓚᐅᕐᓂᖏᓐᓂᒃ ᑕᐃᒪᐃᑦᑐᓂᒃ 
ᐊᐅᓪᓚᖅᑎᑦᑎᒍᑎᒃ ᒥᓂᔅᑕᐃᑦ ᑐᖏᓕᖏᓐᓄᑦ ᓈᒻᒪᓐᖏᑦᑐᒥᒃ ᐊᑐᕐᓂᕐᒥᓂᕐ; ᖃᐅᔨᒪᓚᐅᓐᖏᒃᑯᑎᒃ ᑕᐃᒃᑯᐊ 
ᐃᖅᑲᓴᐃᔭᖅᑏᑦ ᐃᓱᒫᓘᑎᖃᕋᔭᓐᖏᑦᑐᑦ ᒥᓂᔅᑕᐃᑦ ᑐᖏᓕᖏᑦ ᑕᖅᑲᐅᓐᖓᖅᓯᑐᐃᓐᓇᕆᐊᖃᕐᓂᖏᓐᓂᒃ 
ᑎᑎᖅᑲᓂᒃ ᐱᓚᐅᖅᑕᒥᖕᓂᒃ. 
 
ᐸᓚᐃᓂᐅ ᐃᓱᒪᓕᐊᕆᓚᐅᖅᑕᖓᓂ, ᑲᒥᓴᓇ ᔅᑐᕌᑕᓐ ᐃᒪᓐᓇ ᐅᖃᓚᐅᖅᓯᒪᔪᖅ: 
 

“I d ᐃᓱᒪᖃᖅᐳᖓ ᐃᖏᕐᕋᔾᔪᑎᓕᕆᓂᕐᒧᑦ ᒥᓂᔅᑕᐅᑉ ᑐᒃᓯᕋᐅᓯᐊᕆᓚᐅᖅᑕᖏᑦ ᐃᓚᒋᔭᐅᖃᑕᐅᔪᓂᑦ 
…ᐊᖅᑯᓯᐅᖅᑏᑦ ᑲᑐᔾᔨᖃᑎᒌᖏᑦ, ᓇᓗᓇᐃᖅᑕᐅᓯᒪᓂᖏᓐᓂᒃ ᐱᒻᒪᕆᐅᓂᖏᓐᓂᒡᓗ ᐊᒻᒪᓗ ᐅᓄᖅᑐᓂᒃ 
ᐃᖅᑲᓇᐃᔮᖅᑖᖅᑎᑕᐅᖃᑦᑕᖅᖢᑎᒃ ᐃᖏᕐᕋᔾᔪᑎᓕᕆᔨᒃᑯᓐᓄᑦ, ᑕᐃᒪᐃᓕᐅᕐᓂᕐᓗ 
ᐊᑐᖅᑕᐅᒃᑲᓐᓂᖃᑦᑕᖁᓐᖏᖢᒍ.” 

 
ᕘᓪᐱᓕᕆᔪᑦ ᐃᓱᒪᓕᐅᕈᑕᐅᓚᐅᖅᑐᖅ ᑕᐃᓯᒌᖅᑲᐅᒐᒪ ᑲᒥᓴᓇ ᔅᑐᕌᑕᓐ ᐅᖃᓚᐅᖅᑕᖏᑦ ᕗᓪᐸᐃᒥᒃ 
ᐱᔾᔪᑎᖃᖅᑎᓪᓗᒍ: 

“…ᑕᒪᓐᓇ ᐃᓱᒫᓘᑎᒋᔭᕋ ᒥᓂᔅᑕᐅᑉ ᓂᕈᐊᖅᑕᐅᓯᒪᕕᖏᓐᓃᑦᑐᑦ ᑲᑐᔾᔨᖃᑎᒌᑦ ᓵᓐᖓᔭᐅᖕᒪᑕ … 
ᑐᕌᖅᑕᐅᓪᓗᐊᑕᖅᖢᑎᒃ ᐃᓄᐃᑦ ᑮᓇᐅᔭᓂᒃ ᑐᓂᓯᖁᔭᐅᔪᑦ … ᑕᐃᒃᑯᐊ ᐃᓄᐃᑦ ᑐᕌᖅᑕᑦ ᐅᓄᖅᑐᓂᒃ 
ᐃᖅᑲᓇᐃᔮᖅᑖᖅᑎᑕᐅᖃᑦᑕᖅᑎᓪᓗᒋᑦ ᒥᓂᔅᑕᐅᑉ ᐱᓕᕆᕝᕕᖓᓄᑦ.  ᑐᕌᖅᑎᑦᑎᓂᐊᕐᓗᓂ …  ᐃᓄᖕᓄᑦ 
ᑕᐃᔭᐅᓯᒪᓗᑎᒃ, ᐃᓱᒪᒃᑯᑦ, ᐱᕚᓪᓕᐅᑕᐅᒃᑲᓐᓂᕋᓱᒃᑐᖅ ᒥᓂᔅᑕᐅᑉ ᐃᒻᒥᒨᖓᔪᖁᑎᖏᓐᓄᑦ ᒥᓂᔅᑕ 
ᖃᕝᕙᕆᐊᖅᑎᑦᑎᔪᓐᓇᕐᒪᑦ ᐃᑲᔫᓯᐊᖅᑖᖅᑎᑦᑎᒃᑲᓐᓂᕈᓐᓇᕐᒪᓪᓗ ᑕᐃᒃᑯᓂᖓ ᑮᓇᐅᔭᓂᒃ ᑐᓂᓯᔪᕕᓂᕐᓂᒃ.” 

 
ᐸᓐᑰ ᐃᓱᒪᓕᐊᖓᓂ, ᑲᒥᓴᓇ ᕼᐃᐅᔅ ᐃᒪᓐᓇ ᐅᖃᓚᐅᖅᑐᖅ: 
 

“ᐅᖃᒃᑲᓐᓂᕈᒪᔪᖓ … ᒪᓕᒐᓕᐅᖅᑎ ᓂᕈᐊᖅᑕᐅᓇᓱᖕᓂᕐᒧᑦ ᑐᕌᖓᔪᓂᒃ ᑮᓇᐅᔭᖅᑖᖅᑎᑕᐅᓐᓂᕈᓂ … 
ᐃᓚᖏᓐᓂ ᐃᒪᐃᓕᐅᕆᐊᖃᓐᖏᓚᖅ, … ᖃᕝᕙᕆᐊᖅᑎᑦᑎᔪᓐᓇᖅᑐᖅ ᐃᑲᔫᓯᐊᖅᑖᖅᑎᑦᑎᔪᓐᓇᖅᖢᓂᓗ 
ᐃᓄᖕᓂᒃ ᑮᓇᐅᔭᓂᒃ ᑐᓂᓯᓚᐅᖅᑐᓂᒃ… ᒪᓕᒐᓕᐅᕐᕕᒃ ᐱᔭᕆᐊᑭᑦᑐᒥᒃ ᐃᓱᒪᑦᑎᐊᖅᓯᒪᔪᒥᒡᓗ 
ᖃᓄᖅᑑᕈᓯᐅᖅᓯᒪᔪᑦ … ᒪᓕᒐᓕᐅᖅᑎ ᑕᐃᒪᐃᑦᑐᒃᑰᖅᑐᖅ ᓴᓂᕐᕙᑲᐃᓐᓇᕐᓗᓂ ᐊᒻᒪᓗ ᒐᕙᒪᒃᑯᑦ 
ᐃᖏᕐᕋᓂᕆᔭᕆᐊᖃᖅᑕᖏᑦ ᑲᔪᓯᑎᓪᓗᒋᑦ ᑲᑦᑑᒥᓐᖏᓪᓗᓂ, ᐊᓯᐊ ᒪᓕᒐᓕᐅᖅᑎ ᓴᓐᖏᓂᕐᓂᒃ, 
ᐊᐅᓚᓂᕐᒥᒃ ᐱᔭᒃᓴᓂᒡᓘᓐᓃᑦ ᑎᒍᒥᐊᖅᑎᑕᐅᓚᐅᑲᒡᓗᓂ.” 

 
ᑕᐃᒪᐃᓐᓂᖓᓄᑦ, ᓇᓗᓇᓐᖏᑦᑐᖅ ᐹᓪ ᐅᑲᓕᖅ ᓯᕗᓕᖅᑎᒧᑦ ᓂᕈᐊᖅᑕᐅᒃᑲᓐᓂᕐᓂᖅᐸᑦ, ᓴᓐᖏᓂᕐᓂᒃ, 
ᐊᐅᓚᓂᕐᓂᒃ ᐊᒻᒪᓗ ᐱᔭᒃᓴᓂᒃ ᑐᓂᐅᖅᑲᐃᑎᑦᑎᔭᕆᐊᖃᕋᔭᖅᑐᒃᓴᐅᔪᖅ ᐊᓯᐊ.  ᑕᐃᒪᐃᒃᑲᓗᐊᖅᑎᓪᓗᒍ, 
ᒪᓕᒐᓕᐅᕐᕕᒃ ᑕᐃᒪᐃᑦᑐᒥᒃ ᑕᑯᔪᒪᓇᔭᖅᐹᑦ?  ᐊᒻᒪᓗ ᑭᓇ ᑕᒪᒃᑯᓂᖓ ᐱᓕᕆᑎᑕᐅᓇᔭᖅᐸ? 
 
ᓱᓕᓂᐊᕋᐃᓂᕐᒧᑦ ᑎᑎᕋᓚᐅᖅᑕᒥᒍᑦ, ᒥᔅ ᑯᕌᕗᑦ ᐊᐱᖅᑯᑎᖃᓚᐅᖅᑐᖅ ᓱᖕᒪᑦ ᑕᒪᒃᑯᐊ ᓄᖅᑲᖓᐅᑏᑦ 
ᐊᑐᖅᑕᐅᓚᐅᓐᖏᒻᒪᖔᖏᑦ ᐊᓯᖏᓐᓄᑦ ᓂᕈᐊᖅᑕᐅᖃᑕᐅᓇᓱᒃᑐᓄᑦ, ᐱᓗᐊᕐᓗᒍ ᑭᓇᑐᐃᓐᓇᖅ 
ᒪᓕᒐᓕᐅᖅᑎᐅᓂᕐᒧᑦ ᐃᓕᔭᐅᔪᑦ ᓯᕗᓕᖅᑎᓐᖑᑐᐃᓐᓇᕆᐊᖃᖅᑎᓪᓗᒍ (ᑕᐃᒪᐃᑦᑐᖅᑕᖃᓚᐅᖅᓯᒪᖕᒪᑦ ᓄᕕᐱᕆ 
2008-ᖑᑎᓪᓗᒍ).  ᐊᔾᔨᒋᓐᖏᓐᓂᖃᖅᐳᖅ ᒥᔅᑐ ᐅᑲᓕᖅ ᐊᒻᒪᓗ ᐊᓯᖏᑦ ᓂᕈᐊᖅᑕᐅᖃᑕᐅᓇᓱᓚᐅᖅᑐᑦ ᑭᖑᓪᓕᕐᒥ 
ᓂᕈᐊᕐᓂᖅᑕᖃᕐᓂᐊᖅᑎᓪᓗᒍ, ᐅᑲᓕᖅ ᓯᕗᓕᖅᑎᐅᓚᐅᖅᓯᒪᔪᖅ ᑕᐃᔅᓱᒪᓂ, ᐊᒻᒪᓗ ᑕᐃᒪᐃᓐᓂᖓᓄᑦ, ᒥᓂᔅᑕᐃᑦ 
ᑐᖏᓕᖏᓐᓄᑦ ᐊᖓᔪᖅᑳᕆᔭᐅᓚᐅᖅᓯᒪᔪᖅ ᑕᐃᔅᓱᒪᓂ ᑎᑎᖅᑲᑦ ᑖᒃᑯᓄᖓ ᐊᐅᓪᓚᖅᑎᑕᐅᓚᐅᖅᑎᓪᓗᒋᑦ. 
 
ᒥᔅ ᑯᕌᕗᑦ ᐅᖃᓚᐅᖅᑐᖅ ᒥᔅᑕ ᑐᑐ ᐊᑲᖅᓴᖏᔾᔪᑎᖓ ᕿᓚᓈᖅᓯᒪᓗᐊᕐᓂᕋᖅᑐᓂᐅᒃ ᑎᑎᕋᖅᑕᖏᓐᓂᓕ, ᐅᖃᕐᒪᑦ: 
 

 “ᐊᑲᖅᓴᖏᑦᑐᑉ ᐅᖃᐅᓯᕆᓚᐅᖅᑕᖓ ᒥᔅᑕ ᐅᑲᓕᖅ ᑐᓂᓯᓂᐊᕐᒪᑦ ᐅᕝᕙᓗ ᐃᓱᒪᒋᔭᐅᓗᓂ 
ᑐᓂᓯᐊᕐᓂᕋᖅᑕᐅᓗᓂ ᐅᕝᕙᓗ ᓄᖅᑲᖓᑎᑦᑎᓗᓂ ᐃᑲᔪᕈᑎᒃᓴᐅᔪᓐᓇᖅᑐᓄᑦ ᐃᓚᖏᓐᓄᑦ ᒥᓂᔅᑕᐃ 
ᑐᖏᓕᖏᓐᓄᑦ ᒪᓕᓪᓗᒋᑦ ᓂᕈᐊᖅᑕᐅᔪᒪᔪᓄᑦ ᕿᓄᔾᔪᑎᖏᓐᓄᑦ.” 
 
 “ᓴᖅᑭᓪᓚᕆᒃᐸᑦ ᐊᒻᒪ ᑕᐃᒫᒃ ᐊᑲᐅᓂᖅᓴᐅᓂᐊᖅᑑᔮᖅᐸᑦ ᑕᐃᒪᐃᑦᑐᒥᓂᐅᓱᒋᔭᐅᓗᓂ, ᑕᐃᒪᓕ 
ᓱᓕᑦᑎᐊᓂᕐᒧᑦ ᐊᑲᖅᓴᖏᓐᓂᐅᔪᑦ ᓱᓕᔾᔪᑎᖃᕋᔭᖅᐳᖅ. ᑕᒪᐅᖓ ᑎᑭᐅᑎᓚᐅᖅᑎᓐᓇᒍ, ᐊᒥᓲᒻᒪᑕ 
ᐊᔾᔨᒌᓐᖏᑦᑐᑦ ᐃᒪᐃᑦᑐᓐᓇᖅᑐᑦ (ᐊᒻᒪ ᑕᐃᒪᐃᓚᐅᖅᑐᑎᒃ) ᐱᔾᔪᑕᐅᓚᐅᖅᑐᑦ ᐊᒻᒪ ᐱᑕᖃᓪᓚᕆᓐᓇᓂ 
ᐃᑲᔪᖅᑕᐅᓂᐊᕐᓂᖓᓄᑦ ᐃᑲᔪᓚᐅᖅᑑᑉ. ᐊᓪᓛᑦ ᓴᖅᑭᔮᖅᑎᑦᑎᓂᕐᒧᑦ ᐱᔪᓐᓇᕐᓂᐅᔪᒥᒃ 
ᓴᖅᑭᖅᑐᖃᓚᐅᓐᖏᒻᒪᑦ. ᑕᐃᓐᓇ ᐊᑲᖅᓴᖏᑦᑑᑉ ᐅᖃᐅᓯᕆᓚᐅᖅᑕᖓ ᕿᓚᓈᓗᐊᓚᐅᖅᑐᖅ.” 

 
ᐃᓚᖓ ᑎᑎᕋᖅᓯᒪᔪᖅ 10 ᓱᓕᑦᑎᐊᕆᐊᖃᕐᓂᕐᒧᑦ ᐱᖁᔭᖅ ᐅᖃᖅᓯᒪᒻᒪᑦ “ᒪᓕᒐᓕᐅᖅᑎᐅᔪᖅ 
ᐊᑐᕆᐊᖃᓐᖏᑦᑐᖅ….ᐃᓂᒋᔭᒥᓂᒃ ᐃᓱᒦᓇᓱᐊᕐᓗᓂ … ᐃᓅᖃᑎᒥᓄᑦ ᑕᐃᒃᓱᒪ ᐃᓅᖃᑎᖓᑕ ᐃᒻᒥᓂᒃ 
ᐱᔪᒪᓂᕆᔭᖏᑦ ᖁᕝᕙᖅᑎᓐᓇᓱᓪᓗᒋᑦ….” 
 
ᐊᖏᖃᑎᒋᔮᒃᑲ ᑕᒪᒃᑮ ᒥᔅᑕ ᐅᑲᓕᖅ ᐊᒻᒪ ᒥᔅ ᑯᕌᕗᑦ ᑕᐃᓐᓇ ᒥᔅᑕ ᐅᑲᓕᖅ ᓯᖁᒥᑦᑎᓚᐅᓐᖏᒻᒪᑦ ᐃᓚᖓᓂᒃ 
ᑎᑎᕋᖅᓯᒪᔪᓂᒃ 10. 

ᐅᖃᕇᖅᓯᒪᒐᒪ, ᐃᖅᑯᓕᖅᑐᖃᓚᐅᓐᖏᑦᑐᖅ ᑭᓇᑐᐃᓐᓇᕐᒥ ᒥᔅᑕ ᐅᑲᓕᖅ ᐊᑐᓚᐅᕐᓂᖓᓂᒃ ᐅᕝᕙᓗ 
ᐊᑐᕋᔭᓚᐅᕐᓂᖓᓂᒃ ᐱᔪᓐᓇᕐᓂᕆᔭᒥᓂᒃ ᓯᕗᓕᖅᑎᐅᓪᓗᓂ ᓄᖅᑲᑎᑦᑎᓂᕐᒧᑦ ᐅᕝᕙᓗ ᐃᓂᖅᑎᕆᓂᕐᒧᑦ 
ᓇᓕᐊᓐᓂᑐᐃᓐᓇᖅ ᒥᓂᔅᑕᒧᑦ ᑐᖏᓕᐅᔪᒥᒃ ᖃᖓᑐᐃᓐᓇᖅ ᐃᑲᔪᓐᖏᑐᐊᖅᐸᑕ ᓂᕈᐊᖅᑕᐅᓇᓱᒍᑎᖓᓄᑦ. 
ᓂᕈᐊᖅᑕᐅᓯᒪᓕᖅᑎᓪᓗᒋᑦ, ᒥᔅᑕ ᐅᑲᓕᖅ ᐱᔪᓐᓇᕐᓂᖃᕈᓐᓃᕐᒪᑦ ᐃᖅᑲᓇᐃᔭᖅᑎᑖᕐᓂᕐᒧᑦ, ᐊᕕᑦᑎᓂᕐᒧᑦ ᐅᕝᕙᓗ 
ᖃᓄᐃᓕᓯᓂᐊᕐᓂᕐᒧᑦ ᑐᖏᓕᐅᔪᓂᒃ. 
 
ᑭᓯᐊᓂ ᐊᖏᖃᑎᖃᓐᖏᑦᑐᖓ ᒥᔅᑕ ᑐᑐ ᐊᑲᕐᓴᖏᓐᓂᕆᓚᐅᖅᑕᖓ ᕿᓚᓈᓗᐊᕐᓂᖓᓂᒃ. 
 
ᑎᑎᕋᖅᓯᒪᔪᖅ ᐃᓚᖓ 4(b) ᐱᖁᔭᕐᒥᒃ ᐃᒪᐃᑦᑕᕆᐊᖃᖅᑎᑎᒻᒪᑦ ᐊᑐᓂᑦ ᒪᓕᖓᓕᐅᖅᑏᑦ ᐃᒪᐃᑦᑕᕆᐊᖃᕐᒪᑕ 
“ᑲᒪᓗᑎᒃ ᐃᓕᖅᑯᓯᖃᕐᓗᑎᒃ ᐃᓄᓐᓄᑦ ᑕᑯᓐᓈᖅᑕᐅᔪᓐᓇᖅᑐᒥᒃ.” 
 
ᖃᐅᔨᒪᒐᓗᐊᖅᑐᖓ ᑕᒪᓐᓇ ᓯᖁᒥᑦᑎᓂᐅᓱᒋᔭᐅᔪᖅ ᓄᓇᕗᒻᒥ ᓂᕈᐊᒐᒃᓴᐅᔪᖃᖅᑎᓪᓗᒍ 
ᖃᓄᐃᓕᐅᕐᓂᐅᓚᐅᖅᑐᓂᒃ. ᑭᓯᐊᓂᓕ ᐱᔾᔪᑎᖏᑦ ᐱᔭᐅᓯᒪᓕᕇᖅᑎᓪᓗᒋᑦ, ᐅᖓᑕᐅᓕᓚᐅᕐᒪᑦ ᑮᓇᐅᔭᑎᒍᑦ 
ᐃᑲᔪᖅᑕᐅᔪᒻᒪᔾᔪᑕᐅᔪᓂᒃ ᑎᑎᖅᑲᐅᔪᓂᒃ ᐊᐅᓪᓚᖅᑎᑕᐅᓚᐅᖅᑐᓂ ᒥᓂᔅᑕᐃᑦ ᑐᖏᓕᖏᓐᓄᑦ, ᒥᔅᑕ ᐅᑲᓕᖅ 
ᐅᖓᑕᐅᓕᓚᐅᕐᒪᑦ “ᓂᕈᐊᖅᑕᐅᔪᒪᓂᕐᒧᑦ ᐱᔪᒪᓂᕐᒥᒃ” ᐅᕗᖓ ᐃᒻᒧᓄᑦ ᐱᔪᒪᓂᕐᒧᑦ.” 
 
ᐊᐅᓪᓚᖅᑎᑦᑐᓂᒋᑦ ᑕᒪᒃᑯᐊ ᑮᓇᐅᔭᑎᒍᑦ ᐃᑲᔪᖅᑕᐅᔪᒪᔾᔪᑕᐅᔪᑦ ᑎᑎᖅᑲᑦ ᒥᔅᑕ ᐅᑲᓕᖅ ᐱᔪᒪᑐᐃᓐᓇᖅᑕᒥᓂᒃ 
ᐱᔪᒪᓂᕐᒧᑦ. ᐃᒻᒥᓂᒃ ᐃᓕᓚᐅᕐᒪᑦ, ᑕᐃᒪᐃᑦᑐᒪᒍᓂ ᐊᒻᒪ ᓂᕈᐊᖅᑕᐅᑲᓐᓂᓚᐅᖅᐸᑦ ᓯᕗᓕᖅᑎᐅᓂᕐᒧᑦ, 
ᐊᖏᖅᑕᐅᓕ ᐱᕚᓪᓕᕐᓂᕐᒧᑦ ᐅᕝᕙᓗ ᐃᑲᔪᕈᑕᐅᔪᓄᑦ ᓇᓕᐊᓐᓄᑐᐃᓐᓇᖅ ᒥᓂᔅᑕᒧᑦ ᑐᖏᓕᐅᔪᒧᑦ ᐃᑲᔪᓚᐅᖅᑐᓂ 
ᓂᕈᐊᖅᑕᐅᓇᓱᐊᖅᑎᓪᓗᒍ. ᑕᐃᒪᓕ ᐃᒪᐃᑦᑐᓐᓇᖅᓯᓚᐅᖅᑐᖅ, ᑕᐃᒪᐃᑦᑐᒪᓐᓂᕈᓂ ᐊᒻᒪ ᓂᕈᐊᖅᑕᐅᑲᓐᓂᓚᐅᖅᐸᑦ 
ᓯᕗᓕᖅᑎᐅᓂᕐᒧᑦ, ᖃᓄᐃᓕᓯᔪᓐᓇᓚᐅᖅᑐᒥᓂ ᒥᓂᔅᑕᐅᑉ ᑐᖏᓕᖓᓂᒃ ᐃᑲᔪᕐᓂᖏᑦᑐᒧᑦ ᑮᓇᐅᔭᑎᒍᑦ 
ᐃᑲᔪᖅᑕᐅᔪᒪᓂᕐᒧᑦ. 
 
ᐃᓄᓐᓄᑦ ᓇᒻᒪᒋᔭᐅᒐᔭᕐᓂᖏᑦᑐᖅ ᐊᑕᐅᓯᖅ ᓂᕈᐊᒐᒃᓴᐅᔪᖅ ᓂᕈᐊᖅᑐᖃᖅᑎᓪᓗᒍ ᑐᒃᓯᕋᕐᓗᓂ ᑮᓇᐅᔭᓂᒃ 
ᐃᓄᓐᓂᒃ ᐊᐅᓚᑦᑐᓐᓇᖅᑕᒥᓂᒃ ᑕᐃᒃᑯᐊ ᐅᖃᐅᑎᓗᒋᑦ ᐃᖅᑲᓇᐃᔮᖃᕐᓂᐊᕋᓗᐊᕐᒪᖔᑕ ᐊᒻᒪ ᖃᓄᖅ 
ᑮᓇᐅᔾᔭᒃᓴᓂᐊᕐᒪᖔᑕ. ᒥᔅᑕ ᐅᑲᓕᖅ ᓂᕈᐊᒐᒃᓴᑑᓚᐅᖅᑐᖅ ᑭᖑᓪᓕᖅᐹᒥ ᓄᓇᕗᒻᒥ ᓂᕈᐊᖅᑐᖃᖅᑎᓪᓗᒍ 
ᑕᐃᒪᐃᑦᑐᒥᒃ ᐃᓂᖃᓚᐅᖅᑐᖅ. 
 
ᓂᕈᐊᖅᑐᖃᖅᑎᓪᓗᒍ ᖃᓄᐃᓕᐅᕐᓂᑦ ᒥᓂᔅᑕᐅᑉ ᑐᖏᓕᖏᑦ: 
ᒥᔅ ᑯᕌᕗᑦ ᐊᐱᕆᓯᒪᓚᐅᕐᒥᔪᖅ ᑐᓂᔭᖏᓐᓂᒃ ᖃᓄᐃᒻᒪᑦ ᒪᓕᒐᖅᑕᖃᖅᐸ ᑐᒃᓯᕋᕐᕕᑑᔪᓐᓇᕐᓂᖏᓐᓄᑦ ᒥᓂᔅᑕᐃᑦ 
ᑐᖏᓕᖏᑦ ᐊᔾᔨᒌᓐᖏᔾᔪᑎᒋᔭᖏᑦ ᐊᓯᖏᓐᓂᒃ ᓄᓇᕗᒻᒥ ᑎᒃᑯᐊᖅᑕᐅᕙᑦᑐᓂᒃ ᐃᖅᑲᓇᐃᔭᖅᑎᓄᑦ ᐅᕝᕙᓘᓐᓃᑦ 
ᐃᓄᑐᐃᓐᓇᐃᑦ.  ᐊᓯᖏᓐᓄᑦ ᑲᒥᓯᓇᐅᔪᓄᑦ ᐅᖃᐅᑕᐅᖃᑦᑕᖅᓯᒪᓂᖏᓐᓄᑦ ᓯᕗᓂᐊᒍᑦ ᐃᓱᒪᓕᐅᕈᑕᐅᓯᒪᔪᒥᒃ 
ᐅᖃᐅᑕᐅᓯᒪᔪᖅ ᑕᕝᕙᓂ ᐅᓂᒃᑳᒥ, ᓂᕈᐊᖅᑕᐅᓯᒪᔪᓕᒪᑦ ᖃᐅᔨᑦᑎᐊᕆᐊᖃᖅᑐᑦ ᐃᒻᒥᓄᑦ ᖃᑭᔾᔪᑎᒋᓇᓱᓪᓗᒍ 
ᐱᓕᓐᖏᒃᑲᓗᐊᕐᒪᖔᕐᒥᒃ ᐅᕝᕙᓗ ᐊᓯᒥᓄᑦ ᑕᐃᒃᑯᓄᖓ ᐃᑲᔪᓚᐅᖅᑐᓄᑦ. 
 
ᑎᑎᕋᖅᓯᒪᔪᖅ ᐃᓚᖓ 34 ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᓄᑦ ᐱᖁᔭᖅ R.S.N.W.T. 1988 c.P-16 
ᐋᖅᑭᒋᐊᖅᑕᐅᓯᒪᔪᖅ ᓄᓇᒻᒥ ᐱᖁᔭᐃᑦ ᒪᓕᑦᑐᒋᑦ, ᐃᓱᒪᐃᓐᓇᕿᑎᑦᑎᖏᒻᒪᑕ ᓂᕈᐊᖅᑕᐅᓇᓱᐊᖅᑐᖃᖅᑎᓪᓗᒍ 
ᖃᓄᐃᓕᐅᕈᓐᓇᕐᓂᕆᔭᖏᑦ ᓄᓇᕗᑦ ᒐᕙᒪᒃᑯᖏᓐᓄᑦ ᐃᖅᑲᓇᐃᔭᖅᑎᓕᒫᑦ. ᐃᓚᖓ ᑎᑎᕋᖅᓯᒪᔪᖅ 34(2) 
ᐃᓱᒪᐃᓐᓇᕿᑎᑦᑎᖏᒃᑲᓂᖅᐳᖅ “ᐊᔪᖅᑎᑕᐅᔪᑦ ᐃᖅᑲᓇᐃᔭᖅᑎᑦ.” ᒪᓕᑦᑐᒍ ᐃᓚᖓ ᑎᑎᕋᖅᓯᒪᔪᖅ 49 
ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑐᓄᑦ ᐱᖁᔭᖓᓐᓄᑦ ᒪᓕᒃᑕᐅᔭᕆᐊᖃᖅᑐᓂᒃ, ᒥᓂᔅᑕᐃᑦ ᑐᖏᓕᖏᑦ “ᐊᔪᖅᑎᑕᐅᔪᑦ 
ᐃᖅᑲᓇᐃᔭᖅᑏᑦ.” 
 
ᑎᑎᕋᖅᓯᒪᔪᖅ ᐃᓚᖓ 34(5) ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᓄᑦ ᐱᖁᔭᖅ ᐊᔪᓐᖏᑎᑦᑎᔪᖅ ᒥᓂᔅᑕᐃ 
ᑐᖏᓕᖏᓐᓂᒃ ᐅᐸᒍᑎᔪᓐᓇᕐᓗᑎᒃ ᓂᕈᐊᒐᒃᓴᐅᔪᑦ ᑲᑎᒪᑎᑦᑎᑎᓪᓗᒋᑦ ᐊᒻᒪ ᑮᓇᐅᔭᑎᒍᑦ ᐃᑲᔪᕈᓐᓇᖅᑐᑎᒃ 
ᓂᕈᐊᖅᑕᐅᓇᓱᐊᖅᑐᓄᑦ. 

ᑭᓯᐊᓂ ᒥᔅ ᑯᕌᕗᑦ ᐅᖃᐅᓯᕆᓚᐅᖅᑕᖏᑦ ᑐᓂᔭᖏᑦ ᐅᖃᖅᓯᒪᓐᖏᒻᒪᑕ ᖃᓄᒃᑲᓐᓂᖅ 
ᐃᓱᓕᕝᕕᖃᖅᑎᑕᐅᑲᓂᕐᓂᖏᓐᓂᒃ ᐃᓚᐅᔪᓐᓇᕐᓂᖏᑦ ᒥᓂᔅᑕᐃᑦ ᑐᖏᓕᖏᑦ, ᖄᖓᒍᒃᑲᓐᓂᖅ ᒫᓐᓇᐅᔪᖅ 
ᐋᖅᑭᒃᓯᒪᔪᓂ. 
 
ᐃᓱᒪᖅᓱᑎᓐᓂᐊᖅᐸᒃᑲ ᒪᓕᒐᓕᐅᖅᑏᑦ ᐋᖅᑭᒋᐊᒃᑲᓐᓂᕆᐊᖃᕐᒪᖔᑕ ᑖᒃᑯᐊ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ 
ᐱᖁᔭᖅ ᐅᕝᕙᓗ ᓂᕈᐊᖅᑐᓕᕆᓂᕐᒧᑦ ᐱᖁᔭᖅ. 
 
ᐊᓯᔾᔩᒋᐊᕈᒪᒃᐸᑕ, ᐊᓯᐊᒎᕐᕕᒃᓴᖅ ᐋᖅᑭᒋᐊᕈᑕᐅᓪᓚᕆᒃᓯᒪᔪᒧᑦ ᒪᓕᒐᕐᒧᑦ ᓯᕗᓕᖅᑎᒨᑐᐃᓐᓇᕆᐊᖃᖅᑐᖅ 
ᐱᓕᕆᖃᑎᖃᕐᓗᑎᒃ ᐊᖓᔪᖅᑲᐅᑕᐅᔪᓂᒃ  ᐃᖅᑲᓇᐃᔭᕐᓂᕐᒧᑦ ᒪᓕᒋᐊᖃᖅᑕᖏᓐᓂᒃ ᒥᓂᔅᑕᐃᑦ ᑐᖏᓕᖏᓐᓄᑦ 
(ᐊᒻᒪᓗᖃᐃ ᐊᓯᖏᓐᓄᑦ ᑎᒥᐅᔪᓄᑦ ᐊᖓᔪᖅᑳᖑᔪᑦ).  
 
ᓯᕗᓕᖅᑎᐅᔪᖅ ᕿᓄᔭᕆᐊᖃᓐᖏᑦᑐᖅ ᓂᕈᐊᖅᑕᐅᓇᓱᐊᕐᓂᕐᒧᑦ ᐃᑲᔪᕈᑎᒃᓴᐅᔪᓂᒃ ᑮᓇᐅᔭᓂᒃ ᒥᓂᔅᑕᐅᑉ 
ᑐᖏᓕᖓᓂᒃ. 
 
ᐱᔾᔪᑎᒋᓪᓗᒍ ᐊᑭᕋᕇᓐᖏᓐᓂᖏᓐᓄᑦ ᒐᕙᒪᐅᔪᑦ ᓄᓇᕗᒻᒥ, ᑕᐃᒪᓕᖃᐃ ᓇᓕᐊᒃ ᓂᕈᐊᖅᑕᐅᓇᓱᐊᖅᑐᑦ 
ᐊᐱᕆᔭᕆᐊᖃᓐᖏᑦᑐᑦ ᒥᓂᔅᑕᐃᑦ ᑐᖏᓕᖏᓐᓂᒃ ᑮᓇᐅᔭᑎᒍᑦ ᐃᑲᔪᖅᑕᐅᔪᒪᓂᕐᒧᑦ. ᑕᑯᓚᐅᕋᑦᑎᒍᑦ ᓅᕕᒻᐱᕆ 
2008, ᖃᐅᔨᒪᓪᓚᕆᑦᑐᖃᕈᓐᓇᖏᑦᑐᖅ ᓄᓇᕗᒻᒥ ᓂᕈᐊᖅᑕᐅᔪᖃᕋᓱᑦᑎᓪᓗᒍ ᑭᓇ ᓯᕗᓕᖅᑎᐅᓂᐊᓕᕐᒪᖓᖅ. 
 
 
 
 
ᐃᓱᓕᒍᑎᖓ: 
 
ᐱᔾᔪᑎᒋᓪᓗᒍ ᐱᔾᔪᑎᖓ ᖁᓛᓃᑦᑐᑦ, ᖃᐅᔨᓚᐅᖅᑐᖓ ᒥᔅᑕ ᐹᓪ ᐅᑲᓕᖅ, ᒪᓕᒐᓕᐅᖅᑎᐅᔪᖅ ᐃᖃᓗᐃᑦ 
ᐱᖓᓐᓇᖓᓄᑦ, ᓯᖁᒥᑦᑎᓚᐅᖅᑐᖅ ᓱᓕᑦᑎᐊᕆᐊᖃᕐᓂᕐᒧᑦ ᐱᖁᔭᕐᒥᒃ. 
 
ᐅᖃᕇᖅᓯᒪᒐᒪ ᑕᕝᕙᓂ ᐅᓂᒃᑳᒥ, ᒥᔅᑕ ᐅᑲᓕᖅ ᓯᖁᒥᑦᑎᓚᐅᓐᖏᑦᑐᖅ ᑎᑎᕋᖅᓯᒪᔪᓂᒃ ᐃᒪᖓᓂ 10 ᑕᕝᕙᓂ 
ᐱᖁᔭᕐᒥ. 
 
ᑭᓯᐊᓂ ᐊᔪᓐᖏᑎᑦᑎᓂᕐᒧᑦ ᓂᕈᐊᖅᑕᐅᓇᓱᓐᓂᖓᓄᑦ ᐃᑲᔪᖅᑎᒋᔭᖏᑦ ᑎᑎᖅᑲᓂᒃ ᐊᐅᓪᓚᖅᑎᑦᑎᓗᑎᒃ ᒥᓂᔅᑕᐃᑦ 
ᑐᖏᓕᖏᓐᓄᑦ ᓄᓇᕗᑦ ᒐᕙᒪᒃᑯᖏᓐᓂ: 
 

1. ᒥᔅᑕ ᐅᑲᓕᖅ ᐋᖅᑭᒃᓱᐃᓚᐅᓐᖏᑦᑐᖅ ᐃᒻᒥᓂᒃ ᐱᔪᒪᔭᒥᓂᒃ ᓱᓕᔪᕆᔭᐅᓂᐊᕐᓗᓂ ᐃᓄᓐᓄᑦ 
ᓱᓕᓂᕋᕐᓂᖓᓂᒃ ᐊᒻᒪ ᐃᓚᐃᓐᓈᔾᔮᓐᖏᓐᓂᖓᓂᒃ, ᑕᐃᒪᓕ ᓯᕗᒥᑦᑎᓚᐅᖅᑐᖅ ᐃᓚᖓᓂ ᑎᑎᕋᖅᓯᒪᔪᒥᒃ 
4(a) ᑕᕝᕙᓐᖓᑦ ᐱᖁᔭᕐᒥᑦ. 
 

2. ᒥᔅᑕ ᐅᑲᓕᖅ ᕿᐱᓗᓚᐅᓐᖏᒻᒪᑦ ᐃᒻᒥᓄᑦ ᐃᑲᔪᕈᑕᐅᓂᐊᖅᑐᒥᒃ ᓱᓕᔪᕆᔭᐅᓐᖏᔾᔪᑎᒋᔪᓐᓇᖅᑕᖓᓂᒃ 
ᓱᓕᑦᑎᐊᕋᓱᐊᕐᓂᖓᓄᑦ ᐊᒻᒪ ᐊᔾᔨᒌᑎᑦᑎᒋᐊᖃᕐᓂᖓᓄᑦ, ᑕᐃᒪᓕ ᓯᖁᒥᑦᑎᓚᐅᖅᐳᖅ ᐃᓚᖓᓂ 
ᑎᑎᕋᖅᓯᒪᔪᒥ 4(b) ᑕᕝᕙᓐᖓᑦ ᐱᖁᔭᕐᒥᑦ. 
 

3. ᒥᔅᑕ ᐅᑲᓕᖅ ᐃᓕᖅᑯᓯᖃᓚᐅᕐᒪᑦ ᐃᓄᓐᓄᑦ ᑕᑯᒃᓴᐅᑎᐊᕆᐊᖃᕐᓂᕐᒥᒃ, ᑕᐃᒪᓕ ᓯᖁᒥᑦᑎᓚᐅᖅᐳᖅ 
ᑎᑎᕋᖅᓯᒪᔪᑉ ᐃᓚᖓᓂ 4(b) ᑕᕝᕙᓂ ᐱᖁᔭᕐᒥ. 

ᐃᓂᖅᑎᕈᑏᑦ - ᐃᒪᐃᒐᔪᑦᑐᑦ: 
 
ᑎᑎᕋᖅᓯᒪᔪᖅ ᐃᓚᖓ 46(1) ᓱᓕᑦᑎᐊᕆᐊᖃᕐᓂᕐᒧᑦ ᐱᖁᔭᕐᒥ ᑎᓕᓯᕗᑦ ᐅᕙᓐᓂᒃ ᐃᓂᖅᑎᕈᑎᓕᐅᕐᓂᕐᒧᑦ 
ᖃᐅᔨᔭᒃᑲᓂᑦ ᒪᓕᒐᓕᐅᖅᑎᐅᑉ ᓯᖁᒥᓯᒪᔭᖏᓐᓂᒃ ᐱᖁᔭᕐᔪᐊᒥ. ᐃᓂᖅᑎᕈᑕᐅᔪᑦ ᓂᕈᐊᕐᕕᒋᔪᓐᓇᑕᒃᑲ ᐊᑕᐅᓯᖅ 
ᐅᕝᕙᓗ ᐅᖓᑖᓄᑦ ᐅᑯᐊᖑᕗᑦ: 
 
 a) ᐃᓂᖅᑎᖅᑕᐅᓐᖏᓪᓗᓂ; 
 
 b) ᒪᓕᒐᓕᐅᖅᑎᐅᔪᖅ ᓱᑰᖅᑕᐅᓗᓂ; 
 
 c) ᒪᓕᒐᓕᐅᖅᑎᐅᔪᖅ ᑭᒃᑯᑐᐃᓐᓇᕐᓄᑦ ᐅᖃᕐᓗᓂ ᖃᓄᐃᓕᐅᕐᓂᕆᓚᐅᖅᑕᒥᓂᒃ; 
 
 d) ᒪᓕᒐᓕᐅᖅᑎᐅᔪᖅ ᐋᖅᑭᒋᐊᕈᑎᒃᓴᒥᒃ ᑎᓕᔭᐅᓗᓂ, ᐱᖃᓯᐅᑎᓪᓗᒍ ᐊᑭᓖᓂᕐᒧᑦ; 
 
 e) ᒪᓕᒐᓕᐅᖅᑎᐅᔪᖅ ᐊᑭᓕᕆᐊᓕᓐᓂᒃ ᐊᑭᓖᓗᓂ $10,000.00 ᐅᖓᑖᓅᓐᖏᑦᑐᖅ; 
 
 f) ᒪᓕᒐᓕᐅᖅᑎᐅᑉ ᐱᔪᓐᓇᐅᑎᖓ ᐃᓚᒋᔭᐅᖃᑕᐅᔪᓐᓇᕐᓂᖓ ᓂᕈᐊᕈᓐᓇᕐᓂᖓ ᒪᓕᒐᓕᐅᕐᕕᒻᒥ  
             ᓄᖅᑲᖓᑎᑕᐅᑲᐃᓐᓇᕐᓗᓂ; 
 
 g) ᒪᓕᒐᓕᐅᖅᑏᑦ ᒪᓕᒐᓕᐅᖅᑎᐅᓂᖓᓂᑦ ᐲᖅᑕᐅᓗᓂ; 
 
 h) ᐊᖏᓯᓪᓗ ᐃᓂᖅᑎᕈᑕᐅᔪᓐᓇᖅᑐᑦ ᓈᒻᒪᒃᑑᑎᒋᔭᒃᑲ. 
 
 
ᐃᓂᖅᑎᕈᑕᐅᖁᔭᐅᔪᑦ: 
 
ᐊᑕᐅᓯᐊᕐᓇᖓ ᐅᖃᖃᑦᑕᕋᒪ ᑕᕝᕙᓂ ᐅᓂᒃᑲᒥ, ᐅᖃᖅᑐᖃᓚᐅᓐᖏᒻᒪᑦ ᑭᓇᑐᐃᓐᓇᕐᒥ ᒥᔅᑕ ᐅᑲᓕᖅ 
ᐊᑐᓚᐅᕐᒪᖔᖅ ᐊᑐᕐᓂᐊᓚᐅᕐᒪᖔᕐᓗ ᐱᔪᓐᓇᕐᓂᕐᒥᓂᒃ ᓯᕗᓕᖅᑎᐅᓗᓂ ᓄᖅᑲᑎᑦᑎᓗᓂ ᐅᕝᕙᓗ ᐃᓂᖅᑎᕆᓗᓂ 
ᓇᓕᐊᓐᓂᑐᐃᓐᓇᖅ ᒥᓂᔅᑕᒧᑦ ᑐᖏᓕᐅᔪᒥᒃ ᖃᖓᑐᐃᓐᓇᒃᑯᑦ ᑕᐃᒃᑯᓄᖓ ᐃᑲᔪᓚᐅᓐᖏᑦᑐᒧᑦ 
ᓂᕈᐊᖅᑕᐅᓇᓱᒃᑲᓂᕐᓂᖓᓄᑦ. ᑕᐃᒪᓕ ᓂᕈᐊᖅᓯᒪᓕᖅᑎᓪᓗᒋᑦ, ᒥᔅᑕ ᐅᑲᓕᖅ ᐱᔪᓐᓇᕐᓂᖃᕈᓐᓃᕐᒪᑦ 
ᐃᖅᑲᓇᐃᔭᖅᑎᑖᕐᓂᕐᒥᒃ, ᐊᕕᑦᑎᓂᕐᒥᒃ ᐅᕝᕙᓗ ᑲᒪᓂᕐᒥᒃ ᒥᓂᔅᑕᓄᑦ ᑐᖏᓕᕐᓂᒃ. 
 
ᐃᓱᒪᒋᖃᓯᐅᑎᓪᓗᒍᓗ ᑕᒪᒃᑯᐊ ᐅᖃᐅᓯᐅᔪᑦ “ᓂᕈᐊᖅᑕᐅᔪᒪᓂᕐᒧᑦ ᐱᔪᒪᓂᖅ” ᐊᒻᒪ “ᐃᒻᒥᒧᑦ ᐱᔪᒪᓂᖅ” 
ᓂᕈᐊᖅᑕᐅᓇᓱᐊᖅᑐᖃᖅᑎᓪᓗᒍ ᐊᒃᓱᐊᓗᒃ ᐊᔪᕐᓇᕈᔪᒻᒪᑦ ᖃᐅᔨᒪᓇᓱᒋᐊᖓ. ᓇᓗᓇᐃᖅᓯᓪᓚᕆᑦᑐᖅ ᓱᓕᓂᖓ 
ᐅᖃᓕᒫᖅᑐᒋᑦ ᖃᓄᐃᓕᐅᕐᓂᐅᖃᑦᑕᖅᓯᒪᔪᑦ ᐅᖃᐅᓯᕆᓯᒪᔭᒃᑲ ᑕᕝᕙᓂ ᐅᓂᒃᑳᒥ. 
 
ᑕᒪᒃᑮᒃ ᒥᔅ ᐅᑲᓕᖅ ᐊᒻᒪ ᒥᔅ ᓯᑰᓐ ᐅᕙᓐᓂᒃ ᐅᖃᐅᔾᔨᓚᐅᖅᑐᖅ ᑕᒻᒪᖅᑐᒋᓚᐅᓐᖏᒻᒪᑎᒃ ᑐᒃᓯᕋᕋᓱᑦᑎᓪᓗᒋᑦ 
ᐃᑲᔪᕈᑕᐅᖁᔭᐅᔪᒥᒃ ᑮᓇᐅᔭᓂᒃ ᒥᓂᔅᑕᐅᑉ ᑐᖏᓕᖏᓐᓂᒃ. ᑭᓯᐊᓂᓕ, ᑕᐃᒃᑯᐊ ᓇᓗᓕᖅᓯᒪᕈᔪᒃᑐᒃᓴᐅᓚᐅᕋᒥᒃ. 
ᑕᐃᒪᐃᓚᐅᓐᖏᑉᐸᑦ ᑕᐃᒃᑯᐊ ᑎᑎᖅᑲᐅᔪᑦ ᐋᖅᑭᒃᓯᒪᒐᔭᓚᐅᓐᖏᑦᑐᑦ ᓇᓕᐊᒃ ᒥᓂᔅᑕᒧᑦ ᑐᖏᓕᐅᔪᖅ ᐃᓄᓐᓄᑦ 
ᓴᖅᑮᓂᖅᐸᑦ ᑎᑎᖅᑲᒥᒃ, ᒥᓂᔅᑕᐅᑉ ᑐᖏᓕᖓᓂ ᓇᓕᐊᓐᓂ ᓇᓗᓇᐃᖅᑕᐅᔪᖃᕋᔭᕆᐊᖓᓂᒃ. 
 
ᐃᖅᑲᐅᒪᒋᓪᓗᒍᓗ ᒥᔅᑕ ᐅᑲᓕᖅ ᑲᓐᖑᑎᒃᓯᒪᔪᖅ ᖁᓚᕐᓇᖏᑦᑐᑦ ᑐᓴᒐᒃᓴᑎᒍ ᐅᖃᐅᑕᐅᖃᑦᑕᓚᐅᕐᓂᖓᓂᒃ 
ᓂᖁᐊᖅᑕᐅᓇᓱᒃᑎᓪᓗᒋ ᑕᒪᓐᓇ ᓴᖅᑭᕆᐊᓐᖓᕐᒪᑦ. ᖁᓚᓐᖏᑦᑐᖓᓗ ᑖᓐᓇ ᐅᓂᒃᑳᖑᔪᖅ ᑭᒃᑯᑐᐃᓐᓇᕐᓄᑦ 
ᓴᖅᑭᖅᐸᑦ, ᒥᔅᑕ ᐅᑲᓕᖅ ᑲᓐᖑᑎᒃᑲᓐᓂᕐᓂᐊᕐᒥᔪᖅ. 

ᐃᓱᒪᒋᓪᓗᒋᑦ ᖁᓛᓂ ᑎᑎᕋᖅᓯᒪᔪᑦ, ᐊᑐᓂᖁᔨᔪᖓ ᒪᓕᒐᓕᐅᖅᑎᒃᑯᓐᓄᑦ ᐹᓪ ᐅᑲᓕᖅ ᐃᒫᒃ 
ᐃᓂᖅᑎᖅᑕᐅᖁᓪᓗᒍ: 
 

1. ᒥᔅᑕ ᐅᑲᓕᖅ ᓱᑰᖅᑕᐅᓗᓂ ᒪᓕᒐᓕᐅᕐᕕᒻᒥᑦ. 
 

2. ᒥᔅᑕ ᐅᑲᓕᖅ ᐅᖃᕆᐊᖃᖅᑐᖅ ᒪᓕᒐᓕᐅᖅᑏᑦ ᑲᑎᒪᑎᓪᓗᒋᑦ ᑕᒻᒪᓚᐅᕐᓂᕐᒥᓂᒃ; ᒪᒻᒥᐊᕝᕕᒋᓗᒋ 
ᒪᓕᒐᓕᐅᖅᑎᐅᖃᑎᓂ, ᑭᒡᒐᑐᖅᑕᖏᑦ ᐊᒻᒪ ᓄᓇᕗᒻᒥᐅᓕᒫᑦ, ᐊᒻᒪ ᓱᓕᑦᑎᐊᕐᓂᕋᕐᓗᓂ ᓯᕗᓂᑦᑎᓐᓂ 
ᐱᓕᕆᐊᕆᓂᐊᖅᑕᖏᑦ ᒪᓕᓐᓂᐊᕐᒪᑕ ᓱᓕᑦᑎᐊᕆᐊᖃᕐᓂᕐᒧᑦ ᐱᖁᔭᕐᒥ. 
 

3. ᒥᔅᑕ ᐅᑲᓕᖅ ᐃᓂᖅᑎᑕᐅᔾᔪᑎᒋᔭᖓᓂ 2-ᒦᑦᑐᒥᑦ ᐃᓗᐊᓂ ᐅᓪᓗᐃᑦ ᑕᓪᓕᒪᑦ ᒪᓕᒐᓕᐅᖅᑎᒃᑯᑦ 
ᐊᖏᓚᐅᖅᑎᓪᓗᒋᑦ ᑖᒃᑯᓂᖓ ᐊᑐᓕᖁᔭᐅᔪᓂᒃ, ᐃᒃᓯᕙᖃᑕᐅᔪᓐᓇᕐᓂᖓ ᓂᕈᐊᖃᑕᐅᔪᓐᓇᕐᓂᖓ 
ᒪᓕᒐᓕᐅᕐᕕᒻᒥ ᓄᖅᑲᖅᑎᑕᐅᑲᐃᓐᓇᓂᐊᖅᐳᖅ ᐊᑭᓕᖅᑕᐅᓐᖏᓪᓗᓂ ᑲᑎᒪᔨᐅᔾᔪᓯᐊᖏᓐᓂᒃ ᐅᕝᕙᓗ 
ᐊᓯᖏᓐᓂ ᐃᑲᔪᕈᑕᐅᔪᓂᒃ ᑕᐃᒃᑯᐊ ᑭᓯᐊᓂ ᐱᔭᕆᐊᖃᖅᑕᖏᑦ ᐱᔭᕇᖅᓯᒪᓕᖅᐸᑕ. 

 
 
ᐊᑯᓂᐅᓂᖓ ᑕᒪᒃᓱᒪ ᖃᐅᔨᓴᖅᑕᐅᓂᖓᑕ: 
 
ᑭᖑᓪᓕᖅᐹᒥᒃ, ᐅᖃᐅᓯᖃᕈᒪᔪᖓ ᐊᑯᓂᐊᓗᒃ ᑕᒪᓐᓇ ᖃᐅᔨᓴᕐᓂᐅᔪᖅ ᑲᒪᒋᓇᓱᓚᐅᕋᒃᑯ. 
 
ᓱᓕᑦᑎᐊᕆᐊᖃᕐᓂᕐᒧᑦ ᐱᖁᔭᖅ ᓇᓗᓇᐃᖅᓯᓯᒪᓐᖏᒻᒪᑦ ᐃᓗᐊᓂ ᖃᓄᑎᒋ ᕿᒥᕐᕈᓇᓐᓂᐅᔪᖅ 
ᐊᑯᓂᐅᑎᒋᔭᕆᐊᖃᕐᒪᖔᖅ, ᐅᕝᕙᓗ ᑕᐃᒪᐃᑦᑕᕆᐊᖃᖅᐸ. ᐃᓛᓐᓂᒃᑯᑦ ᐱᔾᔪᑎᒋᔭᖏᑦ ᐸᕝᕕᓴᓕᕈᑕᐅᔪᓐᓇᕐᒪᑕ 
ᑕᐃᒫᒃ ᐃᓚᖏᓐᓄᑦ ᕿᒥᕐᕈᓇᕐᓂᐅᔪᑦ ᐊᑯᓂᐅᓂᖅᓴᐅᓕᓲᖑᕗᑦ. ᑕᐃᒪᓕ ᕿᒥᕐᕈᓇᓐᓂᐅᔪᖅ ᑲᒪᒋᔭᐅᑉᐸᑦ 
ᓱᓕᑦᑎᐊᕆᐊᖃᕐᓂᕐᒧᑦ ᑲᒥᓯᓇᒧᑦ, ᐱᔭᕇᕈᓐᓇᖅᓯᑐᐊᐸᖅ ᐱᔭᕇᖅᑕᐅᓇᓱᒋᐊᖃᖅᑑᒐᓗᐊᖅ ᐊᔪᕐᓇᖏᑉᐸᑦ. 
 
ᑕᒪᓐᓇ ᕿᒥᕐᕈᓇᓐᓂᐅᔪᖅ ᑕᐃᒪᐃᑎᒋᐊᓗᒃ ᐊᑯᓂᐅᔭᕆᐊᖃᖅᑑᔭᓚᐅᓐᖏᒻᒪᑦ. 
 
ᐅᓐᓂᕐᓗᕝᕕᐅᒋᐊᓐᖓᓚᐅᕋᒪ ᕼᐊᓐᑐ ᑐᑐᒥᑦ ᐊᒃᑑᕝᕙ 30, 2008. ᐹᓪ ᐅᑲᓕᖅ ᑭᐅᔾᔪᑎᒋᒋᐊᓐᖓᖅᑕᒥᓂᒃ 
ᖃᐃᑦᑎᓚᐅᖅᑐᖅ ᓅᕕᒻᐱᕆ 11, 2008. ᑕᐃᒃᑯᐊ ᐱᓕᕆᐊᕆᓐᓇᓚᐅᖅᑕᒃᑲ ᓅᕕᒻᐱᕆ 14, 2008 
ᑎᑭᓐᓇᓱᓐᓂᖓᓂ. ᑭᓯᐊᓂ ᓅᕕᒻᐱᕆ 14, 2008 ᑭᖑᓂᐊᓂ ᐱᓕᕆᐊᕆᓗᐊᓚᐅᓐᖏᓇᒃᑯᑦ ᑎᑭᓐᓇᓱᒃᑐᒍ ᐄᐳᕈᓪ 
22, 2009. 
 
ᐅᕙᖓᑐᐊᑦᑎᐊᖅ ᐸᓯᔭᒃᓴᐅᔪᖓ ᐱᓕᕆᐊᕆᓗᐊᓚᐅᓐᖏᓇᒃᑭᑦ ᑖᒃᑯᐊ ᑕᖅᑭᓄᑦ ᑕᓪᓕᒪᓄᑦ. ᐊᑯᓂᓗ ᑕᕝᕙᓂ 
ᑕᖅᑭᓂ ᑕᓪᓕᒪᓂ ᐊᓯᖏᓐᓂᒃ ᓱᓕᑦᑎᐊᕆᐊᖃᕐᓂᕐᒧᑦ ᑲᒥᓯᓇᐅᓂᓐᓄᑦ ᐱᔭᒃᓴᓐᓄᑦ ᐱᓕᕆᐊᒃᓴᖃᓚᐅᕋᒪ ᓄᓇᕗᒻᒥ 
ᐊᒻᒪ ᐅᕙᓐᓄᑦ ᑐᕌᖓᔪᓂᒃ ᕿᑲᓚᐅᖅᑐᖓ ᖁᕕᐊᓱᕝᕕᕈᔪᒻᒥ ᐊᒻᒪ ᒫᑦᓯᒥ ᐃᓕᓐᓂᐊᖅᑏᑦ ᕿᑲᖅᑎᓪᓗᒋᑦ, 
ᑕᒪᒃᑯᐊᓗ ᐱᓐᖏᔾᔪᑎᒃᓴᐅᔭᕆᐊᖃᓐᖏᑦᑑᒐᓗᐊᑦ ᑖᒃᑯᓂᖓ ᐱᓕᕆᐊᖃᕆᐊᖃᖅᑎᓪᓗᖓ. 
 
ᒪᒥᐊᑦᑐᖓ ᔭᐃᒥᓯ ᐋᕆᐊᖕᒧᑦ, ᐅᖃᖅᑎ ᒪᓕᒐᓕᐅᖅᕕᒻᒥ ᓄᓇᕗᒻᒥ, ᒥᔅᑕ ᑐᑐᒧᑦ, ᒥᔅᑕ ᐅᑲᓕᕐᒧᑦ ᐊᒻᒪ 
ᓄᓇᕗᒻᒥᐅᓕᒫᓄᑦ ᐱᓕᕆᐊᕇᓐᓇᓚᐅᓐᖏᓇᒃᑭᑦ ᐊᑯᕐᖓᓂ ᓅᕕᒻᐱᕆ 14, 2008 ᐊᒻᒪ ᐄᐳᕈᓪ 22, 2009. 
ᐱᕕᑦᑎᐊᖅᑐᖓ ᒪᒥᐊᒃᐳᖓ ᑭᖑᕙᓚᐅᕐᒪᑦ ᑕᖅᑭᓂᒃ ᑕᓪᓕᒪᓂᒃ. 
 
ᑕᐃᒪᓗ ᑕᖅᑭᑦ 6-ᖑᓕᖅᑎᑐᑦ ᐄᐳᕈ 25-ᒥᑦ ᐅᓪᓗᒥᒧᑦ. 
 
ᐄᐳᕈᓪ 25, 2009-ᖑᑎᓪᓗᒍ, ᖃᕋᓴᐅᔭᒃᑯᑦ ᑎᑎᕋᓚᐅᖅᑐᖓ ᐹᓪ ᐅᑲᓕᕐᒧᑦ ᑐᑭᓯᒋᐊᒃᑲᓂᖅᑐᖓ. ᒥᔅᑕ ᐅᑲᓕᖅ 
ᑭᐅᓚᐅᖅᑐᖅ ᒪᐃ 6, 2009. ᐃᓱᒪᒃᓴᖅᓯᐅᕈᑎᒋᓚᐅᖅᑐᒋᑦ ᒥᔅᑕ ᐅᑲᓕᐅᑉ ᑭᒡᒍᓯᕆᓚᐅᖅᑕᖏᑦ ᐊᒻᒪ 
ᖃᕋᓴᐅᔭᒃᑯᑦᑕᐅᖅ ᑎᑎᕋᓚᐅᖅᑐᖓ ᒥᔅᑕ ᑐᑐᒧᑦ, ᐊᐱᕆᓚᐅᖅᑕᖓ ᒥᔅᑕ ᐅᑲᓕᖅ ᒪᐃ 19, 2009 

ᓱᓕᓂᕋᐅᑕᐅᔪᒥᒃ ᐱᔪᒪᓂᕋᖅᑐᖓ ᓈᑎᐊ ᓯᑰᓐᒥᒃ ᑭᐅᓂᐊᕋᒃᑯᑦ ᒥᔅᑕ ᑐᑐᑉ ᐸᓴᒍᑎᖓᓂᒃ. ᒥᔅᑕ ᐅᑲᓕᐅᑉ 
ᑭᐅᓚᐅᓐᖏᒃᑳᖓ ᑭᓯᐊᓂ ᔫᓂ 4, 2009-ᖑᓕᖅᑎᓪᓗᒍ ᑕᐃᒃᓱᒪᓂ ᐅᕙᓐᓄᑦ ᐅᖃᓚᐅᖅᑐᖅ ᑐᒃᓯᕋᖅᑕᕋ 
ᐃᓱᒪᒃᓴᖅᓯᐅᕈᑎᒋᓂᐊᕐᓂᕋᖅᑐᓂᐅᒃ ᐱᔪᓐᓇᕈᓂ. 
 
ᔫᓂ 21, 2009, ᑭᐅᔭᐅᕙᓪᓕᐊᖏᓐᓇᒪ ᒥᔅᑕ ᐅᑲᓕᕐᒥᒃ, ᖃᕋᓴᐅᔭᒃᑯᑦ ᑎᑎᕋᕐᕕᒋᓚᐅᖅᑕᖃ, ᐅᖃᐅᑎᒃᑲᓂᖅᑐᒍ 
ᓱᓕᓐᓂᕋᐃᒍᑕᐅᔪᒥᒃ ᐱᔪᒪᓂᕋᖅᑐᖓ ᒥᔅ ᓯᑰᓐᒥᑦ. ᐅᖃᐅᑕᐅᑎᓪᓗᒍ ᐃᒻᒥᓂᒃ ᑐᒃᓯᕌᕆᓂᐊᓐᖏᑉᐸᒋᑦ, 
ᐊᐱᕆᔪᓐᓇᕐᓂᕋᖅᑐᒍ ᓇᒧᑦ ᐅᖃᕐᕕᒋᔪᓐᓇᕐᒪᖔᒃᑯᑦ ᑐᑭᓯᑎᑉᐸᖓ. ᑕᐃᒪᓕ ᑎᑎᖅᑲᒃᑯᑦ ᑐᕌᕈᑎᑐᐃᓐᓇᖓᓂᒃ 
ᖃᐃᑦᑎᒻᒪᑦ (ᖃᕋᓴᐅᔭᒃᑯᑦ ᑐᕌᕈᑎᖓᓂᒃ ᖃᐃᑦᑎᓇᓂ ᐅᖄᓚᐅᑎᖓᓂᓪᓘᓐᓃᑦ) ᒥᔅᑕ ᐅᑲᓕᕐᒥ ᔫᓂ 22, 2009. 
ᑎᑎᕋᓕᓚᐅᖅᑐᖓ ᑎᑎᖅᑲᓂᐊᕐᕕᒃᑯᑦ ᒥᔅᑕ ᓯᑰᓐᒧᑦ ᔪᓚᐃ 8, 2009 ᐱᖃᓯᐅᔾᔨᓯᒪᓪᓗᖓ ᐊᔾᔨᖓᓂᒃ ᒥᔅᑕ ᑐᑐᑉ 
ᓱᓕᓂᕋᐃᔾᔪᑎᖓᓂᒃ. 
 
ᑕᐃᒪᓕ ᑐᓴᒃᑲᓐᓂᓚᐅᓐᖏᓐᓇᒪ ᓇᓕᐊᓐᓂᑐᐃᓐᓇᖅ ᒥᔅᑕ ᐅᑲᓕᕐᒥᒃ ᐅᕝᕙᓗ ᒥᔅ ᓯᑰᓐᒥᑦ ᔪᓚᐃ 24, 2009 
ᖃᕋᓴᐅᔭᒃᑯᑦ ᑎᑎᕋᕐᕕᒋᒃᑲᓐᓂᓕᓚᐅᕋᒃᑯᑦ ᒥᔅᑕ ᐅᑲᓕᖅ. ᑎᑎᕋᖅᑕᕐᓂᒃ, ᐱᖃᓯᐅᔾᔨᓚᐅᖅᑐᖓ ᐊᔾᔨᖓᓂᒃ 
ᑎᑎᕋᓚᐅᖅᑕᒪ ᔪᓚᐃ 8-ᖑᓪᓗᒍ ᒥᔅ ᓯᑰᓐᒧᑦ ᐊᒻᒪ ᐅᖃᐅᔾᔭᐅᖁᓪᓗᒍ ᐅᕙᓐᓄᑦ ᐅᖄᓚᖁᓪᓗᒍ. 
ᖃᐃᑦᑎᖁᓚᐅᕐᒥᔭᕋ ᖃᕋᓴᐅᒃᑯᑦ ᑐᕌᕈᑎᖓᓂᒃ ᐊᒻᒪ ᐊᖏᕐᕋᖓᓂ ᐅᖄᓚᐅᑎᖓᓂᒃ (ᖃᐃᑦᑎᓚᐅᖅᓯᒪᓐᖏᑦᑐᖅ). 
 
ᐱᔪᓐᓇᖅᓯᑕᐃᓐᓇᓚᐅᖅᐸᑕ ᒥᔅ ᓯᑰᓐ ᐅᖄᓚᐅᑎᖓ ᒥᔅᑕ ᑐᑐᒥ. ᔪᓚᐃ 28, 2009-ᖑᑎᓪᓗᒍ 
ᐅᖄᓚᕕᒋᓕᓚᐅᖅᑕᕋ ᒥᔅ ᓯᑰᓐ ᐊᒻᒪ ᓂᐱᓕᐅᕈᑎᖓᓂᒃ ᓂᐱᓕᐅᖅᑐᖓ ᐊᖏᕐᕋᖓᓂ ᐅᖄᓚᐅᑎᖓᓂᒃ. ᑕᖅᑭᖅ 
ᐊᓂᒍᖅᑎᓪᓗᒍ, ᐋᒡᒌᓯ 28, 2009, ᓂᐱᓕᐅᒃᑲᓐᓂᓚᐅᖅᑐᖓ ᒥᔅ ᓯᑰᓐ ᐃᖅᑲᓇᐃᔭᕐᕕᖓᑕ ᓂᐱᓕᐅᕈᑎᖓᓂᒃ. 
ᐅᖃᐅᑎᓚᐅᖅᑐᒍᓗ ᒥᔅᑕ ᐅᑲᓕᖅ ᖃᕋᓴᐅᔭᒃᑯᑦ ᑎᑎᕋᕐᕕᒋᓪᓗᒍ ᑕᕝᕙᓂᒃᓴᐃᓐᓇᖅ ᐅᓪᓗᕐᒥ 
ᑐᓴᓚᐅᓐᖏᓐᓂᕋᖅᑐᖓ ᓱᓕ ᒥᔅ ᓯᑰᓐᒥᑦ. 
 
ᒥᔅ ᓯᑰᓐ ᖃᕋᓴᐅᔭᒃᑯᑦ ᑎᑎᕋᓕᓚᐅᖅᑐᖅ ᐅᕙᓐᓄᑦ ᐋᒡᒌᓯ 31, 2009, ᐊᐅᓪᓚᖅᓯᒪᔪᒥᓂᐅᓂᕋᖅᑐᓂ 
ᐱᓇᓱᐊᕈᓯᕐᓂᒃ ᑕᓪᓕᒪᓂᒃ ᑭᓯᐊᓂ ᐱᔪᒥᓂᐅᓂᕋᖅᑐᓂ ᐅᕙᖓ ᑎᑎᖅᑲᖏᓐᓂᒃ ᐊᒻᒪ ᓂᐱᓕᐅᖅᓯᒪᔪᓂᒃ 
ᑐᓴᖅᓯᒪᓂᕋᖅᑐᓂ. ᐅᖃᓚᐅᖅᑐᓂᓗ ᐅᕙᓐᓄᑦ ᑭᐅᓯᒪᓂᐊᕐᓂᕋᖅᑐᓂ ᑎᑭᓐᓇᓱᐊᕐᓂᖓᓂᒃ ᓰᑎᒻᐱᕆ 17, 2009. 
 
ᓰᑎᒻᐱᕆ 16, 2009, ᒥᔅ ᓯᑰᓐ ᖃᕋᓴᐅᔭᒃᑯᑦ ᑎᑎᕋᓚᐅᖅᑐᖅ ᑭᒡᒍᓯᖃᖅᑐᓂᒃ ᐃᓚᖏᓐᓄᑦ ᒥᔅᑕ ᑐᑐᑉ 
ᐸᓴᒍᓲᑎᒋᓚᐅᖅᑕᖏᓐᓄᑦ. ᑕᐃᒪᓕ ᑭᐅᒻᒪᑦ, ᐊᐱᖅᑯᑎᒋᓂᐊᖅᑕᕐᓂᒃ ᐋᖅᑭᒃᓱᐃᓕᓚᐅᖅᐳᖓ ᑭᐅᔭᒃᓴᖏᓐᓂᒃ. 
ᑭᒡᒍᓯᒃᑲᓐᓂᕐᒥᓂ ᖃᐃᑦᑎᓚᐅᖅᑐᖅ ᓰᑎᒻᐱᕆ 29, 2009. 
 
ᐋᒃᑑᕝᕙ 5, 2009-ᖑᑎᓪᓗᒍ, ᐅᖃᖅᑎᐅᔪᖅ ᒪᓕᒐᓕᐅᖅᑎᒃᑯᓐᓄᑦ ᐅᕙᓐᓄᑦ ᑎᑎᕋᓚᐅᕐᒪᑦ 
ᓇᓗᓇᐃᖅᓯᑦᑎᐊᖅᑐᓂ ᓱᓕᔪᒥᒃ - ᐃᓱᒫᓗᒍᑎᒋᔭᖓᓂᒃ ᑕᒪᓐᓇ ᕿᒥᕐᕈᓇᓐᓂᐅᔪᖅ ᐊᑯᓂᐅᓗᐊᖅᑐᐊᓘᓕᕐᒪᑦ.  
ᓇᓗᓇᐃᖅᓯᖁᓚᐅᕐᒪᖓ ᖃᖓᐸᓗᒃ ᐅᓂᒃᑳᖑᔪᖅ ᑐᓂᔪᓐᓇᓛᕐᒪᖓᒃᑯᑦ. ᑎᑎᖅᑲᖓᑕ ᐊᔾᔨᖏᑦ 
ᑐᓂᔭᐃᓐᓇᐅᓚᐅᖅᑐᑦ ᑲᑎᒪᔨᓕᕆᔨᒃᑯᑦ ᑲᑎᒪᔨᓕᒫᖏᓐᓄᑦ, ᑖᒃᑯᐊ ᑕᒪᒃᑮᒃ ᒥᔅᑕ ᐅᑲᓕᖅ ᐊᒻᒪ ᒥᔅᑕ ᑐᑐ 
ᑖᒃᑯᓄᖓ ᑲᑎᒪᔨᐅᓪᓗᑎᒃ. 
 
ᑭᒡᒍᑎᒋᓚᐅᖅᑕᕋ ᐅᖃᓕᖅᑎᒧᑦ ᓱᑲᑦᑐᒃᑯᑦ ᐊᐅᓪᓚᖅᑎᑕᐅᓚᐅᖅᑐᖅ ᐋᒃᑐᕝᕙ 6, 2009 9:30 ᖃᓂᒋᔭᖓᓂ 
ᐅᓪᓛᒃᑯᑦ. 10:30-ᕈᔪᒻᒥ ᑕᕝᕙᓂ ᐅᓪᓛᓴᐃᓐᓇᕐᒥ, ᓈᓚᓕᓚᐅᕐᒥᔪᖓ ᐅᖄᓚᐅᑎᓐᓂ ᓂᐱᓕᐅᖅᓯᒪᔪᒥᒃ 
(ᓂᐱᓕᐅᖅᑕᐅᔪᒥᓂᐅᔪᒃᓴᐅᔪᖅ ᐊᑯᓐᓂᖓᓂ 9 ᐊᒻᒪ 10:30 ᑕᕝᕙᓂᒃᓴᐃᓐᓇᖅ ᐅᓪᓛᖓᓂ). 
ᓂᐱᓕᐅᖅᓯᒪᓚᐅᖅᑐᖅ ᒪᓕᒐᓕᕆᔨᖓᓂᒃ, ᒥᔅ ᐊᓐ ᑯᕌᕗᑦ. ᑭᖑᓂᑦᑎᐊᖓᒍᑦ ᐅᖄᓚᕕᒋᓕᓚᐅᖅᑕᕋ 
ᓂᐱᓕᐅᖅᑕᒥᓂᖓ ᑐᓵᓚᐅᖅᑐᒍ ᐊᒻᒪ ᑐᓴᑕᐃᓐᓇᖅᑐᖓ ᒪᓕᒐᓕᕆᔨᑖᕆᓐᓂᕐᖓᒍ ᒥᔅᑕ ᐅᑲᓕᐅᑉ ᑕᒪᒃᓱᒧᖓ 
ᕿᒥᕐᕈᓇᓐᓂᕐᒧᑦ. 
 
ᓱᑲᒃᑐᒃᑯᑦ ᐊᐅᓪᓚᖅᑎᑦᑎᕕᒋᓚᐅᖅᑕᕋ ᐊᒻᒪ ᖃᕋᓴᐅᔭᒃᑯᑦ ᐊᐅᓪᓚᖅᑎᑦᑎᕕᒋᓪᓗᒍ ᑭᓱᑐᐃᓐᓇᕐᓂᒃ ᑐᕌᖓᔪᓂᒃ ᒥᔅ 
ᑰᕌᕗᑦᒧᑦ ᑐᒃᓯᕋᐅᑎᒋᕙᖏᓐᓂᒃ. ᐅᖃᖃᑎᒋᒃᑲᓂᖅᑐᒍᓗ ᒥᔅᑕ ᑐᑐ. 

ᐊᒃᑑᕝᕙ 7, 2009. ᒥᔅ ᑯᕌᕗᑦ ᐅᖃᐅᑎᓕᓚᐅᕌᖓ ᖃᐃᑦᑎᑲᓐᓂᓂᐊᕐᓂᕋᖅᑐᓂ ᓇᓗᓇᐃᖅᓯᔾᔪᑎᒥᓂᖏᓐᓂᒃ 
ᓇᑎᐊ ᓯᑰᓐ. ᓴᓇᓂᐊᕐᓂᕋᖅᑐᓂᓗ ᑐᓂᔭᖏᓐᓂᒃ ᐱᔾᔪᑎᖏᓐᓂᒃ ᑭᒡᒐᑐᕐᓗᒍ ᒥᔅᑕ ᐅᑲᓕᖅ. 
 
ᐊᒃᑑᕝᕙ 15, 2009-ᖑᓕᖅᑎᓪᓗᒍ, ᒥᔅᑕ ᑯᕌᕗᑦ ᓱᑲᑦᑐᒃᑯᑦ ᖃᐃᑦᑎᓚᐅᖅᑐᖅ ᒥᔅ ᓯᑰᓐ ᓱᓕᓂᕋᐅᑎᖏᓐᓂᒃ, 
ᑕᐃᒃᑯᐊᓗ ᐊᐅᓪᓚᖅᑎᑲᐅᖅᑐᖅᑐᒋᑦ ᒥᔅᑕ ᑐᑐᒧᑦ ᑭᐅᓂᐊᕐᒪᑦ. ᒥᔅ ᑯᕌᕗᑦ ᖃᕋᓴᐅᔭᒃᑯᑦ ᖃᐃᑦᑐᓂᒋᑦ 
ᐅᖃᐅᓯᕆᓚᐅᖅᑕᖏᑦ ᐅᕙᓐᓄᑦ ᐊᒃᑑᕝᕙ 17, 2009. ᐊᒃᑑᕝᕙ 20, 2009, ᐱᓯᒪᓕᓚᐅᖅᑕᒃᑲ ᒥᔅᑕ ᑐᑐ 
ᑭᐅᔾᔪᑎᖓ ᑕᒪᒃᑮᓐᓄᑦ ᒥᔅᑕ ᓯᑰᓐ ᓱᓕᓂᕋᐅᑎᖓᓄᑦ ᐊᒻᒪ ᒥᔅ ᑯᕌᕗᑦ ᑐᓂᔭᖏᓐᓄᑦ ᐅᖃᐅᓯᕆᔭᖏᓐᓄᑦ. 
 
ᑕᐃᒪᓕ ᑕᒪᒃᑯᐊ ᑐᑭᓯᒃᑲᓐᓂᕈᑕᐅᓂᐊᖅᑐᒃᓴᐅᒐᓗᐊᖅᐳᑦ ᑕᒪᓐᓇ ᕿᒥᕐᕈᓇᓐᓂᖅ ᖃᓄᐃᒻᒪᑦ ᐊᕐᕌᒍᓕᒫᑲᓴᒃ 
ᐊᑯᓂᐅᓂᖃᓚᐅᕐᒪᖔᑦ. ᓱᓕᓗᖓ ᐅᖃᕈᒪᔪᖓ ᑭᒃᑯᓕᒫᓄᑦ ᑕᒪᒃᑯᐊ ᕿᒥᕐᕈᓂᐅᖃᑦᑕᕐᓂᐊᖅᑐᑦ ᑲᒪᒋᔭᕆᐊᓕᒃᑲ 
ᕿᓚᒻᒥᐅᓂᖅᓴᐅᔪᖅ ᑲᒪᒋᖃᑦᑕᕐᓂᐊᖅᑕᒃᑯ. 
 
 
ᐃᖅᑲᓱᒃᑐᓂ ᑎᑎᕋᖅᑐᖅ, 
 
 
 
ᓄᐊᒪᓐ ᐱᑭᐅᓪ 
ᓱᓕᑦᑎᐊᕆᐊᖃᕐᓂᕐᒧᑦ ᑲᒥᓯᓇ 
 
ᐊᒃᑑᕝᕙ 23, 2009 
 


